
	75


ТОВЪЁОГ ҮЙЛДСЭН: Б.НАРАНТУЯА
Монгол Улсын Их Хурлын 2009 оны намрын ээлжит чуулганы 2009 оны 11 дүгээр сарын 18-ны өдөр /Лхагва гараг/-ийн хуралдаан 10 цаг 55 минутад Төрийн ордны УИХ-ын чуулганы нэгдсэн хуралдааны танхимд эхлэв. 


УИХ-ын дарга Д.Дэмбэрэл ирц, хэлэлцэх асуудлын дарааллыг танилцуулж, хуралдааныг даргалав.  


Өглөөний нэгдсэн хуралдаанд ирвэл зохих 76 гишүүнээс 64 гишүүн ирж, 84.2 хувийн ирцтэй байв. Үүнд: 

Чөлөөтэй: Б.Батбаяр, Сү.Батболд, Х.Баттулга, Э.Бат-Үүл, Л.Гүндалай, Ц.Даваасүрэн, Д.Лүндээжанцан, С.Оюун, Ц.Цэнгэл.


Өвчтэй: Ц.Батбаяр, С.Баяр, Ш.Сайхансамбуу.


Нэг. Хүний хөгжил сангийн тухай хуулийн төсөл, Аж ахуйн нэгжийн орлогын албан татварын тухай хуульд нэмэлт оруулах тухай, Монгол Улсын нэгдсэн төсвийн тухай хуульд нэмэлт оруулах тухай, Засгийн газрын тусгай сангийн тухай хуульд нэмэлт оруулах тухай хуулийн болон “Хууль, тогтоолын төсөл буцаах тухай” Улсын Их Хурлын тогтоолын төслүүд /эцсийн хэлэлцүүлэг/


Хэлэлцэж буй асуудалтай холбогдуулан Нийгмийн хамгаалал, хөдөлмөрийн сайд Т.Ганди, мөн яамны Стратеги төлөвлөлтийн газрын дарга Н.Аюуш, УИХ-ын Тамгын газрын Нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, ахлах зөвлөх С.Доржханд, зөвлөх С.Энхбаяр нарын бүрэлдэхүүнтэй ажлын хэсэг байлцав. 

Хууль, УИХ-ын тогтоолын төслийг эцсийн хэлэлцүүлэгт бэлтгэсэн талаархи Төсвийн байнгын хорооноос гаргасан санал, дүгнэлтийг Байнгын хорооны дарга, УИХ-ын гишүүн Ч.Хүрэлбаатар танилцуулав. 


Байнгын хорооны санал, дүгнэлттэй холбогдуулан УИХ-ын гишүүн Л.Гантөмөр, П.Алтангэрэл, Н.Ганбямба, Л.Гансүх, Д.Одхүү нарын асуусан асуултад Байнгын хорооны дарга, УИХ-ын гишүүн Ч.Хүрэлбаатар хариулж, тайлбар хийв. 


УИХ-ын гишүүн С.Баярцогт, Ц.Нямдорж, Х.Жекей нар санал хэлэв.


Д.Дэмбэрэл: Хүний хөгжил сангийн тухай хуулийн төслийг баталъя.

Зөвшөөрсөн

52


Татгалзсан 

14


Бүгд


66


78.8 хувийн саналаар хууль батлагдлаа. /Хавсралт 1/

Аж ахуйн нэгжийн орлогын албан татварын тухай хуульд нэмэлт оруулах тухай хуулийн төслийг баталъя.

Зөвшөөрсөн

52


Татгалзсан 

15


Бүгд


67


77.6 хувийн саналаар хууль батлагдлаа. /Хавсралт 2/

Монгол Улсын нэгдсэн төсвийн тухай хуульд нэмэлт оруулах тухай хуулийн төслийг баталъя.

Зөвшөөрсөн

57


Татгалзсан 

10


Бүгд


67


85.1 хувийн саналаар хууль батлагдлаа. /Хавсралт 3/

Засгийн газрын тусгай сангийн тухай хуульд нэмэлт оруулах тухай хуулийн төслийг баталъя.

Зөвшөөрсөн

59


Татгалзсан 

 6


Бүгд


65


90.8 хувийн саналаар хууль батлагдлаа. /Хавсралт 4/

Хууль, тогтоолын төсөл буцаах тухай Улсын Их Хурлын тогтоолын төслийг баталъя.

Зөвшөөрсөн

50


Татгалзсан 

13


Бүгд


63


79.4 хувийн саналаар тогтоол батлагдлаа. /Хавсралт 5/


Уг асуудлыг 11 цаг 50 минутад хэлэлцэж дуусав. 

Хоёр. Засгийн газрын тусгай сангийн тухай хуульд нэмэлт оруулах тухай, Хөдөлмөр эрхлэлтийг дэмжих тухай хуульд өөрчлөлт оруулах тухай, Иргэний эрүүл мэндийн даатгалын тухай хуульд нэмэлт, өөрчлөлт оруулах тухай, Нийгмийн даатгалын тухай хуульд өөрчлөлт оруулах тухай хуулиудын төсөл /хэлэлцэх эсэх/ 

Хэлэлцэж буй асуудалтай холбогдуулан Нийгмийн хамгаалал, хөдөлмөрийн сайд Т.Ганди, Сангийн яамны Төсвийн бодлого зохицуулалтын газрын Орлогын хэлтсийн дарга Ж.Ганбат, Зарлагын хэлтсийн дарга Б.Нямаа, Нийгмийн даатгалын газрын хэлтсийн дарга Н.Дашдондог, УИХ-ын Тамгын газрын Нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, ахлах зөвлөх С.Доржханд, Төсвийн байнгын хорооны зөвлөх Ё.Мөнхбаатар нарын бүрэлдэхүүнтэй ажлын хэсэг байлцав.

Хуулийн төслийн талаархи төсөл санаачлагчийн илтгэлийг Сангийн сайд С.Баярцогт танилцуулав.

Төсөл санаачлагчийн илтгэлтэй холбогдуулан УИХ-ын гишүүн Н.Батбаяр, Д.Дамба-Очир, Д.Дондог, Н.Ганбямба, Л.Гантөмөр, С.Эрдэнэ, Ц.Дашдорж нарын асуусан асуултад Сангийн сайд С.Баярцогт, Нийгмийн хамгаалал, хөдөлмөрийн сайд Т.Ганди нар хариулж, тайлбар хийв. 

Хуулийн төслийг хэлэлцэх эсэх асуудлаар Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг УИХ-ын гишүүн Ж.Батсуурь танилцуулав. 


Байнгын хорооны санал, дүгнэлттэй холбогдуулан УИХ-ын гишүүн Ц.Сэдванчиг, Ж.Сүхбаатар, Ц.Мөнх-Оргил, Ц.Баярсайхан, Л.Гантөмөр, С.Эрдэнэ, Х.Наранхүү, Р.Гончигдорж нарын асуусан асуултад Нийгмийн бодлого, боловсрол, соёл, шинжлэх ухааны байнгын хорооны дарга Д.Оюунхорол, Нийгмийн хамгаалал, хөдөлмөрийн сайд Т.Ганди нар хариулж, тайлбар хийв.

Өглөөний хуралдаан 14 цаг 05 минутад завсарлав.


Үдээс хойшхи хуралдаан 18 цаг 15 минутад эхэлж, ирвэл зохих 76 гишүүнээс 59 гишүүн ирж 77.6 хувийн ирцтэй байв.Үүнд:

Чөлөөтэй: З.Алтай, Н.Алтанхуяг, Б.Батбаяр, Су.Батболд, Я.Батсуурь, Х.Баттулга, Э.Бат-Үүл, Г.Баярсайхан, Л.Гүндалай, Д.Лүндээжанцан, Ц.Нямдорж, Х.Тэмүүжин, Ц.Цэнгэл, Д.Энхбат.


Өвчтэй: Ц.Батбаяр, С.Баяр, Ш.Сайхансамбуу.

Улсын Их Хурал дахь Монгол Ардын Хувьсгалт намын бүлгээс завсарлага авч буй асуудалтай холбогдуулан УИХ дахь Монгол Ардын Хувьсгалт намын бүлгийн орлогч дарга, УИХ-ын гишүүн Г.Занданшатар, УИХ дахь Ардчилсан намын бүлгийн ахлагч, УИХ-ын гишүүн Ч.Сайханбилэг нар санал хэлэв. 

Улсын Их Хурал дахь Монгол Ардын Хувьсгалт намын бүлгээс завсарлага авав. 


Хуралдаан 18 цаг 20 минутад өндөрлөв. 


Тэмдэглэлтэй танилцсан:

ТАМГЫН ГАЗРЫН ЕРӨНХИЙ 

НАРИЙН БИЧГИЙН ДАРГА 



Ц.ШАРАВДОРЖ

Тэмдэглэл хөтөлсөн: 

ХУРАЛДААНЫ ТЭМДЭГЛЭЛ

ХӨТЛӨГЧ 






Б.НАРАНТУЯА

Хавсралт 1

Хүний хөгжил сангийн тухай хуулийн төслийг баталъя гэсэн саналыг дэмжье.

11/18/2009 11:41:08

Санал хураалтын хэлбэр: 
ИЛ

Санал хураалтад оролцсон: 
66 (86.8%)

Зөвшөөрсөн: 


52 (78.8%)

Татгалзсан: 



14 (21.2%)

Зөвшөөрсөн гишүүд: 



Татгалзсан гишүүд:

Алтангэрэл.П
Алтанхуяг.Н


Алтай.З*

Арвин.Д

Амаржаргал.Р
Бадамсүрэн.Х

Бат-Эрдэнэ.Б*
Батболд.Сү*

Баделхан.Х

Балдан-Очир.Д

Баттулга.Х*

Загджав.Д*

Батбаяр.Д

Батбаяр.Н


Зоригт.Даш*

Наранхүү.Х*

Батсуурь.Ж

Батсуурь.Я


Одхүү.Д*

Оюун.С*

Батхүү.Г

Баярсайхан.Г

Сайхансамбуу.Ш*
Чулуунбат.О*

Баярсайхан.Ц
Баярцогт.С


Энхбат.Д*

Энхболд.З*

Болд.Л

Буд.Р

Бямбацогт.С

Ганбямба.Н

Гансүх.Л

Гантөмөр.Л

Ганхуяг.Д

Гончигдорж.Р

Гүндалай.Л

Дамба-Очир.Д

Дашдорж.Ц

Дондог.Д

Дэмбэрэл.Д

Жекей.Х

Занданшатар.Г
Зоригт.Д

Ламбаа.С

Мөнх-Оргил.Ц

Мөнх-Очир.Э
Нямдорж.Ц

Одбаяр.Д

Очирбат.Д

Раш.Р


Сайханбилэг.Ч

Сүхбаатар.Ж
Сэдванчиг.Ц

Тлейхан.А

Тэмүүжин.Х

Тэрбишдагва.Д
Улаан.Ч

Хаянхярваа.Д
Хүрэлбаатар.Ч

Чойжилсүрэн.Б
Шинэбаяр.Ц

Энхбаяр.Ж

Энхболд.М

Энхтүвшин.Ө
Эрдэнэ.С


* татгалзсан (товч дараагүй)

Хавсралт 2

Аж ахуйн нэгжийн орлогын албан татварын тухай хуульд нэмэлт оруулах тухай хуулийн төслийг баталъя гэсэн саналыг дэмжье.

11/18/2009 11:41:43

Санал хураалтын хэлбэр: 
ИЛ

Санал хураалтад оролцсон: 
67 (88.2%)

Зөвшөөрсөн: 


52 (77.6%)

Татгалзсан: 



15 (22.4%)

Зөвшөөрсөн гишүүд: 



Татгалзсан гишүүд:

Алтангэрэл.П
Алтанхуяг.Н


Алтай.З*

Арвин.Д

Амаржаргал.Р
Бадамсүрэн.Х

Батбаяр.Д*

Батболд.Сү*

Баделхан.Х

Балдан-Очир.Д

Баттулга.Х*

Гүндалай.Л*

Бат-Эрдэнэ.Б
Батбаяр.Н


Загджав.Д*

Занданшатар.Г*

Батсуурь.Ж

Батсуурь.Я


Зоригт.Даш*

Одхүү.Д*

Батхүү.Г

Баярсайхан.Г

Оюун.С*

Сайхансамбуу.Ш*

Баярсайхан.Ц
Баярцогт.С


Чулуунбат.О*
Энхбат.Д*

Болд.Л

Буд.Р 



Эрдэнэ.С

Бямбацогт.С

Ганбямба.Н

Гансүх.Л

Гантөмөр.Л

Ганхуяг.Д

Гончигдорж.Р

Дамба-Очир.Д
Дашдорж.Ц



Дондог.Д

Дэмбэрэл.Д


Жекей.Х 

Зоригт.Д

Ламбаа.С

Мөнх-Оргил.Ц

Мөнх-Очир.Э
Наранхүү.Х

Нямдорж.Ц 

Одбаяр.Д



Очирбат.Д

Оюунхорол.Д 

Раш.Р


Сайханбилэг.Ч

Сүхбаатар.Ж
Сэдванчиг.Ц

Тлейхан.А

Тэмүүжин.Х

Тэрбишдагва.Д
Улаан.Ч

Хаянхярваа.Д
Хүрэлбаатар.Ч

Чойжилсүрэн.Б
Шинэбаяр.Ц

Энхбаяр.Ж

Энхболд.З

Энхболд.М

Энхтүвшин.Ө


* татгалзсан (товч дараагүй)

Хавсралт 3

Монгол Улсын нэгдсэн төсвийн тухай хуульд нэмэлт оруулах тухай хуулийн төслийг баталъя гэсэн саналыг дэмжье.

11/18/2009 11:42:28

Санал хураалтын хэлбэр: 
ИЛ

Санал хураалтад оролцсон: 
67 (88.2%)

Зөвшөөрсөн: 


57 (85.1%)

Татгалзсан: 



10 (14.9%)

Зөвшөөрсөн гишүүд: 



Татгалзсан гишүүд:

Алтангэрэл.П
Алтанхуяг.Н


Алтай.З*

Арвин.Д

Амаржаргал.Р
Бадамсүрэн.Х

Батбаяр.Д*

Батболд.Сү*

Баделхан.Х

Балдан-Очир.Д

Загджав.Д*

Одхүү.Д*

Бат-Эрдэнэ.Б
Батбаяр.Б

* татгалзсан (товч дараагүй)

Хавсралт 4

Засгийн газрын тусгай сангийн тухай хуульд нэмэлт оруулах тухай хуулийн төслийг баталъя гэсэн саналыг дэмжье.

11/18/2009 11:43:00

Санал хураалтын хэлбэр: 
ИЛ

Санал хураалтад оролцсон: 
65 (85.5%)

Зөвшөөрсөн: 


59 (90.8%)

Татгалзсан: 



 6  (9.2%)

Зөвшөөрсөн гишүүд: 



Татгалзсан гишүүд:

* татгалзсан (товч дараагүй)

Хавсралт 5

“Хууль, тогтоолын төсөл буцаах тухай” Улсын Их Хурлын тогтоолын төслийг баталъя гэсэн саналыг дэмжье.

11/18/2009 11:49:12

Санал хураалтын хэлбэр: 
ИЛ

Санал хураалтад оролцсон: 
63 (82.9%)

Зөвшөөрсөн: 


50 (79.4%)

Татгалзсан: 



13 (20.6%)

Зөвшөөрсөн гишүүд: 



Татгалзсан гишүүд:

* татгалзсан (товч дараагүй)

МОНГОЛ УЛСЫН ИХ ХУРЛЫН 2009 ОНЫ НАМРЫН ЭЭЛЖИТ

 ЧУУЛГАНЫ 11 ДҮГЭЭР САРЫН 18-НЫ ӨДӨР (ЛХАГВА 

ГАРАГ)-ИЙН НЭГДСЭН ХУРАЛДААНЫ ДЭЛГЭРЭНГҮЙ

ТЭМДЭГЛЭЛ

Хуралдаан 10 цаг 55 минутад эхлэв.


Д.Дэмбэрэл: - Ирц бүрдсэн байна. Хууль зүйн байнгын хорооны хурал үндсэндээ дуусаж байх шиг байна. Чуулганаа эхлүүлье. Гишүүд суудлаа эзэлье. 


Эрхэм гишүүд ээ, та бүхний энэ өдрийн амар амгаланг айлтгая. 2009 оны намрын ээлжит чуулганы 11 дүгээр сарын 18-ны өдрийн нэгдсэн хуралдааны ирц 55.0 хувьтай болсон байна. Ийм учраас нэгдсэн хуралдааныг нээснийг мэдэгдье. 


Өнөөдрийн чуулганы нэгдсэн хуралдаанд хэлэлцэх асуудлыг танилцуулъя. Хүний хөгжил сангийн тухай хуулийн төсөл, Аж ахуйн нэгжийн орлогын албан татварын тухай хуульд нэмэлт, өөрчлөлт оруулах тухай, Монгол Улсын нэгдсэн төсвийн тухай хуульд нэмэлт оруулах тухай, Засгийн газрын тусгай сангийн тухай хуульд нэмэлт, өөрчлөлт оруулах тухай хуулийн болон Хууль, тогтоолын төсөл буцаах тухай УИХ-ын тогтоолын төслийн эцсийн хэлэлцүүлгийг явуулна. Засгийн газрын тусгай сангийн тухай хуульд нэмэлт, өөрчлөлт оруулах тухай, Хөдөлмөр эрхлэлтийг дэмжих тухай хуульд өөрчлөлт оруулах тухай, Иргэний эрүүл мэндийн даатгалын тухай хуульд нэмэлт, өөрчлөлт оруулах тухай, Нийгмийн даатгалын тухай хуульд өөрчлөлт оруулах тухай хуулийн төслийн хэлэлцэх эсэх асуудал байна. 


Яагаад эдгээр хуулиудыг бид өнөөдөр чуулганы хуралдаанаар хэлэлцүүлж байгаа юм бэ гэхээр энэ төсөвтэй холбогдсон хуулиуд байж байгаа. Энэ хуулиудын асуудлыг хэлэлцэж цаашдаа төсвийг эцэслэн гаргах боломжийг хангах ийм шаардлагын үүднээс өнөөдөр чуулганы хуралдааныг зарласан байгаа. 


Ингээд хэлэлцэх асуудалдаа оръё. Байнгын хорооны илтгэгч нар байна уу, үгүй юу? Бэлтгээрэй. Хууль зүйн байнгын хорооны гишүүдийг жаахан азнаж хүлээдэг юм уу? Нэг хуулийн заалт дээр бас нэг хууль хоорондын зөрчлийн асуудал байна уу гэсэн асуудал гарч ирээд байгаа юм. Одоогийн хэлэлцэх асуудалтай холбогдоод. 

Нэг. Хүний хөгжил сангийн тухай хуулийн төсөл, Аж ахуйн нэгжийн орлогын албан татварын тухай хуульд нэмэлт оруулах тухай, Монгол Улсын нэгдсэн төсвийн тухай хуульд нэмэлт оруулах тухай, Засгийн газрын тусгай сангийн тухай хуульд нэмэлт оруулах тухай хуулийн болон “Хууль, тогтоолын төсөл буцаах тухай” Улсын Их Хурлын тогтоолын төслүүд (эцсийн хэлэлцүүлэг)


Хүний хөгжил сангийн тухай хуулийн төсөл, Аж ахуйн нэгжийн орлогын албан татварын тухай хуульд нэмэлт оруулах тухай, Монгол Улсын нэгдсэн төсвийн тухай хуульд нэмэлт оруулах тухай, Засгийн газрын тусгай сангийн тухай хуульд нэмэлт оруулах тухай хуулийн болон “Хууль, тогтоолын төсөл буцаах тухай” Улсын Их Хурлын тогтоолын төслүүдийн эцсийн хэлэлцүүлэгтэй холбогдуулаад Байнгын хороодын санал, дүгнэлтийг сонсоно. Илтгэгч нарыг бэлтгэе. Хэн хэн илтгэхээр байна. 


Хэлэлцэх асуудалдаа оръё. Төсвийн байнгын хорооны энэ талаар гарсан санал, дүгнэлтийг танилцуулъя. УИХ-ын гишүүн Ч.Хүрэлбаатарыг индэрт урьж байна. 


Ч.Хүрэлбаатар: - УИХ-ын дарга, эрхэм гишүүд ээ, 


Эх орны хишиг сангийн тухай, Эрдэнийн хувийн тухай, Аж ахуйн нэгжийн орлогын албан татварын тухай хуульд нэмэлт оруулах тухай, Монгол Улсын нэгдсэн төсвийн тухай хуульд нэмэлт оруулах, Засгийн газрын тусгай сангийн тухай хуульд нэмэлт оруулах тухай хуулийн төслүүд, Шинэчилсэн бүртгэлд хамрагдсан иргэдэд олгох мөнгөний хэмжээг тогтоох тухай УИХ-ын тогтоолын төслийн анхны хэлэлцүүлгийг УИХ-ын 2009 оны 11 дүгээр сарын 06-ны өдрийн нэгдсэн хуралдаанаар хэлэлцэж эцсийн хэлэлцүүлэгт бэлтгүүлэхээр Төсвийн байнгын хороонд шилжүүлсний дагуу Байнгын хороо 2009 оны 11 дүгээр сарын 11-ний өдрийн хуралдаанаараа уг хуулийн төслүүдийн эцсийн хэлэлцүүлгийг хийж, гаргасан танилцуулгыг та бүхэнд танилцуулж байна. 


УИХ-ын чуулганы хуралдааны дэгийн 23.1.1-д заасны дагуу анхны хэлэлцүүлгээр олонхийн дэмжлэг авсан санал нэг бүрийг төсөлд нэмж тусгасан болно. Тухайлбал, стратегийн ач холбогдол бүхий ашигт малтмалын ордын ашиглалтын тусгай зөвшөөрөл эзэмшигч хуулийн этгээдийн төрийн өмчид ногдох хувьцаа борлуулсны орлогыг Хүний хөгжил сангийн орлогын эх үүсвэрт шинээр нэмж тусгалаа. Мөн түүнчлэн Монгол Улсын төсвийн тогтвортой байдлыг хангах, сангийн хөрөнгийг зохистой ашиглах, хойч үедээ хөрөнгө үлдээх зорилгоор Хүний хөгжил сангаас иргэн бүрт 1.5 сая төгрөгийг хишиг хэлбэрээр хүртээсний дараа дараагийн санхүүгийн жилээс эхлэн дотоодын болон олон улсын зах зээлээс үнэт цаас, өрийн бичиг худалдан авах, хадгаламж хэлбэрээр байршуулснаас санд орох цэвэр ашгаас иргэдэд хишиг, хувь хүртээж байхаар төслийн 15 дугаар зүйлд заалт нэмж тусгалаа. 


Дээр дурьдсан өөрчлөлтүүдийг оруулсны үндсэн дээр Хүний хөгжил сангийн тухай хуулийн төслийн эцсийн хэлэлцүүлгийг хийж, чуулганы нэгдсэн хуралдаанд оруулж батлуулах саналыг Байнгын хорооны хуралдаанд оролцсон гишүүд санал нэгтэйгээр дэмжсэн болно. 


Аж ахуйн нэгжийн орлогын албан татварын тухай хуульд нэмэлт оруулах тухай, Монгол Улсын нэгдсэн төсвийн тухай хуульд нэмэлт оруулах тухай, Засгийн газрын тусгай сангийн тухай хуульд нэмэлт оруулах тухай хуулийн төслүүдийн эцсийн хэлэлцүүлгийг хийж нэр томъёоны болон техникийн чанартай өөрчлөлтүүдийг хийсэн болно. 


УИХ-ын нэр бүхий гишүүдээс өргөн мэдүүлсэн Хувь хүний орлогын албан татварын тухай хуульд нэмэлт, өөрчлөлт оруулах тухай, Засгийн газарт эрх олгох тухай хуулийн төслүүдийг хэлэлцэх шаардлагагүй гэж үзэж хууль санаачлагчид нь буцаах нь зүйтэй гэсэн саналыг Байнгын хорооны хуралдаанд оролцсон гишүүд санал нэгтэйгээр дэмжсэн. 


УИХ-ын эрхэм гишүүд ээ, 


Хүний хөгжил сангийн тухай, Аж ахуйн нэгжийн орлогын албан татварын тухай хуульд нэмэлт оруулах тухай, Монгол Улсын нэгдсэн төсвийн тухай хуульд нэмэлт оруулах тухай, Засгийн газрын тусгай сангийн тухай хуульд нэмэлт оруулах тухай хуулийн төслүүдийг хэлэлцэн баталж өгөхийг та бүгдээс хүсье. 


Анхаарал тавьсанд баярлалаа. 


Д.Дэмбэрэл: - Баярлалаа.  Байнгын хорооны санал, дүгнэлттэй холбогдуулаад асуух асуулттай гишүүн байна уу? Н.Ганбямба гишүүнээр тасалж байна. Л.Гантөмөр гишүүн асуултаа тавъя. 


Л.Гантөмөр: - Баярлалаа. Би уг нь энэ хууль гарснаар уул уурхайгаас олж байгаа орлого бол иргэд рүүгээ явах нь. Уул уурхайгаас олж байгаа, уул уурхай дээр эзэмшиж байгаа төрийн хувь бол цэвэр сангийн хөрөнгө болоод цаад талдаа сангаараа дамжиж иргэддээ очих нь гэж ингэж ойлгож байсан л даа. Тэгээд энэ ойлголт явахаар зэрэг зүгээр миний бодож байсан зүйл юу гэхээр бусад халамжуудыг, бусад тэтгэмжүүдийг багасгах юм байна гэж харж байсан байхгүй юу. Жишээлбэл, энэ хүүхдийн мөнгө, гэр бүлийн мөнгө, тэгээд дээр нь гавъяатай, одонтой хүмүүсийн мөнгө гээд л ингээд бид 8, 9 төрлийн мөнгө олгож байгаа шүү дээ. Тэгээд дээр нь энэ төрийн албаныхны тэтгэмж, хүүхдийн сургалтын төлбөр, төрийн албанд ажиллаж байгаа хүмүүсийн тэтгэвэртээ гарахаар авдаг цалин, урамшуулал, хөдөө томилогдсон үед нь олгодог урамшуулал гээд. Өнөөдөр 300.0, 400.0 тэрбум төгрөг тэр шанагаар ингээд асгарч байгаа шүү дээ. Гэж ойлгож байсан. 


Тэр шанагаар асгарч байгаа том халамжийг нэгтгээд ер нь уул уурхайгаас орж ирж байгаа орлогоо иргэн бүртээ тэгш хүртээгээд ингээд явъя гэж энэ концепциор явж байна гэсэн чинь энэ Монгол Улсын иргэн бүрт 1.5 сая төгрөгийг хишиг өв хэлбэрээр хүртээсний дараагийн санхүүгийн жилээс эхлэн тэр хүртэж байгаа хувь хишиг нь эрс багасахаар байгаа юм. Сан бол томрохоор байгаа юм. Сангийн хөрөнгө арвижина. Сангаас хүртэж байгаа иргэдийн хувь хэмжээ бол багасна гэж ингэж харагдаад байгаа юм л даа. Тэгэхээр зэрэг одоо олгогдож байгаа халамжууд цаашдаа үргэлжлэх нь гэж ойлгож болох уу? Ийм л эргэлзээ байна л даа. Одоо халамж бол халамжаараа явах нь. 1.5 сая бол 1.5 саяараа явах нь. 


Д.Дэмбэрэл: - Ч.Хүрэлбаатар дарга хариулъя. Л.Гантөмөр гишүүний асуултад хариулъя. 
Ч.Хүрэлбаатар: - Хүний хөгжил сангийн тухай хууль гарснаараа яг хүн дээр хэрэгжиж байгаа, олон сувгаар очиж байгаа. Магадгүй өөр хоорондоо уялдаа муутай байсан олон зардлуудыг нэгтгэнэ гэсэн ойлголт бол манай ажлын хэсгийнхний ойлголт бол хэвээрээ байгаа. Төсвийн байнгын хороон дээр ч хэлэлцэж байхад бидний ойлголт бол тийм л байгаа. 


Яг энэ хуулийг цаашдаа хэрэгжүүлэхдээ яаж хэрэгжүүлэх вэ гэдэг нь бол Засгийн газар журам гаргаж явах юм. Журам гарна. Тэгж байж дараа нь яг хэрэгжилтийн нарийн ширийн асуудлууд улам тодорхой болох байх гэж би хариулмаар байна. Яг одоо хуулийн эцсийн хэлэлцүүлгийг хийж байх үед бусад бүх хууль ингэж ингэж өөрчлөгдөнө гэж Төсвийн байнгын хороон дээр энэ асуудлыг хэлэлцэхэд яригдаагүй. Гэхдээ тантай санал нэг байгаа. Энэ чиглэлээрээ явах байх. Хүний төлөө хийгдэж байгаа олон асуудлууд журамлагдаж нэг цэгцэнд орж явна гэсэн ийм ойлголт хэвээрээ байгаа. 


Дараа нь Батбаяр гишүүн ч бас урьд нь асууж байсан асуулт байгаа л даа. Яг 1.5 саяыг хишиг хэлбэрээр ард иргэдэд хүртээсний дараагаар энэ сан цаашаа яаж явах юм бэ гэсэн асуудал байгаа. Энэ дээр С.Баярцогт гишүүн санал гаргаад тэр 3.2 дээр заасны дагаад цаашаа явна гээд хэлсэн байгаа. Өөрөөр хэлбэл энэ сангаас орж ирсэн мөнгийг одоо энд тэнд байршуулах замаар олсон мөнгийг л ард иргэддээ хүртээнэ гэсэн юм байгаа. 


Яг хэлэлцүүлэг явагдаж байх үед Төсвийн байнгын хороон дээр С.Баярцогт сайдаас би юу гэж хүссэн бэ гэхээр энийгээ өөрчлөөд, стратегийн орд газруудыг эргэлтэд оруулснаас олох ногдол ашгийг хүртээнэ гэдгийг өөрчлөөчээ. Ингэвэл арай илүү агуулга сайтай болох юм байна гэж хэлсэн. Санал гаргасан гишүүн С.Баярцогт энэ саналаа би өөрчлөхгүй уучлаарай гэж хэлсэн учраас тэр нь одоо хэвээрээ орж ирсэн юм. 


Д.Дэмбэрэл: - П.Алтангэрэл гишүүн асуултаа тавъя.


П.Алтангэрэл: - Тэгэхээр бид энэ удаагийн хамгийн чухал хуулиа хэлэлцэж байгаа гэж ингэж ойлгож байгаа юм. Тийм учраас би хэд гурван асуултад тодруулга авъя гэж ингэж бодож байна. 


Нэгдүгээрт, энэ нөөц ашигласны төлбөр, ногдол ашиг, урьдчилгаа зээлээс энэ хүний хөгжлийн сан бүрдэнэ гээд ингэж байгаа юм. Тэгэхээр зэрэг тэр нөөцийн төлбөр гэхээр зэрэг зөвхөн стратегийн ордуудаас авах гээд байна уу? Одоо ер нь үйл ажиллагаа явуулж байгаа бүх аж ахуйн нэгжүүдээс авах гээд байна уу гэсэн нэг ийм юмыг тодруулж өгөөчээ. 


Хоёрдугаарт, энэ 2010 онд ер нь энэ гурван зүйлээс хичнээн хэмжээний төгрөг энэ санд төвлөрөх боломжтой байгаа юм бэ? Энийг одоо хоёрдугаарт. Энэ асуултад хариулж өгөөч. 


Гуравдугаарт, би энэ Л.Гантөмөр гишүүний асуулттай давхцаж байна л даа. Энэ бол халамжийн бодлоготойгоо хэр уялдуулж байгаа юм бэ? Энэ халамжийн бодлоготой уялдуулах гэж л би ийм санг гаргаж ирж байгаа гэж ойлгож байгаа шүү дээ. Тэгэхээр одоо Монгол Улсыг хөгжүүлэх сан гээд нэг сан байна. Хүний хөгжлийн сан гээд нэг сан гарч ирэх нь. Тэгэхээр энэ хоёр нэг сан болох гээд байна уу? Эсвэл хүний хөгжлийн сан нь иргэдээ тэтгэсэн бодлогоо явуулаад, тэр Монгол Улсыг хөгжүүлэх сан нь бүтээн байгуулалтын юмаа хийгээд ингээд хоёр сан зэрэгцээд явах гээд байна уу? Энд хариулт өгөөч. 


Дараагийн асуулт нь, ер нь хэдэн он гэхэд энэ сангаас иргэдэд хүртээх тэр сая 500 мянгыг өгөх боломжтой болох юм бэ? Иргэдийн хүлээгээд байгаа юм чинь энэ Хүний хөгжлийн сан гээд байгуулагдахаар л одоо нөгөө мөнгөө өгөөд эхлэх юм яриад байгаа шүү дээ. Гэтэл энэ эдийн засагчдын хийгээд байгаа тооцоогоор сая 500 мянгыг одоо бэлнээр тараагаад өгөх юм бол инфляци 250-иас 300 хувьд хүрнэ гээд л яриад байгаа. Тэгэхээр энэ тал дээр ер нь одоо эдийн засаг талаас нь хийсэн тооцоо судалгаа юм ер нь юу байна вэ гэсэн ийм хэдэн асуултад хариулт авмаар байна. 


Д.Дэмбэрэл: - Ч.Хүрэлбаатар дарга хариулъя. 


Ч.Хүрэлбаатар: - Хүний хөгжил сангийн орлого тал дээр асууж тодруулж байна. Ер нь манай Үндсэн хууль дээр газрын хэвлий доор байгаа баялаг бол ард түмний өмч гэсэн байгаа. Тийм учраас байгалийн энэ өмчийг хэрэгжүүлж байгаа хэлбэр бол нөөц ашигласны төлбөр байдаг. Тэгэхээр стратегийн орд газар гэж ялгахгүйгээр ер нь бүх хувийн болон төрийн өмчит аж ахуйн нэгжүүдийн улсын төсөвт төлж байсан нөөц ашигласан төлбөрийн бүгдийг нь энэ санд хуримтлуулахаар байгаа. Тийм учраас зөвхөн стратегийнх биш ерөөсөө л ашигт малтмал олборлож байгаа аж ахуйн нэгжүүд улсын төсөвт, орон нутгийн төсөвт төлж байгааг нь хуваарилагдах хэсэгт нь биш, Улсын төсөвт төлж байгаагийн энэ санд хуримтлуулахаар байгаа юм. 


Дараа нь энэ хуулийг хийхдээ зөвхөн нийгмийн халамжийг бодоогүй. Нийгмийн халамжаас гадна тэр даатгалын тогтолцоог бид дахин эргэж авч үзэх шаардлагатай байгаа. Даатгал. Тухайлбал Эрүүл мэндийн даатгал, Тэтгэврийн даатгалын асуудлыг энэ дээр нь багц байдлаар нь оруулж шийдэх асуудал бас тавигдаж байгаа. Дээр нь халамжаас гадна тэр төрийн сургалтын сангийн асуудлууд байгаа. Үүнийг ч гэсэн энэ дотроо оруулж ирж яригдах байх гэсэн тэр итгэл байгаа. Тэгэхээр цаашдаа энэ хуулийг хэрэгжүүлэх явцад бид зөвхөн нийгмийн халамж биш олон олон хуулиуд дээр эргэж харж, энийгээ цэгцлэх нөхцөлийг нь энэ хууль бий болгож байна гэж үзэж байгаа юм. 


Дараа нь Хүний хөгжлийн сан, Монгол Улсыг хөгжүүлэх сан хоёр хоорондоо яаж уялдаж, холбогдож явах юм бэ гэсэн асуулт байж байгаа. Монгол Улсыг хөгжүүлэх сан бол үндсэндээ 68.0 хувийн татвар дээр гарч ирсэн зүйл байгаа. Тэгэхээр 2011 оноос энэ хууль алга болоод эхлэх үед автоматаар Монгол Улсыг хөгжүүлэх сан алга болоод харин түүний оронд ашигт малтмалаас олсон орлогоороо бий болдог ийм Хүний хөгжил сан нь цаашдаа үлдэж явах юм гэсэн ойлголттой байгаа юм. 


2010 онд тооцоо хичнээн хэмжээний хөрөнгө хуримтлагдах вэ гэсэн байж байгаа. Миний одоогийн байдлаар 320.0-иод тэрбум төгрөг энэ санд төвлөрөх юм байна. Ийм ойлголттой байгаа. Сангийн яам илүү тодотгож хариулт өгөх байх. 


Яг ямар хэлбэрээр өгөх юм. Энэ хэдэн оноос хэрэгжиж явах юм бэ гэсэн. Энэ хууль батлагдаад өнөөдрөөс, хэрэгжсэн өдрөөсөө, батлагдсан өдрөөсөө хэрэгжиж эхлэх байх. Энэ хуулийг өнөөдөр хэлэлцэж байгаагийн гол шалтгаан юу вэ гэхээр холбогдох өөрчлөлтүүдийг энэ 2010 ондоо тусгаж, энэ Хүний хөгжил сангаас ард иргэдэд олгох арга хэмжээг 2010 оноосоо хэрэгжүүлж эхэлье гэсэн агуулгаараа бид өнөөдөр хуралдаж энэ хуулийг баталж байгаа учраас 2010 оноос энэ хууль хэрэгжиж эхэлнэ. 


Д.Дэмбэрэл: - Баярлалаа. Хуралдаанд Т.Ганди - Нийгмийн хамгаалал, хөдөлмөрийн сайд, Аюуш - Нийгмийн хамгаалал, хөдөлмөрийн яамны газрын дарга нар хэлэлцэх асуудалтай уялдуулан хуралдаанд оролцож байна. Н.Ганбямба гишүүн асуултаа тавъя. 


Н.Ганбямба: - Баярлалаа. Би зүгээр хишгийг ард иргэддээ яаж хүртээх гэдэг дээр хэдэн зүйл тодруулах гээд байгаа юм. 4 зүйлийг хуульчилж батлах гэж байна одоо бид. Тэтгэврийн болон Эрүүл мэндийн даатгалын шимтгэл, орон сууц худалдан авсны төлбөр, эрүүл мэнд, боловсролын үйлчилгээний төлбөр, бэлэн мөнгө гээд энэ 4 зүйл хуульчлаад гаргалаа. Гэтэл бидний хамгийн гол яриад байгаа юм жижиг, дунд бизнесийг дэмжиж, жижиг дунд үйлдвэрлэлийн тоног төхөөрөмж авахад нь энэ хишгийг зориулъя. Тэгвэл бэлэн мөнгөнөөс арай өөр хэлбэр, энэ мөнгөний ханш уналтад бас сайнаар нөлөөлөх юм гэдэг асуудлыг яриад байгаа юм. 


Хууль хэлэлцээд явж байх хооронд бэлэн мөнгө гэсэн хэсэгт бүх юм орчихно гээд байдаг. Яг нарийндаа өнөөдөр малчид Хөдөө аж ахуйн банкинд 83.0 тэрбум төгрөгийн зээл өгч чадахгүй байж байгаа юм. Энийг энэ хишгээсээ өгч чадах уу? Өгч болох уу гэдэг асуудал бас горьдлого хүлээгээд л байж байгаа. Тэгэхээр энийг бас бэлэн мөнгө гэсэн хэсэгт оруулаад, ингээд журам гаргаад явахад хуулиас гажаад явчихвал яах юм бэ гэж би бодоод байгаа юм л даа. Тэгэхийн тулд энэ органик хуульд жижиг, дунд үйлдвэрийн тоног төхөөрөмжид зориулъя гээд заалт хийгээд өгөхөд юун болохгүй байх вэ. 


Хоёрдугаарт, тэр банкны зээлийнхээ өрөнд өгье гээд ингээд нэг 6 зүйл болгоод хийж болохгүй юу? Хамгийн гол нь миний эмзэглэж байгаа юм бэлэн мөнгийг, яах вэ энэ мэргэжлийн улсууд нийт мөнгөний 10.0 хувьтай тэнцэх хэмжээний мөнгийг бэлнээр тараавал инфляцид нөлөөлөхгүй гэж үзээд байгаа юм. Бид өндөр настангууд, эмзэг хэсэгтээ бэлэн мөнгө өгөлгүй яах вэ. Гэхдээ инфляци хоёр оронтой тоонд орсон тохиолдолд мөнгө тараагаад хэрэггүй. Ямар ч нэмэр болохгүй. Хүн амын бодит орлого буураад байдаг. Зөвхөн мөнгөн орлого л өсөөд байдаг. Гэтэл бодит орлого нь буураад байдаг. Тэгэхээр инфляцийг нэг оронтой тоонд барих хэмжээнд бэлэн мөнгийг тараахад хэдий хэмжээний мөнгийг өгвөл болохоор байна вэ? Зарим манай гишүүд хүртэл дөрөвний нэг нь буюу 25.0 хувийг нь бэлэн мөнгөөр тараана энэ тэр гэж зарим нь ярьж байгаа байсан. Тэгэхдээ энэ би бодвол тооцоо хийгээд хэлж байгаа үг болов уу гэж бодоод байгаа шүү. 


Тэгэхээр инфляци нэг оронтой тоонд байхад бэлэн мөнгө өгөхгүй бол хоёр оронтой тоонд орсон хойно бэлэн мөнгө тарааж цонхны цаанаас чихэр долоолгоод яах вэ. Ямар ч хэрэг байхгүй. Хүн амын бодит орлого буураад байдаг. Цалин тэтгэврийг нэмэхээр дагаж юмны үнэ өсөөд, мөнгөний ханш унахад хүн амын бодит орлого буурдаг шүү дээ. Бодит орлогыг л бууруулахгүйгээр өгөх хэмжээ нь ямар хэмжээ байна вэ? Ахмадууддаа бид бэлэн мөнгийг нь эхний ээлжинд тарааж өгөх хэрэгтэй. Тэгэхдээ инфляцийг нэг оронтой тоонд барих хэмжээнд бэлэн мөнгийг хэдий хэмжээгээр өгвөл боломжтой байна вэ гэсэн ямар тооцоо байна. Энэ органик хуульд бид чухал заалтуудаа хийж өгөхгүй бол журам гарахад гажаад явчих вий гэж л би эмзэглээд байгаа юм л даа. 


Тэгэхээр бэлэн мөнгийг бэлэн мөнгөөр тараахад ямар хэмжээнд өгөхөөр манай мэргэжлийн улсууд тооцсон байна. Тэгэхдээ жижиг, дунд үйлдвэрлэлийн тоног төхөөрөмжийг өгөх асуудлыг энэ хуульд тусгаж болоогүй юм уу? Журам дотор яг баттай орж чадах юм уу? Жижиг, дунд бизнесийн тоног төхөөрөмж жижиг, дунд үйлдвэрт зориулаад өгөхөд энэ бэлэн мөнгөнөөс өөр хэлбэр шүү дээ. Хөрөнгө оруулалтын хэлбэрт ордог. ОУВС манайхыг мөнгөө нийлүүлж болохгүй гээд хатуу шаардлага тавьж байх үед манайх эдийн засаг дахь нийт мөнгөний хэмжээ М2 400.0 тэрбум төгрөг байсныг нь одоо О.Чулуунбат Ерөнхийлөгчийн үед бүр 3 дахин нэмээд, инфляци нэг оронтой тоо руу орж чадсан юм. Яасан гэхээр энэ бол хэрэглээнд биш хуримтлалд, хөрөнгө оруулалтад явсан байгаа юм. Энэ олон барилга байшин босож байсан үе юм билээ. Тэгэхээр инфляцийг нэг оронтой тоонд л барьж чадаж байвал бэлэн мөнгөөр нь өгөөд байх хэрэгтэй. Бэлэн мөнгөөр өгөхөд хоёр оронтой тоонд орох хэмжээ нь хэд вэ гэдгийг л нарийн тооцож бид бас ард түмэндээ мессежээ өгөх хэрэгтэй байна л даа. Одоо энэ хуулийг хэлэлцэж байхад бас зарим улс маань нөгөө мөнгөө өгөх гэж байна гэж ойлгоод байх шиг байна. Бид чинь нөгөө хуулиа баталж байгаа гэдгээ бас ард түмэндээ зөв ойлгуулах хэрэгтэй байна. Хууль нь баталсаны дараа эх үүсвэрээ тодорхойлж байж, эх үүсвэр гарсны дараагаар бэлэн мөнгөөр, эсвэл бусад хэлбэрээр өгнө гэдэг энэ асуудал бол бас ард иргэд маань зөв ойлгох болов уу гэж ойлгоод байгаа. 


Тэгээд би энэ хэдэн зүйл дээр хариулт авмаар санагдаад байх юм. Хяналтын зөвлөлийг Их Хурал томилж байгаа мөртлөө яахаараа Засгийн газар тоглоомын дүрмийг нь баталдаг юм бэ? Энийг нэг гарт хийсэн нь дээр биш үү? 


Д.Дэмбэрэл: - Ч.Хүрэлбаатар дарга хариулъя. 


Ч.Хүрэлбаатар: - Хоёрдугаар асуултаас нь эхлээд хариулъя. Одоо ингээд ахмадуудад, эмзэг бүлгийнхэнд мөнгө өгөхөөр инфляци өсөх үү гэсэн асуулт байгаа юм. Энэ дээр манай Их Хурлын гишүүд, бид урд өмнөх түүхээ бас эргэж санамаар байгаа юм л даа. Юу гэхээр манайх бол эдийн засаг өсөж байгаа үед, дээр нь бид мөнгө нэмдэг байсан. Эдийн засгийн өсөлт хурдацтай явж байх үед нь эндээс төсвөөс дээр нь гаргаад бид мөнгө өгдөг байсан. Энэ инфляцид ордог байсан. Өнөөдөр эдийн засгийн өсөлт нь одоо нэг хүрэх үү, үгүй юу гэдэг дээр очсон. Эдийн засаг доошоо явж байгаа өнөө үед ийм арга хэмжээг авах ёстой. Ингэвэл энэ үнэ ханшид нөлөөлөхгүй Н.Ганбямба гишүүн ээ. Нөлөөлөхгүй. Харин бид цаг алдаад байгаа юм. Бид эдийн засаг өсөлттэй, ажлын байр бий болгох боломж үүсэн явж байгаа үед нь эндээс бид тэтгэвэр, халамжийг нэмж байсан. Их Хурал. Тэгэхээр инфляци дээшээ явна. Гэтэл яг өнөөдрийн байдлаар эдийн засаг нь доошоогоо явж байгаа, өсөлт нэг хувьдаа хүрэхгүй байгаа, ард иргэдийн орлого доошоо буурч байгаа өнөө үед бид ийм арга хэмжээ авахгүй бол болохгүй. Энэ бол эдийн засгийг хямралаас гаргах хамгийн зөв арга хэмжээнүүдийн нэг нь энэ мөн. Харин ч бид энэ дээр бага хийгдэж байна. Энэ дээр инфляци нөлөөлөхгүй. 


Хоёр дахь асуудал байгаа. Тэр жижиг, дунд бизнест бид мөнгө өгвөл тоног төхөөрөмж худалдаж авахад мөнгө олгох нь зүйтэй гэж. Дөрвөн хэлбэрээр бид Их Хурал дээрээ хэлэлцээд хийсэн байгаа. Ард иргэд өөрсдөө мөнгөө аваад, үр хүүхдүүдийнхээ мөнгийг нийлүүлээд, бусад хүмүүсийнхээ мөнгийг нийлүүлээд авах арга хэмжээг дэмжинэ үү гэхээс биш одоо Засгийн газраас гарах журам дотор энийг би оруулж өгнө, хийнэ гэдгийг би танд хэлж мэдэхгүй. Яагаад гэвэл Засгийн газар тухайн үедээ хэлэлцээд энийг шийдэх юм. 


Дараа нь хяналт тавихад Их Хурал хяналт тавина. Засгийн газар журмаа батална гэж байгаа юм. Засгийн газар журмаа батална. Их Хурал хяналт тавихдаа өөрсдөө ямар нэгэн журам гаргаад, тодорхой чиглэлээр хяналт тавих бол Их Хурал өөрийнх нь асуудал байна шүү дээ. Журмаа Засгийн газар батлаад явах нь зөв. Хяналт тавих байгууллагын хувьд Их Хурал өөрсдөө журам гаргаад юм уу, тодорхой нэгэн чиглэлээр шалгалтыг нь хийнэ гэж байгаа бол тэр бол Их Хурлын асуудал. 

Д.Дэмбэрэл: - Бэлэн мөнгө өгөх гэж, мөнгө бол гүйлгээний хэрэгслэл шүү дээ. Засгийн газар журмаа гаргахдаа мэдээж хэрэг дансаар, хадгаламжаар, за май таны мөнгө гээд тэгж мөнгө Засаг дарга нар тараагаад явахгүй байх. Аяндаа одоо асуудлаа Засгийн газрын журам гарахад шийдээд явж болно шүү дээ. Мөнгө тараах тухай асуудал байхгүй. 


Л.Гансүх гишүүн. Гурав дахь хэлэлцүүлэг явж байгаа, гишүүд ээ. Асуулт асууж байгаа шүү дээ. Ямар горим байна. Ц.Нямдорж горимын санал. 


Ц.Нямдорж: - Дарга аа, юу шүү дээ. Хоёрдугаар хэлэлцүүлэг буюу төгсгөлийн хэлэлцүүлэг явагдаж байна шүү дээ. Байнгын хороодоос санал орж ирсэн бол тэр дээр нь тайлбар хийж асуулт хариултын яриа байна уу гэхээс биш анхны хэлэлцүүлэг шиг ингээд яаж өгөх юм гээд хийгээд байж болохгүй шүү дээ. Тийм учраас одоо Байнгын хорооноос гуравны хоёроор санал оруулж ирээгүй бол шууд хуулийн төслийг батлах эсэх асуудлаараа санал хураалт явуулъя гэсэн горимын санал байна. Дэгийн хууль нь ийм юм. Би хуулийн л юм ярьж байна. 


Д.Дэмбэрэл: - Ойлгож байна. Хуулийнхаа дагуу явъя. Гишүүд асуултаа Байнгын хорооны гурав дахь хэлэлцүүлгийн үед асуудаг асуултынхаа зарчмаар юмаа асуугаад явна. Л.Гансүх гишүүн. Одоо гуравхан гишүүн байна. Энийгээ асуугаад санал хураалт явуулъя. Л.Гансүх гишүүн. 


Л.Гансүх: - Би анх эхлээд хэлэлцэж байхад хэлж байсан юм. Энэ юу вэ гэхээр энэ ашигт малтмалын нөөц ашигласны төлбөрийн улсын төсөвт ногдох хэмжээ гээд 70.0 хувийг шууд ийшээ оруулна гэж байгаа юм. Өнөөдөр бид нэг юм нь дээр маш анхаарах ёстой болоод байгаа юм. Монгол Улсын хэмжээнд газар нутаг маш том. Тэгээд уур амьсгалын өөрчлөлтөд хэлмэгдэж байгаа нь дэлхийн дунджаас гурав дахин их байгаа. Тийм учраас одоо энд, ялангуяа энэ гол мөрний эхийг хамгаалах, тэрэнтэй холбоотой мод тарихаас эхлээд одоо саяны, сүүлийн 20 жилд гол ус ширгэж байгаа энэ асуудал бол замбараагүй уул уурхайн олборлолттой холбоотой нөхөн сэргээлтүүд гарч ирж байгаа юм. Энийг хийхээс өгсүүлээд олон зүйл дээр хяналт тавих гэх мэт тэр олон зүйл дээр байгаль орчинд мөнгө хэрэгтэй байгаа юм. Тэр нь энэ уул уурхайн ашиглалтаас орох ёстой гэж ойлгож байгаа юм. Тэр дундаа энэ нөөц ашигласны төлбөрөөс орох ёстой. Тэгэхээр энэ 70.0 хувийг нь шууд ийшээ оруулчихвал 30.0 хувь нь орон нутаг руу очих ёстой. Тэгэхээр байгаль орчинд мөнгө ерөөсөө энэ нөөц ашигласны төлбөрөөс орохгүй болоод байгаа юм. Тэгэхээр энэ дээр, Байнгын хороон дээр санал яригдаж байсан уу, үгүй юу? Энийг хэлээд өгөөчээ. 


Хоёрдугаарт, энэ 12 дээр энэ төлөөлөн удирдах зөвлөл 9 хүний бүрэлдэхүүнтэй гэчихээд энэ дээр яг нөгөө Эрдэс баялгийн яамныхаа төлөөллийг энд оруулаагүй байна. Тэр дундаа энэ нөгөө 8.2-оор заасан энэ төрийн өмчит хуулийн байгууллага Эрдэнэс МГЛ чинь энд орно шүү дээ. Тэгэхээр Эрдэнэс МГЛ ядаж нэг хүн байж болдоггүй юм уу? Энэ тухай яригдсан уу, үгүй юу? Энийг нэг хэлээд өгөөчээ. 


Д.Дэмбэрэл: - Ч.Хүрэлбаатар дарга. 


Ч.Хүрэлбаатар: - Эхний асуултад нь Л.Гансүх сайд аа, яг энэ Хүний хөгжлийн сан дээр олон зүйлүүдийг хамтарч авч ирээд жижиг, дунд бизнесийг хөгжүүлэх тухай, байгаль орчныг хамгаалах тухай асуудлуудыг наая гэж бодоогүй юм. Гэхдээ ашигт малтмалын тухай хууль дээр нөхөн сэргээлттэй холбоотой заалтууд байгаа. Сан бүрдүүлэх тухай заалт байна. Энэ хуулиа улам төгөлдөржүүлээд, сайжруулаад явбал таны хэлж байгаа асуудлыг бас шийдэх боломжтой болов уу гэсэн ийм зарчмын байр суурь байгаа. 


Төсвийн байнгын хороон дээр хэлэлцэх үед яг энэ байгаль орчинтой холбоотой асуудал яригдаагүй гэдгийг хэлье. 


Та энэ дээр 10-ын 2-ыг яриад байна л даа. Гэхдээ энэ дээр жаахан буруу ойлгоод байх шиг байна. Засгийн газарт 6 хүний санал болгоно шүү дээ өөрөө. Цаана нь нэр заагаад, 3-ыг нь заасан байгаа юм. Тэгэхээр мэдээж танайхаас ч юм уу, эрдэс баялгаасаа ч юм уу тэр хүмүүс орох байлгүй гэж ойлгож байгаа юм. 10-ын 2 дээр аягүй тодорхой заасан байгаа. 


Д.Дэмбэрэл: - Баярлалаа. Тэр 8-ыг асуусан уу, үгүй юу? Д.Одхүү гишүүн асуултаа тавъя. 


Д.Одхүү: - Би ганцхан асуулт. Их товчхон. Ч.Хүрэлбаатар дарга аа, та ажлын хэсгийн дарга нь байсан шүү дээ. Би ажлын хэсэг дээрээ ч хэлсэн. Та зөвшөөрөөд байх шиг байсан. Тэгээд ерөөсөө, эсвэл хүсэхгүй байгаа юм уу? Би энэ дээр бүр тэвчээргүй болоод хэлж байна. 9.6 дээр удирдах зөвлөлийн дарга, гишүүд нь эдийн засаг, банк, санхүү, эрх зүйн аль нэг чиглэлээр гээд. Аль болгон энэ Монголынхоо иргэдийг мэргэжлээр нь ялгаварлах гээд байгаа юм бэ? Энэ чинь өөрсдөө шууд удирдаж байгаа компанийн удирдлага, банк, санхүүгийн мэргэжлийн биш. Удирдах зөвлөл гэдэг чинь Монголын нийгмийн аль ч төлөөллийн хүн байж болно шүү дээ. Тэр тусмаа ярих юм бол эрүүл мэндийн асуудал, нийгмийн даатгалын асуудал гэх юм бол одоо Монголд нэр хүндтэй маш том эрдэмтэн яагаад орж болохгүй байгаа юм. Ингэж Үндсэн хуулийн хүмүүсийнхээ эрхийг хаадаг юмыг болиод өгөөч гээд та зөвшөөрөөд гар бариад байх шиг байсан. Яг тэр чигээрээ оруулж ирээд байх юм та нар. Боль л доо. Энэ 9.6-д байгаа тэр эдийн засаг, банк, санхүү гэж мэргэжил, чиглэл заахаа боль л доо. 


Энэ одоо хоёрдугаар хэлэлцүүлэг өнгөрсөн гээд битгий хүчиндээрэй за юу. Энэ ёстой аягүй муухай бүдүүлэг гарч байгаа шүү. Зүгээр л Монгол Улсын ямар ч иргэн, гэхдээ тухайн чиглэл дээрээ чадварлаг сайн ажилласан, ард түмэндээ танилцсан хүн байна гээд явах ёстой байтал чинь нэг л эдийн засаг, банк, санхүү гэдэг айхтар онцгой мэргэжил. Өөр бусад мэргэжлүүд нь байхгүй. Монгол Улсын Ерөнхийлөгч нар хөргөгчийн инженерээс эхлээд сэтгүүлч хүртэл байгаа шүү. Та нар энийг нэг засаад өг гээд би аягүй олон удаа гуйсан. Энэ боль л доо та нар. Энийгээ зас за юу. Энийг засахгүй бол би энэ дээр дэмжиж кноп дарахгүй шүү. 


Би энийг байна шүү дээ яагаад ингээд хэлж байна вэ гэхээр. Та одоо телевизийн ярилцлагын өмнө ороод хоёулаа гар барьсан. Би Байнгын хороо, ажлын хэсэг дээрээ энийг хэлсэн. Зөв байна гэчихээд энэ чигээр нь оруулж ирээд байх юм. 


Д.Дэмбэрэл: - Ч.Хүрэлбаатар дарга хариулъя. 


Ч.Хүрэлбаатар: - Д.Одхүү гишүүн ээ, тантай би зарчмын хувьд нэг саналтай байгаа. Гэхдээ та бол ажлын хэсэг дээр энийг огт дурсаагүй. Хэлэлцүүлгийн явцад огт дурдаагүй. Гэхдээ юм бодитой, үнэнээрээ байх нь зөв шүү дээ Д.Одхүү гишүүн ээ. Та бид хоёр Д.Зоригт гишүүн бид гурав 25-ын телевизээр ярилцлагад орохынхоо өмнө зогсож байхад та надад хэлсэн. Дараа нь Төсвийн байнгын хороон дээр эцсийн хэлэлцүүлэг явагдаж байх үед би энэ асуудлыг тавьсан. Надад Их Хурлын Тамгын газрын хүмүүс одоо ингэж өөрчлөлт оруулж болохгүй Ч.Хүрэлбаатар гишүүн ээ гэж хариулт өгсөн. Би энэ асуудлыг Төсвийн байнгын хороон дээрээ ярьсан. Тэгээд болохгүй гэсэн учраас тэгээд л болоогүй. 


Д.Дэмбэрэл: - Гишүүд асуултаа асууж хариулт авлаа. С.Баярцогт сайдыг сонсоё. 


С.Баярцогт: - Хэлэлцүүлгийн нэгдүгээр шатанд 15.3-ыг санал гаргаж оруулсан байгаа. Сангаас Монгол Улсын иргэн бүрт 1.5 сая төгрөгийг хишиг хувь хэлбэрээр хүртээсний дараагийн санхүүгийн жилээс эхлэн мөн хуулийн зөвхөн 3.2.3-т заасан ашгаас хишиг хувь хүртээнэ гэсэн ийм санал байна. Тэгээд энэ саналыг анх оруулахдаа юу гэж бодож оруулсан бэ гэхээр зэрэг тодорхой хугацаанаас эхлээд ер нь тэр Alaska Permanent Fund гэдэг шиг ингээд явах юм байна гэдэг зарчмаар энэ саналыг оруулсан. Төсвийн хэлэлцүүлгийн явцад ер нь нийгмийн халамжийн чиглэл дээр реформ хийх тал дээр хоёр намын бүлэг, санал гаргасан гишүүд бүгдээрээ нэгдээд тодорхой хэмжээний нийгмийн халамжийн хөтөлбөрүүдийг нэгтгэсэн хэлбэрээр Монгол Улсыг хөгжүүлэх сангаас санхүүжүүлэх нь зүйтэй юм байна гэсэн энэ шийдэлд хүрсэн учраас би УИХ-ын гишүүнийхээ, санал гаргасан гишүүнийхээ хувьд 15.3-ыг татаж авч байна. Баярлалаа. 


Д.Дэмбэрэл: - Гишүүд асуултаа асууж дууслаа. Санал хураалт явуулъя. Одоо хуулийг шууд батлаад явах л горим байгаа шүү дээ. Тэгэхээр саяны хуулийг батлахад, тэр 15.3-ыг татаж авч байна гэж ойлголоо. Тийм үү? За протоколд оруулъя. Хууль санаачлагчийн зүгээс 15.3 дугаар заалтыг татаж авлаа гэсэн гишүүн С.Баярцогт. Тийм учраас 15.3-ыг татаж авсан гэж ойлголоо. 


Х.Жекей дарга. Түрүүн Хууль зүйн байнгын хороо санал татан авсан гэдэг чинь протоколд орж байгаа шүү. 


Х.Жекей: - Баярлалаа. УИХ-ын чуулганы хуралдааны дэгийн тухай хуулийн 23.2.2-т заасны дагуу хуралдаж, энэ хуульд байгаа 19.2-ыг хууль зөрчигдөхөөр байна уу гэдгийг бас ярилцлаа. Өөрөөр хэлэх юм бол УИХ-ын чуулганы хуралдааны дэгийн тухай хуулийн 3 дугаар зүйлийг 3.1-д хуралдаан хууль дээдлэх асуудлыг чөлөөтэй хэлэлцэж, цөөнхийн саналыг хүндэтгэн сонсож, олонхийн саналаар шийдвэрлэх, зарчмын удирдлага болгоно гэсэн хуулийн заалтуудтай тус тус зөрчилдөхөөр байна гэсэн тийм санал гараад, 19.2-т. Тэгээд энийг одоо хууль зөрчигдөхөөргүй байна гэсэн тийм байдлаар Хууль зүйн байнгын хороон дээр гишүүд санал нэгтэйгээр шийдсэн. Тийм учраас би энийг протоколд оруулъя гэж бодож байна. Нэгдүгээрт.


Хоёрдугаарт, энэ хуулийн 10.3-т төлөөлөн удирдах зөвлөлийн даргыг төлөөлөн удирдах зөвлөлийн санал болгосноор Засгийн газар томилно гээд орсон байна. Энэ өөрөөр хэлэх юм бол дээд талын тэр 10.2-тойгоо жаахан зөрчилдөж байгаа учраас гишүүдийн дотроос гэдэг үгийг тэр 10.3-т ингэж оруулах нь зүйтэй гэж протоколд оруулъя гэж бодож байгаа. Төлөөлөн удирдах зөвлөлийн даргыг төлөөлөн удирдах зөвлөлийн санал болгосноор гишүүдийн дотроос Засгийн газарт томилно гэдгийг протоколд оруулж өгнө үү гээд ийм л саналыг оруулах гэсэн юм. Баярлалаа. 


Д.Дэмбэрэл: - Баярлалаа. Хууль зүйн байнгын хорооны гишүүдэд баярлалаа. Бас хууль хоорондын зөрчил, Үндсэн хуулийн агуулгад нийцэж байна уу, үгүй юу гэдэг асуудлаар ярилцсан байна лээ. Ингээд зөрчил байхгүй байна гэж сая Х.Жекей гишүүн хэллээ. 10.2 дээр гарсан саналыг редакцийн санал гэж ойлгоод тэр үед нь бас ярилцаад авъя. 10.3. Энийг редакци дээр яръя. Х.Жекей гишүүний ярьсныг ойлголоо. Бас Байнгын хороо тийм асуудал ярьж байна. 


Санал хураалтад бэлтгэе гишүүд ээ,


Хүний хөгжил сангийн тухай хуулийг баталъя гэсэн санал хураалт явуулж байна. Гишүүд анхааръя. Хууль баталъя гэсэн санал явуулж байна. 


66 гишүүн санал хураалтад оролцож, 52 гишүүн зөвшөөрч, 78.8 хувийн саналаар хууль батлагдаж байна. 


Аж ахуйн нэгжийн орлогын албан татварын тухай хуульд нэмэлт, өөрчлөлт оруулах тухай хуулийг баталъя гэсэн санал хураалт явуулж байна. 


67 гишүүн санал хураалтад оролцож, 52 гишүүн зөвшөөрч, 77.6 хувийн саналаар хууль батлагдаж байна. 


Монгол Улсын нэгдсэн төсвийн тухай хуульд нэмэлт, өөрчлөлт оруулах тухай хуулийг баталъя гэсэн санал хураалт явж байна. 


67 гишүүн санал хураалтад оролцож, 57 гишүүн зөвшөөрч, 85.1 хувийн саналаар хууль батлагдаж байна. 


Засгийн газрын тусгай сангийн тухай хуульд нэмэлт, өөрчлөлт оруулах тухай хуулийг баталъя гэсэн санал хураалт явуулж байна. Хууль баталъя. 


65 гишүүн санал хураалтад оролцож, 59 гишүүн зөвшөөрч, 90.0 хувийн саналаар хууль батлагдаж байна. 


Эдгээр хуулиудыг энэ өдрөөс эхэлж дагаж мөрдөх байх. Энэ төсөвтэй холбоотой. Энэ төсөвтэй холбоотой асуудал явж байгаа байх. Тэр өнөөдрөөс байх. 


Энэ Хүний хөгжил сангийн тухай хуулийг өнөөдрөөс эхлээд дагаж мөрдөх, энэ дээр редакцийн саналтай гишүүн байна уу? Хүний хөгжил сангийн хуулийн редакцийн саналтай гишүүд. Ч.Сайханбилэг гишүүн. 


Ч.Сайханбилэг: - Түрүүн Х.Жекей дарга хэлсэн дээ. Дахиж хэлэх шаардлагагүй байх. Гэхдээ нөгөө 10.3 дугаар зүйл дээр удирдах, төлөөлөн удирдах зөвлөлийн гишүүд дотроосоо төлөөлөн удирдах зөвлөлийн санал болгосноор даргыг нь томилно гэдэг энэ редакцийн засварыг хийх нь зүйтэй байх. 


Д.Дэмбэрэл: - Тэр редакцийн засварыг, саяны 10.3 дээр яах вэ тэр 9 гишүүнийхээ дотроос дарга нь сонгогдоно гэдгийг нь тод томруун болгоод томъёольё гэж байна. Энэ редакцийн санал гээд авлаа. 


Гишүүд кнопоо дарж мэдэхгүй, гар өргөөд байгаа гишүүдийг юу гэж ойлгох вэ? Редакцийн санал. Д.Балдан-Очир гишүүн. 


Д.Балдан-Очир: - Баярлалаа. Тэгэхээр энэ иргэнийхээ эрх зүйн ерөнхий нэр томъёотой бас уяж явах ёстой. Тэгэхээр зэрэг хувь, үр ашиг, өр төл гэсэн ерөнхий ийм иргэний эрх зүйн нэр томъёонууд байгаа. Энэ хишиг гэдэг үгийг бол одоо Дээд шүүхийн тайлбар гаргаж. Энийг нэг ёсондоо ногдол хувьтай ойролцоо энэ тэр гэж бас тайлбар өгөхгүй бол энэ шинэ нэр томъёо гарч ирж байгаа шүү. Энийг анхаараарай. 


Д.Дэмбэрэл: - Даш.Зоригт сайд. 


Даш.Зоригт: - Энэ 10.2 дээр Монголбанк, Санхүүгийн зохицуулах хороо, санхүүгийн асуудал эрхэлсэн төрийн захиргааны төв байгууллага гэдэг дээр санхүүгийн асуудал эрхэлсэн таслал, уул уурхай, геологийн асуудал эрхэлсэн төрийн захиргааны төв байгууллагыг нэмье гэсэн. Энэ бол Эрдэнэс МГЛ-ын ТҮЗ-д уул уурхайн асуудал эрхэлсэн хүн байхгүй. Дандаа эдийн засаг, банк, санхүүгийн асуудал эрхэлсэн хүмүүс ТҮЗ-д нь суух гээд байна л даа, энэ хуулиар. Ямар ч тийм мэргэжлийн хүн байхгүй, зүгээр банк, санхүүгийн. Зүгээр уул уурхайн мэргэжилгүй, дан банк, санхүүгийн мэргэжилтэй хүмүүс суугаад байгаа учраас энэ 10.2 дээр санхүүгийн асуудал эрхэлсэн гэдгийн ард нь ашигт малтмал, уул уурхай, геологийн асуудал эрхэлсэн төрийн захиргааны төв байгууллагаас нэмье гэсэн саналтай байна. Редакцийн чанар. Энэ бол урьд нь яригдаж байгаад хаягдсан байна лээ. Сая Л.Гансүх гишүүн ч гэсэн асуусан шүү дээ. 


Засгийн газар дээр энэ чинь, одоо ямар асуудал үүсэж байгаа гэхээр эдийн засаг, банк, санхүүгийн мэргэжилтэй гэхээр энэ чинь уул уурхайн мэргэжилтэй ганц ч хүн байхгүйгээр Эрдэнэс МГЛ-ын ТҮЗ батлагдах гээд байна л даа. 


Д.Дэмбэрэл: - Яг Засгийн газрын гишүүн санал гаргаж байгаа юм байна. Тэр Засгийн газар 6 хүн нэрлэх дотроо л энийгээ оруулаад яв даа. Ингээд редакцийг сонслоо. Тэр Засгийн газар 6 хүний саналын эрхтэй юм билээ. Тэндээ ярь. 


Одоо Аж ахуйн нэгжийн орлогын албан татварын тухай хуульд орох нэмэлт, өөрчлөлтийн редакцийн санал байна уу? Редакцийн санал алга байна. 


Нэг дэх нь Төсвийн тухай хуульд нэмэлт, өөрчлөлт оруулах тухай хууль дээр редакцийн санал байна уу? Алга байна. 


Засгийн газрын тусгай сангийн тухай хуульд нэмэлт, өөрчлөлт оруулах тухай хуульд редакцийн саналтай гишүүн байна уу? Алга байна. Редакцийг сонслоо. 


Дараагийнхаа асуудалд оръё. Гишүүдэд баярлалаа. Энэ хууль бол их чухал ач холбогдолтой хуулийг бид баталсан шүү. Зүгээр нэг мөнгө тараах тухай асуудал энэний цаана. Энэ чинь хэлбэрийнх нь юм байгаа юм. Жижиг юм нь байгаа юм. Том асуудал нь бол энэ хууль бол байгалийн хишгээс ард түмэн хувь хүртэж байх уу, үгүй юу гэдгийг хуульчилж өгч байгаагаараа энэ удаагийн УИХ асар их том зүйлийг ард түмнийхээ өмнө шийдэж байгаа ийм зүйл юм шүү. Энийг зөв сурталчлахыг би хэвлэл мэдээллийн хэрэгслэлд удаа дараа бас санал болгож байгаа. Тэр ухагдахуунаар нь авч үзэх байх гэж найдаж байна. 


Хувь хүний орлогын албан татварын тухай хуульд нэмэлт, өөрчлөлт оруулах тухай, Засгийн газарт эрх олгох тухай хуулийн төслүүд, шинэчилсэн бүртгэлд хамрагдсан иргэдэд олгох мөнгөний хэмжээг тогтоох тухай УИХ-ын тогтоолын төслийг хууль санаачлагчид нь буцаахаар шийдвэрлэсэн юм байна. Ийм учраас хууль тогтоолын төслийг буцаах тухай УИХ-ын тогтоолын төслийг батлах санал хураалтыг явуулъя. Яагаад нөгөө иргэнд 50 мянган төгрөг өгнө гэсэн хуулийг буцаая бид сая Байнгын хорооны дүгнэлтэд уншсан. 


63 гишүүн санал хураалтад оролцож, 50 гишүүн зөвшөөрч, 79.4 хувийн саналаар батлагдаж байна. Тогтоолын төсөл. 


Энэний редакци дээр саналтай гишүүн байна уу? Алга байна. Редакцийг сонслоо. 

Хоёр. Засгийн газрын тусгай сангийн тухай хуульд нэмэлт оруулах тухай, Хөдөлмөр эрхлэлтийг дэмжих тухай хуульд өөрчлөлт оруулах тухай, Иргэний эрүүл мэндийн даатгалын тухай хуульд нэмэлт, өөрчлөлт оруулах тухай, Нийгмийн даатгалын тухай хуульд өөрчлөлт оруулах тухай хуулиудын төсөл (хэлэлцэх эсэх)


Д.Дэмбэрэл: - Засгийн газрын тусгай сангийн тухай хуульд нэмэлт оруулах тухай, Хөдөлмөр эрхлэлтийг дэмжих тухай хуульд өөрчлөлт оруулах тухай, Иргэний эрүүл мэндийн даатгалын тухай хуульд нэмэлт, өөрчлөлт оруулах тухай, Нийгмийн даатгалын тухай хуульд өөрчлөлт оруулах тухай хуулиудын төслийг хэлэлцье. 


Хэлэлцэх эсэх асуудал байгаа. Ийм учраас хууль санаачлагчийн илтгэлийг сонсъё. Хууль санаачлагчийн илтгэлийг Сангийн сайд С.Баярцогт танилцуулна. С.Баярцогт сайдыг индэрт урьж байна. Гишүүд суудалдаа сууя. 


С.Баярцогт: - УИХ-ын дарга, эрхэм гишүүд ээ, 


Сангийн яамнаас Нийгмийн даатгалын сангийн 2010 оны төсвийн төслийг боловсруулахдаа нийгмийн даатгалын зарим сангийн үйл ажиллагаанд доголдол гарч, тухайн жилийн зардлаа бүрэн санхүүжүүлэх, эх үүсвэрийн зөрчилд орох байдал үүсэж байгаатай холбогдуулан эдгээр сангуудын хэвийн үйл ажиллагааг хангах, ард иргэдийн тэтгэвэр, тэтгэмжийг жилийн турш хугацаанд бүрэн олгох боломжийг бүрдүүлэх, орлого, зарлагын балансжилтийг хангах, алдагдалгүй ажиллах нөхцөлийг бүрдүүлэх зорилгоор Тэтгэврийн даатгалын сангийн шимтгэлийн хувийг 2 нэгж, Тэтгэмжийн даатгалын сангийн хувь хэмжээг 1 нэгж хувиар тус тус нэмэгдүүлэх саналыг оруулж байгаа юм. 


Сан тус бүрээр нь авч үзвэл, 


Нэг. Тэтгэврийн даатгалын сан. Нийгмийн даатгалын тухай хуульд нэмэлт, өөрчлөлт оруулах тухай 2007 оны 11 дүгээр сарын 30-ны өдрийн хуулиар тэтгэврийн даатгалын шимтгэлийн хэмжээг 5 нэгж хувиар, Тэтгэмжийн даатгалын шимтгэлийн хэмжээг 1 нэгж хувиар бууруулснаар Тэтгэврийн даатгалын сан 2008 оноос эхлэн шимтгэлийн орлого болон төрөөс хуулийн дагуу хариуцах тэтгэврийн санхүүжилтээр зарлагаа бүрэн нөхөж чадахгүй алдагдалтай болсон. Тухайлбал, 2008 онд 26.4, 2009 онд 12.9, 2010 онд 12.4 тэрбум төгрөгийн алдагдалтай ажиллахаар байгаа юм. 


Энэ нь дараахь нөхцөл байдалтай холбоотой. Тэтгэврийн даатгалын шимтгэлийн хувь буурсан. 2009 оноос эхлэн санхүү, эдийн засгийн хямралын нөлөөгөөр аж ахуйн нэгж, байгууллагууд ажиллагсдынхаа тоог бууруулах, гэрээгээр цалин бууруулан ажиллуулах зэрэг арга хэмжээ авч байгаатай холбоотойгоор шимтгэл төлөх цалингийн хэмжээ буурсан. Тэтгэвэрт гарахад төрийн албан хаагчдад нэг удаагийн тусламж олгох болсон болон аж ахуйн нэгжүүд ажиллагсдынхаа тоог бууруулахад, тэтгэвэр тогтоолгоход насанд хүрсэн хүний эхний ээлжинд чөлөөлж байгаатай холбогдон тэтгэвэрт гарах хүний тоо нэмэгдсэн. 2007 оноос эхлэн цалин хөлстэй холбоотойгоор тогтоогдож байгаа тэтгэврийн хэмжээ нэмэгдсэн болно. 


Хоёр. Тэтгэмжийн даатгалын сангийн тухай. Ажил олгогч даатгуулагчийн төлөх тэтгэмжийн даатгалын шимтгэлийн хувь хэмжээ 2 дахин багассан боловч сангаас олгох тэтгэмжийн зардал өсөж байгаа учраас уг сан алдагдалтай ажиллаж байгаа юм. Тухайлбал, 2008 онд 1.7, 2009 оны хүлээгдэж байгаа гүйцэтгэлээр 7.7, 2010 онд 12.7 тэрбум төгрөгийн алдагдалтай гарахаар байгаа юм. 


Тэтгэмжийн даатгалын зардлыг нэмэгдүүлэх дараахь эрх зүйн зохицуулалтуудыг хийгээд байна. Үүнд: Нийгмийн хамгааллын суурь стандартын хэмжээг хангах зорилгоор 5 жил хүртэлх шимтгэл төлсөн даатгуулагчийн хөдөлмөрийн чадвараа түр алдсаны тэтгэмж бодох хувийг 5 пунктээр, жирэмсэн болон амаржсаны тэтгэмжийн хувь хэмжээг 30 пунктээр тус тус өсгөсөн. Хямралын үед даатгуулагчийн өрхийн орлого буурах эрсдэлээс хамгаалах зорилгоор 0-оос 5 насны хүүхэд эмнэлэгт хэвтэхэд нь сахисан даатгуулагч эцэг эхэд олгох өвчтөн сахисны тэтгэмж бий болгосон. Мөн оршуулгын тэтгэмжийн хэмжээг 2 дахин нэмэгдүүлж 300 мянган төгрөг болгосон. 


Иргэний эрүүл мэндийн даатгалын тухай хуульд нэмэлт, өөрчлөлт оруулах төслийн талаар. Эрүүл мэндийн даатгалын сан, Эрүүл мэндийн тусламж үйлчилгээ, чанар хүртээмжийг сайжруулах, эрүүл мэндийн даатгалд даатгуулагч, даатгалын үр өгөөжийг хүртэх боломжийг бүрдүүлэх зорилгоор Эрүүл мэндийн яамнаас эрт оношлох, эмчлэх, сувилах чиглэлээр Эрүүл мэндийн даатгалын үйлчилгээг өргөтгөж, төлбөрийн аргыг олон улсын жишгийн дагуу оношийн хамааралтай бүлгээр шинэчлээд байгаа юм. 


Шинэчлэлтэй холбоотой дараахь өөрчлөлтүүд гарч байгаа юм. Үүнд: 


Нэг. Нарийвчлан гаргасан оношийн бүлгээр Эрүүл мэндийн даатгалаас хариуцах хувь хэмжээ нэмэгдсэн. Иргэний эрүүл мэндийн даатгалын тухай хуулийн 7.8 дахь хэсэгт заасны дагуу дараалсан 3 жилийн хугацаанд Эрүүл мэндийн даатгалын тусламж үйлчилгээ аваагүй даатгуулагчийг нэг удаа эрүүл мэндийн бүрэн үзлэг шинжилгээнд хамруулж урамшуулах журмыг Нийгмийн даатгалын үндэсний зөвлөлөөс баталснаар даатгуулагчийг бүрэн шинжилгээ, үзлэгт хамруулах зардлыг Эрүүл мэндийн даатгалын сангаас санхүүжүүлэх болсон. Өдрийн эмчилгээг Эрүүл мэндийн даатгалын сангаас санхүүжүүлэх тогтолцоог 2010 оноос эхлэн хэрэгжүүлсэн зэрэг болно. 


Дээрх өөрчлөлтүүд нь хэдийгээр иргэдэд үзүүлэх эрүүл мэндийн үйлчилгээний хүртээмжийг нэмэгдүүлж байгаа боловч Эрүүл мэндийн даатгалын сангийн зардлыг нэмэгдүүлж, алдагдалтай ажиллахад хүргээд байгаа юм. Тухайлбал, 2010 онд уг сангийн нийт зарлага 24.0 тэрбум төгрөгөөр нэмэгдэж 8.2 тэрбум төгрөгийн алдагдалтай гарахаар байна. Хэдийгээр уг сан үлдэгдэлтэй байгаа боловч цаашдаа сангийн орлого зарлагын балансжилтийг хангах зайлшгүй шаардлагатай байгаа юм. 


Энэ зорилгоор дараахь арга хэмжээ авч хэрэгжүүлэхээр төлөвлөсөн. Үүнд: 


Иргэний эрүүл мэндийн даатгалын тухай хуулийн 6.3 дахь хэсэгт заасны дагуу ажил эрхэлж байгаа иргэдийн хүүхдийг өрхийн даатгалд хамруулах зарчмыг баримталсан. Сард төлөх хүүхдийн даатгалын хураамжийн хэмжээ хариуцаж байгаа эх үүсвэрээс нь үл хамааран төр эсвэл эцэг эх нь байхаас үл хамаарч 1000 төгрөг болгон нэмэгдүүлсэн. Дээр дурдсан зохицуулалт хийсний үр дүнд Эрүүл мэндийн даатгалын сангаас даатгуулагчийн хүртэх хэмжээ, үйлчилгээ нэмэгдэж, даатгалын үр ашгийг даатгуулагч илүү ойлгож, хүрээг өргөх боломж нь бүрдэнэ. 


Гэр бүлийн даатгалын тогтолцоонд аажмаар шилжих замаар Эрүүл мэндийн даатгалын тогтолцоог олон улсын жишигт ойртуулах боломж бүрдэнэ. Эрүүл мэндийн даатгалын сангийн орлого, зарлагын балансжилтийг хангана. 


Засгийн газрын тусгай сангийн тухай хууль болон Хөдөлмөр эрхлэлтийг дэмжих тухай хуулиудад нэмэлт, өөрчлөлт оруулах тухай хуулийн төслийн талаар. 


УИХ-аас Жижиг, дунд үйлдвэрийн тухай хуулийг хэрэгжүүлэх зарим арга хэмжээний тухай 52 дугаар тогтоолыг 2007 онд баталсан. Уг тогтоолоор Жижиг, дунд үйлдвэрийн асуудал эрхэлсэн Засгийн газрын агентлаг байгуулах, мөн бусад яам, агентлагийн бүтцэд жижиг, дунд үйлдвэрийн чиглэлээр ажиллаж байгаа хэлтэс, алба, сан, жижиг төсөл, Жижиг, дунд үйлдвэрийн асуудал эрхэлсэн Засгийн газрын агентлагийн бүтцэд шилжүүлэх. Үүнтэй уялдуулан холбогдох хууль тогтоомжид нэмэлт, өөрчлөлт оруулах тухай хуулийн төслийг УИХ-д өргөн мэдүүлэхийг Засгийн газарт тус тус даалгасан. 


Үүний дагуу Хүнс, хөдөө аж ахуй, хөнгөн үйлдвэрийн сайдын эрхлэх асуудлын хүрээнд Жижиг, дунд үйлдвэрийн Хэрэг эрхлэх газар байгуулагдан үйл ажиллагаагаа явуулж байна. Гэвч Хүнс, хөдөө аж ахуй, хөнгөн үйлдвэрийн яамны харъяанд Жижиг, дунд үйлдвэрийг дэмжих сан, Нийгмийн хамгаалал, хөдөлмөрийн яамны харъяанд Хөдөлмөр эрхлэлтийг дэмжих сангууд, жижиг бизнес, хувиараа хөдөлмөр эрхлэлтийг дэмжих чиглэлээр ижил төстэй үйл ажиллагаа тус тусдаа явуулсаар байна. Тухайлбал хөдөлмөр эрхлэлтийг дэмжих сангийн хүрээнд жижиг бизнес, хөдөлмөр эрхлэлтийг дэмжих чиглэлээр үйлдвэрлэл, үйлчилгээ эхлэх болон шинээр ажлын байр бий болгох, өргөтгөхөд зориулан иргэд малчид, албан бус хөдөлмөр эрхлэгчдэд зээл олгох чиглэлээр үйл ажиллагаа явуулдаг. Энэ жижиг, дунд үйлдвэрийг дэмжих сангийн хүрээнд жижиг, дунд үйлдвэр эрхлэгч иргэн хуулийн этгээдэд бизнесийн үйл ажиллагаа эхлүүлэх, өргөжүүлэхэд дэмжлэг үзүүлэх чиглэлээр хөнгөлөлттэй нөхцөл бүхий зээл олгох, санхүүгийн бусад үйлчилгээг дэмжиж урамшуулах чиг үүрэгтэй давхцаж байгаа юм. 


Иймд УИХ-ын 2007 оны 52 дугаар тогтоолыг үндэслэн Хөдөлмөр эрхлэлтийг дэмжих сангийн жижиг бизнесийг дэмжихтэй холбоотой үйл ажиллагааг Жижиг, дунд үйлдвэрийг дэмжих сангийн чиг үүрэгт хамааруулах, үүнтэй холбогдуулан Засгийн газрын тусгай сангийн хууль болон Хөдөлмөр эрхлэлтийг дэмжих тухай хуулиудад нэмэлт, өөрчлөлтийг оруулах тухай хуулийн төслүүдийг боловсрууллаа. Энэхүү хуулийн төслүүд батлагдсанаар жижиг, дунд бизнес эрхлэлтийг дэмжих төрийн бодлогын хэрэгжилтийг нэгдмэл удирдлага, зохион байгуулалтаар хангах, яам тус бүр дээр гарч байгаа үйл ажиллагааны зардал буурах ач холбогдолтой гэж үзэж байна. 


Эрхэм гишүүд ээ, 


Дээрх хуулийн төслүүдийг УИХ-ын чуулганаар хэлэлцэн шийдвэрлэж, баталж өгөхийг хүсье. 


Анхаарал тавьсанд баярлалаа. 


Д.Дэмбэрэл: - С.Баярцогт сайдад баярлалаа. Хууль санаачлагчийн илтгэлтэй холбогдуулаад асуух асуулттай гишүүд. С.Эрдэнэ гишүүнээр тасалж байна. Н.Батбаяр гишүүн асуултаа тавъя. 


Н.Батбаяр: - Засгийн газраас нийгмийн даатгалын шимтгэлийн хувь хэмжээг нэмэгдүүлэх саналыг оруулж ирж байна л даа. Гэтэл өнөөдөр Монголын эдийн засаг ямар байгаа билээ. Дэлхий дахинд эдийн засгийн хямрал нүүрлэж, улмаар Монгол Улсад эдийн засаг, санхүүгийн байдал хүндрээд, хувийн хэвшлийнхний хувьд нэлээн хүнд хэцүүхэн цаг үе явж байгаа. Үүний нэг нотолгоо гэх юм бол манай 2009 оныг 2008 онтой харьцуулахад ДНБ-ний өсөлт эрс буурчихсан. Үйлдвэрлэлийн хэмжээ бол 30.0-аас 40.0 хувиар буурсан байж байгаа. Ийм байж байгаа нөхцөлд төр хувийн хэвшлийг, бодит эдийн засгаа дэмжих утга явуулах ёстой байтал яагаад эсрэгээр нь хувийн хэвшлээ, бодит эдийн засгаа дэмжих бус татвараар дарамтлах бодлого явуулж байгаад гайхаад учрыг нь олохгүй байна. (10:55-12:00 Ц.Алтан-Од)
Өнөөдөр нийгмийн даатгалын шимтгэлийн хувь хэмжээ ажил олгогчоос 10 хувь,  ажилтнаас нь  10 хувь байгаа гэж. Энэ зарчмыг бид нар 2006-2007 онд бүгдээрээ баталсан. 4 арав гэдэг нэртэй хуулиа. Үнэхээр бизнесийн салбараас өнгөрсөн 2004-2008 онд Улсын Их Хурлаас хийсэн эдийн засгийг тогтворжуулах, эдийн засгийг өндийлгөх хамгийн томоохон шийдвэрийн нэг болсон. Гэтэл үүнээс няцах асуудлыг Засгийн газраас, тэр тусмаа хамтарсан Засгийн газраас оруулж ирж байгаад туйлын их харамсч байгаа.

Өнөөдөр татварыг яаж нэмэх гэж байна вэ? Ажил олгогчийн татварыг 45 хувиар нэмэх гэж байна. 10 хувь байгаа татварыг 4 аравны 5 хувиар нэмээд 14,5 болгох гэж байна. Энэ чинь  45 хувиар нэмж байгаа юм. Нэг өдөр татварыг  45 хувиар нэмж болдог юм уу? Хөдөлмөр эрхлэгчдээс олгох гэж байгаа татварыг 15 хувиар нэмэх гэж байгаа. Өнөөдөр  10 байгаа татварыг 1,5 хувиар нэмээд 11,5. Хувиар нь аваад үзвэл  15 хувиар нэмэх гэж байна. Ингэж  хүмүүс ажилгүй болчихвол амьдралаа яах гэж байна вэ? ажилтай нь цалингүй болчихгүй юмсан гэж хувийн хэвшлийнхэн зовж зүдэрч явах үед нь төр дээрээс нь дарамталж болж байна уу гэж асуумаар байна. Энэ чухал асуудлыг хэлэлцэж байхад яагаад Ерөнхий сайд хүн байхгүй байна вэ? Би яагаад Ерөнхий сайдыг асуух гэж байна вэ гэхээр энэ хуулийн төслийг түрүүчийн Ерөнхий сайд, түрүүчийн Засгийн газарт тавьсан асуудал байгаа. 

Тэгээд би шинэ Ерөнхий сайд энэ асуудлаа өөрөө танилцсан уу? Үгүй юу? Өөрөө дэмжиж байгаа юм уу? Үгүй юу гэдгийг асуумаар байна.

Одоо энд Хөдөлмөр эрхэлсэн сайд Ганди алга байна. Засгийн газрын гишүүд нь алга байна. Ашгүй Ганди сайд орж ирж байх шиг байна. Ингэж хүмүүсээ дарамталсан бизнес эрхлэгчдээ, ажил хөдөлмөр эрхэлж байгаа ард иргэдээ дарамталсан хуулийн төслийг энэ эдийн засгийн хямралтай үед оруулж ирж байгаа нь буруу. Энэ буруу гэдгийг ойлгоод орж ирж байна уу? Үгүй бол буруу гэдгээ ойлгохгүй мэдэн будилж байна уу гэж асуух байна. 

Би  Ганди сайдыг орж ирэхээр асуух гэж байна. Сангийн дутагдалтай гэж хэлж байна. Гэтэл бид нарын тооцоо хийхэд арав, арван хувиар яваад байхад бололцоотой хууль гэж тооцоо хийгээд баталсан. Та өөрөө түүнийг баталсан гишүүдийн нэг нь. Энэ 10 хувийн татварыг батлахад Ганди сайд ч өөрөө оролцсон, Баярцогт сайд ч өөрөө оролцсон. Өөрсдийнхөө хийсэн зүйлийг өөрсдөө устгах гээд байдаг  нь ямар учиртай юм бэ?   Нийгмийн даатгалын сангийн хуульд ярихад тэндээсээ тэтгэмжийн санг түүнээс хасч болно, хасаад төсөв рүү оруулж болно. Нэрийн даатгалын тогтолцооны хугацаагий өөрчилж болно гэж ярилцаж байсан, нэг талаасаа тийм арга хэмжээ авах.

Нөгөө талдаа гэвэл Нийгмийн даатгалын үндэсний зөвлөлийн эрх зүйн харилцаагаар зохицуулсан хуулиа тодорхой болгооч ээ. Тэгэхгүй бол өнөөдөр Нийгмийн даатгалын шимтгэлийн сангаас нь бараг 4,5 хувь нь тэр байгууллагын үйл ажиллагааны зардал болоод  явчихаж байгаа юм. Үүнийгээ бид нар багасгах ёстой. Ийм байдлаар иж бүрнээр авч үзэх ёстой байтал,  хамгийн харгис, хамгийн буруу татвар төлөгчдөд дарамт учруулсан саналыг оруулж ирж байгаагий чинь юу гэж үзэх вэ? Монголчуудыг элгээр нь мөхлүүлэх гэж оруулж ирж байгаа санал юм уу? Төр нь төсвийнхөө зардлыг нэмээд байгаа мөртлөө татвар нэмэгчдийн хувь хэмжээг нэмэгдүүлж байгааг чинь эдийн засгийн хувьд яах аргагүй эсрэг арга хэмжээ гэж үзэхээс өөр аргагүй болж байгаа юм.

С.Баярцогт: Би Батбаяр гишүүний шүүмжлэлтэй хандаж байгаа нэлээн хэдэн зүйлтэй нь санал нэг байгаа. Үнэхээр эдийн засгийн хямралтай үе. Энэ хямралаасаа гарч чадаагүй байгаа энэ үед  ажил олгогч юм уу, ажил хийж байгаа хүмүүсийг татварын дарамтаар дарах ёсгүй гэдэг байр суурьтай санал нэг байна. Асуудлын гол нь ажил олгогчдод хүндийг үүрүүлэх гэж байгаа асуудал ерөөсөө бишээ. Өнгөрсөн З жилийн байдлаар 2008, 2009, 2010 оны байдлаар аваад үзвэл тэтгэврийн сан ч, тэтгэмжийн сан ч өөрөө алдагдалтай ажиллахаар байгаа юм. Тэгэхээр бид нар  гишүүдийн хэлж байгаа саналтай санал нэгдээд энэ удаа нэмэгдүүлэхээ болъё гэвэл магадгүй 2011 оны төсвийг хэлэлцэх үед бид нар  одоо нэмэгдүүлэх пунктээ магадгүй 5 хувиар нэмэгдүүлэх тухай ийм санал оруулж ирнэ. Яагаад гэвэл, бид нар асуудлыг дандаа цогцоор нь шийдвэрлэ гэдэг нэрийн дор шийдвэрлэхгүй явсаар байгаад маш том хэмжээний алдагдлын орон зай үүсгэчихээд байгаа юм. 

Тийм учраас бага дээр нь, үнэхээр З жилийн туршлага дээрээ үндэслээд, бага хувиар нэмээд, тухайн жилдээ ямар ч байсан тэтгэвэр, тэтгэмжийн сан өөрөө  өөрийгөө аваад явдаг энэ систем рүү шилжүүлэх хэрэгтэй гэсэн энэ үүднээс оруулж ирж байгаа юм.

Хоёр дахь санал нь, хэрвээ энэ хуулийг дэмжихгүй байлаа гэхэд  мэдээж хэрэг дахиад улсын төсвөөс энэ хэмжээний алдагдлыг санхүүжүүлэх эх үүсвэрийг заавал гаргана. Тэгэхээр үндсэндээ бид нар нэг хармаанаас нөгөө хармаагаа нөхөж байна гэсэн үг. Нийлбэрийн дүн өөрчлөгдөхгүй. Тэгэхээр, яг зорилтот сангийнхаа хувьд Нийгмийн даатгалын сан, тэтгэмжийн сан бол гаргаж байгаа мөнгө, хяналт нь зэрэг явж байх ёстой. Тэр үүднээсээ ингэж оруулж ирж байгаа юм.

Батбаяр гишүүний хэлж байгаа, нийгмийн даатгалын сангийн удирдлага, зардлыг бууруулах, удирдлагын менежментийг сайжруулах асуудал бол маш чухал асуудал. Үүнийг тусад нь асуудал болгож ярих хэрэгтэй. Нийгмийн даатгалын сангийн үйл ажиллагаа, мөнгөнийхөө менежмент, хэтийн чиглэлийг нь сонсох хэрэгтэй, Улсын Их Хурал, холбогдох Байнгын хороод. 

Дараагийн асуудал нь нэрийн дансанд шилжсэнээс эхлээд, энэ мөнгөө менежмент хийгээд яаж цаашаа  яг одоогийн байгаа тогтолцоогоор буюу 52,5 хувиар тэтгэврийг нь олгоод 13-17 жил өгөх вэ гэдэг энэ менежментийг бас тусад нь ярих хэрэгтэй. Энэ бол тун удахгүй  2015 он гэхэд  Монгол Улсын Засгийн газар, Их Хурлын шийдэх хамгийн том асуудал болж хувирна. Тийм учраас энэ асуудлыг оруулж ирсэн байгаа. Гишүүд маань ойлгож хандах байх гэж бодож байна, баярлалаа.

Д.Дэмбэрэл: Баярлалаа. Дамба-Очир гишүүн асуултаа асууя.

Д.Дамба-Очир: Баярлалаа. Энд 2-3 хуулиудыг өөрчлөхөөр орж ирж байна. Ер нь татвартай холбоотой хуулиудыг татварыг ойр ойрхон өөрчлөөд баймааргүй байгаа юм. Нийгмийн даатгалын ч бай, тэгээд энэ бүх татваруудтай холбоотой.  Татварын орчинг тогтвортой байлгах нь зүйтэй юм болов уу гэж бодож байна. Тэгээд  би бол ойлгож байна. Нийгмийн даатгалын сан бол хүнд байгаа гэж. Нийгмийн даатгалын сангийн асуудлыг ярих л ёстой. Сая Сангийн сайд ярьж байна. Тэнд байрыг энд тэндгүй хуваарилдаг, тэндээ дахиад төсөв зардаг гээд. Би бол нийгмийн даатгалын шимтгэлийг байгууллагууд дээр З хувиар нэмэх, иргэн дээр 1,5 хувиар нэмэхийг би эсэргүүцэж байгаа юм.  Тэртэй тэргүй аж ахуйн нэгжүүд дээр дахиад л дарамт орж ирж байна. Өнөөдөр хямралтай байгаа. Байдал хүнд байгаа шүү дээ. Тэгэхээр дээрээс нь дахиад нэмэх л талын юм орж ирж байна. Татвараа нэмэх нь, аж ахуйн нэгж, хувь хүмүүс дээр. 

Тэгэхээр үүнийг өнөөдөр хямралаас гараагүй байгаа, их хүнд байгаа гэдгийг бодож Засгийн газар аль болохоор дэмжих талын юмнуудыг оруулж ирэх хэрэгтэй. Нийгмийн даатгалын сан хүнд байгаа юм бол эх үүсвэрийг төсвөөс юм уу? Өөр газраас олох талыг давхар бодох хэрэгтэй. Түүнээс амрыг нь бодоод  аж ахуйн нэгжид зоох нь буруу гэж бодож байна.

Хоёрдугаарт нь, дахиад хэлье.  Эрүүл мэндийн хуульд өөрчлөлт оруулах асуудал байна.  Ажилтайгаас нь хүүхдийнх нь  татварыг авдаг, ажилгүйгий нь төр даадаг гэж ийм юм байж болохгүй. Төр нэгэнт л дааж байгаа юм бол бүгдийг нь даах хэрэгтэй. Эсхүл бүгдийг нь даахгүй байх хэрэгтэй. Хүүхдүүдийнхээ даатгал юм уу, эрүүл мэндийн даатгалын мөнгийг эцэг, эх нь төлөх л үүрэгтэй. Тэгдэггүй юм бол бүгдийг нь төр даах хэрэгтэй. Эсхүл алагчлаад талыг нь төр даадаг, талыг нь ажилгүйгий нь төрөөс нь даадаг ийм юмыг болих хэрэгтэй. Ажилтай хүмүүс нь яахаараа буруутаж байдаг юм бэ? Манай сүүлийн үед нэг иймэрхүү юм л бий болж эхэллээ. Ажил хийхгүй, нэн эмзэг,  халамжинд л хамрагдаж байвал болдог тийм л юм руу явж эхэллээ. Ажил хийж, татвар төлж, энэ татваруудыг бий болгодог сонирхол багасч эхэлж байна.   Явж байгаа зарчим нь буруу байна гэж би хэлэх байна. 

Тийм учраас өнөөдрийн энэ оруулж ирж байгаа хуулиа Засгийн газар ийм хүндрэлтэй байгаа үед буцаагаад татаад авч болдоггүй юм уу гэж ийм л саналыг та бүхэнд хэлэх байна. Баярлалаа.

С.Баярцогт: Дамба-Очир гишүүний асуултанд хариулъя.  Тэгэхээр нэмэгдүүлж байгаа хувь хэмжээ бол ажил олгогч дээр Нийгмийн даатгалын санд 1 хувь, ажил эрхэлж байгаа хүнд 1 хувь. Тэтгэмжийн санд ажил эрхэлж байгаа хүнд 0,5, ажил олгогч 0,5. Тэгэхээр хувь хэмжээгээ бүгдээрээ яг сайн тохирч ойлгохгүй бол Дамба-Очир гишүүний хэлж байгаагаар бол 4,5 хувиар нэмж байгаа юм шиг сонсогдоод байгаа учраас би тайлбарлаж байгаа юм.  Анх  оруулж ирсэн санал нь угаасаа 1, 1, 0,5, 0,5 нийлбэр дүнгээрээ З хувь. Тийм учраас энэ бол ийм маягаар хийгдэж байгаа.

Энэ бол бодит хүчин зүйлээс үүдэж байгаа юм. Одоо төсөв хэлэлцээд дууссаны дараагаар бид нар нийгмийн даатгалын санд тодотгол хийхээр энэ 2009 оны төсвийг дахиж өргөн барина. Яагаад гэвэл нийгмийн даатгалын сан одоогийн байдлаар  12,9 тэрбум төгрөгний алдагдалтай. Тэтгэмжийн сан маань 7,7 тэрбум төгрөгний алдагдалтай, хүлээгдэж байгаа гүйцэтгэлээр. Тэгэхээр үүнийг санхүүжүүлэх эх үүсвэр байхгүй учраас төсвийн тодотгол заавал хийнэ. Тийм учраас ингээд төсөв дууссаны дараа залгуулаад төсвийн тодотгол оруулж ирнэ. Энэ нь өөрөө одоогийн бодит амьдрал. 

Тэгэхээр би дахиад нэг зүйлийг хэлээд байгаа юм. Нийгмийн даатгалын сан, тэтгэмжийн санг нэмэгдүүлэхгүйгээр төсвөөс өг гэвэл үнэн чанартаа ажил эрхэлж байгаа хүмүүсээс авч байгаа мөнгөн дүн ижил болно. Төсвөөс  л санхүүжүүлж байна гэдэг бол татвараар бий болж байгаа мөнгөөр эргээд өгч байгаа юм. Харин тодорхой зорилтот сангуудыг өөрийнх нь шимтгэлийн хувь хэмжээгээр санхүүжүүлээд, хариуцлагажуулах юм бол ямар мөнгө, ямар зориулалтаар гарч байна гэдэг нь илүү тодорхой, хариуцлагатай болно. Тийм учраас бид нар ялгаж зааглаж байгаа юм.

Энэ жилийн урсгал зардал тодорхой хувиар нэмэгдсэний бас нэг шалтгаан нь төсвийн байгууллагуудаас өгдөг шимтгэлийн хувь хэмжээнд  31 тэрбум төгрөгийг тусад нь гаргасан байгаа юм. Ийм маягаар санхүүжигдэж байгаа зүйл. Түүнээс шууд ажил олгогч дээр юм уу? Эсхүл хөдөлмөр эрхэлж байгаа хүн дээр дарамт учруулж байгаа зүйл бишээ. Шийдэх аргын хувьд ижил байгаа гэдгийг бүгдээрээ ойлгох хэрэгтэй, нэгд.

Хоёр дахь зүйлийн хувьд, хэрвээ Нийгмийн даатгалын сан энэ хувь хэмжээгээ нэмэгдүүлэхгүй байгаад байх юм бол цаашдаа яах вэ гэхээр, одоогийн байдлаар эрэгтэй хүн  13 жил, эмэгтэй хүн 17 жил цалингийнхаа 52,5 хувьтай тэнцэх хэмжээний  тэтгэвэр, тэтгэмжийг авч байгаа юм. Гэтэл энэ цаашаагаа ингэж үргэлжлэх юм бол хугацаа нь эрэгтэй хүн 8 жил, эмэгтэй хүн 6,7 жил болж буурч байгаа юм. Энэ хэмжээгээр нь цаашаа өгье гэвэл, авдаг хэмжээ нь цалингийнхаа  32 хувийг эрэгтэй хүнд, эмэгтэй хүнд цалингийнаа 20 хувьтай тэнцдэг хэмжээнд болж буурч байгаа юм. Тэгэхээр өөрөө суурь маань бас зөв болж чадаагүй байна гэдэг нь харагдаад байгаа юм. Тийм учраас үүнийгээ бүхэлд нь эргэж ярих ёстой.

Эрүүл мэндийн даатгалын сангийн хувь хэмжээний санхүүжилтэн дээр оруулж байгаа өөрчлөлт бол харин ажил эрхэлж байгаа хүнд илүү. Одоо харин эцэг, эх нь хүүхдийнхээ мөнгийг төлөх сонирхол нь харин үүний дараа нэмэгдэнэ. Яагаад гэвэл, одоо ингээд  1,4 сая хүүхэд хувь хүмүүс төрөөс эрүүл мэндийн даатгалыг нь төлж байгаа. Сард 500 төгрөг, жилдээ  6 мянган төгрөг. Түүнийг бид нар хувь хэмжээгий нь нэмэгдүүлээд, сардаа  1000 төгрөг, жилдээ  12000 төгрөг болгоод өгье гэж байгаа юм, бүгдийг нь. Энэ дотроосоо ээж, аав хоёр нь хоёулаа ажил хийж байгаа хүмүүс хүүхдийнхээ сардаа төлөх  12000 төгрөгөө төлөөд, өөрийнхдөө, гэр бүлийнхээ хүнийх, хүүхдүүдийнхийг бүгдийг нь нийлүүлээд гэр бүлийн даатгалд шилж гэж байгаа юм. Өөрөөр хэлбэл, хэн нэгэн хүн манай гэр бүлээс өвдөхөд бүх даатгалын систем тэр хүнд шилжих бололцоо бүрдэж байгаа юм. Тийм учраас гэр бүлийн орлого талдаа ажил хийж байгаа хүнийхэд нь ашигтай гарч байгаа юм.  Тийм учраас одоо цаашдаа хүмүүс эрүүл мэндийн даатгалаа төрөөр даалгуулах биш, өөрөө төлөөд гэр бүлийн даатгалд хамааруулдаг болъё гэдэг сонирхол нь ихсэх юм. Яагаад гэвэл миний 224 мянга, одоогийн хуулиар бол зөвхөн надад л үйлчилнэ. Би өвчин тусаагүй байх юм бол тэр мөнгө үлдчихнэ.  Манай гэр бүлийн хүнийх яг адилхан. Хүүхдийн 12000 яг адилхан. Одоо бол амьдрал дээр юу болж байна вэ гэвэл 1,4 сая хүнд өгч байгаа тэр хүмүүс чинь эрүүл мэндийн даатгалын сангийн 80 хувийг хэрэглэж байгаа юм, эмзэг хэсэг нь. Тийм учраас энэ өөрчлөлт маш их ач холбогдолтой, реформын шинжтэй өөрчлөлт болж байгаа гэдгийг хэлмээр байна.

Д.Дэмбэрэл: Баярлалаа. Дондог гишүүн

Д.Дондог: Баярлалаа. Энэ хуультай өөрчлөлт бол ингэж л сонсогдож байгаа юм, ердийн нөхцөлд бол.  Бид нар 4 арвын зарчим гээд саяхан 2006-2007 онд баталж гаргаад, үүн шиг зөв юм байхгүй, сайхан татварын орчинтой болчихлоо. Монгол улс Азид  хамгийн хөнгөн татвартай орон болсон гээд зарлачихсан. Тэгэхээр нөгөө татварын  орчинг тогтвортой байлгана, татварын бодлого тогтвортой байх гэдэг маань 2 жил болохгүй эргээд өөрчлөгдөөд явахаар ямар байх вэ? гадна, дотно талдаа, аль алинд нь сэтгэл зүйн хувьд дарамт болох юм биш үү гэсэн ойлголт байна. Төрийн бодлогын тогтвортой байх зарчим яагаад алга болов?

Хоёрдугаарт, ядахдаа З жил болж байж, ядахдаа хямралын жилийг давж байж өөрчлөлт хийж болоогүй юм уу? Хямралын жилүүдэд цалин, тэтгэврийг нэмж чадахгүй гээд тайлбар өгөөд суугаад байгаа. Тэгсэн мөртлөө та нараас авах татвараа нэмнээ гээд ингээд нэмэхээр чинь хүмүүст юу гэж хүрэх вэ гэдэг асуудал гарна. 

Дараа нь энэ Нийгмийн даатгалын шимтгэл хүний мөнгийг бид нар аваад төрд хэрэглэчихсэн, одоо нэхэгдээд балраад яваад байгаа. Тэгсэн мөртлөө Нийгмийн даатгалын сан хүндэрлээ, хүндэрч байгаа учраас дахиад та нараас нэмж татвар авч байж үүнийг чинь жаахан гайгүй болгоё гэхээр чинь цаашдаа Нийгмийн даатгалын шимтгэл төлөх хүний сэтгэл зүйн бэлтгэл байх юм уу? Түрүүний мөнгийг нь байхгүй болгочихлоо гэж өгүүлж нэхүүлчихээд, тэгээд хүндэрлээ шүү, та нар дахиад 0,5, 1 хувиар ингээд хуваагаад хуваагаад төлөөч гээд байдаг.  Хямралын жилд бол эдийн засгаа зөв авч явах, иргэддээ аль болохоор хүндрэл учруулахгүйн тулд явах ёстой бодлого маань яг хямралын жилд болохоор нөгөө татвараа дахиад өөр дээр нь аж ахуй нэгж, хувь хүн дээр татварын ногдол болгоод байх нь зөв үү гэсэн ийм хэдэн зүйлийг 1 дүгээр зүйлд асууя.

Хүмүүс ажилд авмаар байна гээд жижиг аж ахуйн нэгжүүд ярьж байгаа. Тэгээд татвар нэмэгдэх юм бол үүнийг мэдээж авахгүй шүү дээ, хүн ажилгүй байна л гэсэн үг. Хоёрдугаарт, хөдөлмөр эрхлэлтийг дэмжих сангийн тухай хуульд өөрчлөлт оруулж байна. Тэгэхээр энэ жижиг, дунд үйлдвэрийн сантай үндсэндээ нэгдэх гэж байгаа юм байна. Тэгээд Их Хурлын гишүүд хууль өргөн барьсан байгаа, Бат-Эрдэнэ, Сэдванчиг гишүүн бид гурав. Энэ хуулийг Улсын Их Хурал дээр хамт хэлэлцэж болоогүй юм уу. Яг нэг л юм үндсэндээ яригдаж байгаа шүү дээ. Их Хурлын даргаас тодруулж асууж байгаа юм. Уг нь хамт хэлэлцчихвэл нэг тийшээ болох нь зүгээр юм уу гэж бодогдож байна.

Хоёрдугаарт,  энэ нийгмийн даатгалын шугамаар Нийгмийн хамгаалал, хөдөлмөрийн яаман дээр байдаг  хөдөлмөр эрхлэлтийн сангийн зориулалт бол жижиг, дунд үйлдвэрийнхээс арай өөр. Дотор нь ганц нэг функци давхцаж магадгүй, ерөнхийдөө өөр шүү дээ. Энэ чинь орлогогүй, ядуу, зүдүү ийм иргэдийг, боловсролгүй иргэдийг мэргэжилтэй болгоно, жижиг зээл олгоно. Одоо жижиг дунд үйлдвэр ийм болчихоор чинь нөгөө барьцаа хөрөнгө, тэр төслөө хийгээд явахаар тэр улсууд чинь юунд ч хамрагдаж чадахгүй хоцорч байна шүү дээ. Бүхэлд нь тэр улсуудыг хаяна гэсэн үг болох гэж байна шүү дээ. Мэргэжил ч олгох юм байхгүй, тэр жижиг зээлийг нь ч өгөх юм байхгүй хаягдаад, төсөл хөтөлбөр хийгээд арай жаахан том болоод  ирэхэд нь жижиг, дунд үйлдвэрийн шугамаар төслөө олоод явчих юм биш үү? Тэр улсыг юу гэж бодож байна вэ? үлдэж байгаа цаана нь энэ зориулалтаар мөнгө хэрэглэж байсан, зээл авч байсан, энэ зориулалтаар өгч байсан тэр зээлээ юу гэж үзэж байна вэ? 

Засгийн газар саяны гишүүдийн өргөн барьсан хуультай үүнийг холбох нөхцөл байна уу? Үгүй юу? Ямар бодолтой байна вэ гэдэг ийм зүйлүүдийг асууя.

Энэ чинь голдуу малчид албан бус хөдөлмөр эрхлэгчдэд зориулагдаж байгаа. Бас тэгээд орлого байхгүй, амьжиргаагаа дөнгөж авч явж байгаа иргэдэд зориулагдаж байгаа ийм сан шүү дээ, энэ хөдөлмөр эрхлэлтийн сан чинь. Баярлалаа.

С.Баярцогт: Татварын орчинг  тогтвортой байлгах нь Монгол Улсын төрийн бодлого.  2007 онд хийсэн татварын өөрчлөлт бол аж ахуйн нэгжийн орлого, хүн амын орлогын албан татвар, онцгой албан татвар, НӨАТ-ыг 10 хувьд аваачсан байгаа. Хамгийн гол зарчим бол нийгмийн даатгалын хувь хэмжээний 19 пункт байсныг 10 болгож бууруулсан нь яг энэ татварын тогтолцоотойгоо ижил хэмжээнд хийе. Түүнээс үйлдвэр, үйлчилгээ эрхэлж байх энэ нөхцөл дэх суурь татварын орчин бол тогтвортой байгаа.  Нийгмийн даатгалын сангийн шимтгэл өөрөө төсвөөс огт өөрөөр биеэ даасан нийгмийн даатгалын сангаар санхүүжүүлэх тогтолцоо руу шилжилт хийж байгаа энэ үетэй давхцсан учраас тодорхой хэмжээний хүндрэлүүд гараад байгаа. Тийм учраас Засгийн газар бол энэ татварын орчинг тогтвортой байлгана гэдэг дээрээ хатуу байр суурьтай байгаа. Үүнтэй холбогдохгүй.

Дараагийн асуудал нь, энэ хямралын үедээ нийгмийн даатгалын шимтгэлийг нэмэгдүүлэхгүйгээр гайгүй болоод ирвэл нэмэгдүүлбэл яасан юм бэ гэхээр нэмэгдүүлэхгүй удах тусмаа  нөгөө алдагдлын хэмжээ чинь өгсөөд байгаа юм. Тийм учраас энэ нийт алдагдлын хэмжээгээ цаашдаа биеийг нь даалгах үүднээс нэмэгдүүлье гэхээр огцом өндөр хувиар нэмэгдүүлэх тийм байдал руу  очиж магадгүй ээ. Ер нь бол бид нарын хамгийн том дутагдал бол юун дээр байна вэ гэхээр одоо цахилгаан, дулааны үнийг нэмсэн ч бай,  арга хэмжээнүүдийг ер нь олон улсын туршлагаас  харж байхад маш бага хувиар тогтмол нэмэгдүүлж, индексжүүлж явдаг юм байна.  Манайх бол олон шалтгаан хэлсэн гээд улс төрийн нөхцөл байдал, сонгуулийн жил гэж ингэж нэмэгдүүлэхгүй явж явж байснаа палхийтэл нэг нэмэгдүүлээд, ингээд нийгэм, улс төрийн хүндрэлийг үүсгээд байгаа юм. 

Тийм учраас яг бололцоотой хэмжээнд нь хувь хэмжээгий нь үе шаттайгаар нэмэгдүүлж явах нь зөв юм байна  гэсэн ийм байр сууринаас энэ удаад оруулж ирсэн.

Нийгмийн даатгалын сан бол  төсвөөс хамаарахгүйгээр биеэ даах ёстой. Түүнтэй санал нэг байгаа юм. Гэхдээ олон жилийн туршид төсвийн бүрэлдэхүүн хэсэг явж ирээд биеэ дааж амжаагүй. Одоо саяны 2009 оны 6 талт хэлэлцээрийн үр дүнд 236,3 тэрбум төгрөгийг эхний ээлжинд шилжүүлэх ёстой гэдэг дээр 6 тал гарын үсэг зураад тохирсон байгаа. Ер нь нэрийн данс руу шилжинэ гэхэд  1,7 ихнаяд төгрөгийг байршуулж байж, нийгмийн даатгалын сан, нэрийн данс  гэдгээрээ  өөрөө өөрийгөө авч явах ёстой гэсэн энэ зүйл дээр нэгдчихээд байгаа юм. Тэгэхээр үүнийгээ яаж санхүүжүүлж шийдэх вэ гэдэг асуудал бол бүхэлдээ би түрүүн хэлсэн, Засгийн газар, Улсын Их Хурлын ойрын ирээдүйд шийдэх маш том асуудлын нэг болно. Ингэж чадах юм бол бид нар төсөв хэлэлцэх болгондоо Нийгмийн даатгалын хувь хэмжээг ярьдаг энэ байдлаасаа гарна гэдгийг хэлмээр байна.

Хөдөлмөр эрхлэлтийг дэмжих сангийн хувьд бол гишүүдийн өргөн барьсан төсөл, зохицуулж байгаа харьцаа нь нэг байх юм бол хамтатгаад хэлэлцүүлэхэд ямар ч асуудал байхгүй. Гэхдээ энэ хууль маань дандаа төсөв дагаж орж ирж байгаа учраас төсвөө хэлэлцэж батлагдахаас өмнө батлагдсан байх ёстой. Яагаад гэвэл төсөв маань яг хүчин төгөлдөр үйлчилж байгаа хуулин дээр суурилж төсөв бол хийгдэх ёстой шүү дээ. Тэгэхээр зэрэг хэлэлцүүлгийн явцыг их түргэн хийх хэрэгтэй. Тийм учраас Их Хурлын даргын зөвлөл дээр ярьдаг байх. Маш богино хугацаанд гишүүдийн санаачилсан хуулийг маш хурдан хэлэлцээд нэгтгэх тухай асуудлыг ярих ёстой байх.

Олон шүүмжлэл байгаа. Хөдөлмөр эрхлэлтийг дэмжих сангийн үндсэн зарчим, зорилго бол жижиг, дунд үйлдвэрийнхээс ялгаатай шүү. Давхцаж байгаа зүйл заалтууд байгаа. Гол нь бол ажлын байр бий болгох тухай л асуудал байгаа. Жижиг дунд үйлдвэрийн хувьд ч гэсэн тэр.  Энэ жилийн хувьд бид нар жижиг, дунд үйлдвэрийг ноднин 30 тэрбумаар эхлүүлсэн, орлогогүй хүмүүс бол тэр мөнгөнөөс авч чадаагүй ээ. Тийм учраас Засгийн газар энэ жил зээлийн баталгааны сан гээд нийт зээлийн  15 хувьтай тэнцэх буюу  4,5 тэрбум төгрөгийг төсөвт суулгаж өгсөн. Өөрөөр хэлбэл огт орлогогүй хүн жижиг, дунд үйлдвэрийн сангаас зээл авах эрхийг нь нээж өгч байгаа, тэр баталгааны сангаар барьцаа тавиад. Ийм маягаар зохицуулалт хийж байгаа утгаараа бол жижиг, дунд үйлдвэрийн сан, хөдөлмөр эрхлэлтийг дэмжих сан хоёр бол маш зарчмын зөрүү гарах ийм боломж байхгүй байгаа юм. Яг үнэндээ бол манай бүх шалгуур үзүүлэлтээрээ жижиг, дунд үйлдвэр гэдэг маань  олон улсын стандарттай тэнцэхгүй байгаа юм. Хүний, эргэлтийн объём, ажиллаж байгаа хүний тоогоороо. Тэгэхээр Монголынхоо онцлогт тааруулаад үзэхэд хөдөлмөр эрхлэлтийг дэмжих сан, жижиг дунд үйлдвэрийг дэмжих сангийн нэлээн олон функцууд нь давхардаад байгаа. Тийм учраас тодорхой хэсгийг нь шилжүүлэх.

Д.Дэмбэрэл: Дондог гишүүний тавиад байгаа асуудал бол Бат-Эрдэнэ, Сэдванчиг, Дондог гишүүдийн санаачилсан хуулийг би Нийгмийн бодлогын байнгын хороонд өгсөн байгаа, цохолт хийсэн. Энэ хууль бол Төсвийн байнгын хороогоор төсвийг дагаж оруулж ирсэн хууль гэдгээр Төсвийн байнгын хороо хэлэлцэж байгаа. Зарчмын хувьд бол өнөө жилийн төсвийн асуудал нь Засгийн газрын оруулж ирснээрээ ярилцаад, гишүүд яаж тогтоно түүгээрээ яваад, харин Дондог нарын оруулж байгаа Хөдөлмөр эрхлэлтийг дэмжих сангаас зарцуулах нэг удаагийн нэг сая төгрөг гэдгийг З сая болгоё гээд явж байгаа юм билээ. Тэр бол дараа нь Нийгмийн бодлогын байнгын хороо үүнийгээ хэлэлцээд гаргаж болно. Яагаад гэвэл 12 сард гаргаж болно шүү дээ. Тэгэхэд ирэх оныхоо 1 саяар олгодгийгоо З хүртэл олгоод явах боломжтой.

Тийм учраас үүнийгээ Нийгмийн бодлогын байнгын хороо энэ төсвийн хуулийн дараа жичид нь хэлэлцээд,  тэгээд оруулъя. Одоо бол төсөвт авсан хуулиа зарчмынх нь дагуу явъя.  Дондог нарын оруулсан санал бол төсвийн тоо батлахтай холбогдолтой зүйл биш, зарцуулахтай холбогдолтой зүйлүүд голлоод орсон байна билээ гэж би тэгж харсан. 

Хэлэлцэж байгаа асуудалтай холбогдуулаад Ганди- Нийгмийн хамгаалал, хөдөлмөрийн сайд, Ганбат- Сангийн яамны Төсвийн бодлого, зохицуулалтын орлогын хэлтсийн дарга, Нямаа- Сангийн яамны Төсвийн бодлого, зохицуулалтын газрын Зарлагын хэлтсийн дарга, Дашдондог- Нийгмийн даатгалын газрын хэлтсийн дарга нар оролцож байгааг мэдэгдье.

Дондог гишүүн тодруулаад асууя. Хариулчих шиг болдог юм даа, юу нь хариулагдсангүй вэ? Дондог

Д.Дондог: Баярцогт сайдаас нэг зүйл тодруулъя. Одоо тэгэхээр энэ сангийн зарим хэсэг ингээд шилжчихээр зэрэг цаана нь яг юу үлдэж байгаа юм бэ? Ажлын байртай холбоотой, жижиг, дунд үйлдвэртэй холбоотой юмнууд нь энэ сан руу шилжчихлээ. Цаана нь яг тодорхой хэсгийг шилжүүлсэн гээд байна. Юу үлдэж байна вэ? нэгдүгээрт.

Хоёрдугаарт, цаашдаа ер нь Засгийн газар, мэргэжилтэй ажилтан энэ яамны шугамаар, энэ сангийн шугамаараа бэлтгэх ийм бодлого, чиглэлийн юм байх юм уу?  Өндөр хөгжилтэй орнууд чинь яг энэ сангийнхаа шугамаар, энэ чиглэлээрээ мэргэжлийн ажилчдаа бэлтгэж байгаа шүү дээ, үүнийгээ юу гэж бодож байна вэ гэсэн хоёр асуултыг тодруулъя.

С.Баярцогт: Ганди сайд хариулъя.

Т.Ганди: Дондог гишүүний асуултанд хариулъя. Үүнийг үнэхээрийн дотор нь зааглаж авч үзэхгүй бол өнөөдөр өрхийн амьжиргаагаа олох орлогоо бий болгох, өөрөө өөрсөддөө ажил бий болгож байгаа гол эх үүсвэр бол  хөдөлмөр эрхлэлтийг дэмжих сангаас олгож байгаа жижиг зээлийн асуудал байгаа. Сангаас олгож байгаа, одоо бас тодорхой эх үүсвэрүүдийг нь. Тийм учраас хөдөлмөр эрхлэлтийг дэмжих хуульд ерөнхийдөө өөрчлөлт оруулаад, энэ өөрчлөлт оруулах хүрээндээ  Их Хурлын гишүүдээс өргөн барьж байгаа хуулийн үзэл баримтлалыг нэгтгэж, аж ахуйн нэгж, томхон компанид энэ хөдөлмөр эрхлэлтийг дэмжих сангаас олгож байгаа зээлүүдийг хязгаарлах, дандаа өрх рүү чиглэсэн үйл ажиллагаагий нь цэгцэлж өгөх ийм асуудал байгаа юм.

Тийм учраас яг энэ хүрээндээ бүгдийг нь жижиг, дунд зээл рүүгээ авчих юм бол энэ хөдөлмөр эрхлэлтийг дэмжих тухай хуулийн үзэл баримтлал өөрөө зөрчигдөнө. 

Д.Дэмбэрэл: Бид нар одоо бол гишүүдийн оруулж ирсэн хуулиа дараа яръя. Засгийн газар ч гэсэн Хөдөлмөр эрхлэлтийг дэмжих тухай хуульд өөрчлөлт оруулахаар бас ирж байгаа юм байна. Түүнтэйгээ хамтатгаад яръя. Тэгэх үү? Дондог гишүүн. За баярлалаа. Ганбямба гишүүн.

Н.Ганбямба: Баярлалаа. Хамгийн гол нь ямар ч реформ хийхэд ганцхан л зарчим байдаг. Хүн амын амьжиргааны түвшинг бууруулж болохгүй. Энэ бол ёстой ямар ч реформ хийхэд барьдаг цорын ганц зарчим.  Би энэ хуулиудын төслийг өргөн барьсан төслүүдийг уншаад үнэхээр харамсч байгаа юм. Нийгмийн даатгалын шимтгэлийг З хувиар нэмээд орж ирнэ гэдэг чинь хувийн хэвшил дээр л дарамт, ачаалал очдог юм, хамгийн том дарамт ачаалал. Тэгэхээр зэрэг төр, засгийн газар бол юу ч хийхгүй суугаад байх хамгийн амархан арга бол ард түмний нуруун дээр үүрүүлэх л арга шүү дээ.  1997 онд суурь үнийг чөлөөлнө гэдэг нэрээр реформ, зориг алхам гэж байж энэ шатлал дундын балансаар бүх юмны үнэнд нөлөөлдөг үнийг чөлөөлснөөс хойш голдоо орсон төр хөлдсөн энэ том ажилгүйдэл, ядуурлын энэ том проблем чинь захаасаа ч гэсэхгүй байгаа. Өнөөдөр  10 хэдэн жилийн нүүр үзээд явж байна. Өнөөдөр реформ гээд бас дахиад хэлж байна. Яалаа гэж дээ, ийм амьжиргааны түвшин дээр дарамт үзүүлсэн реформ. Юу ч хийхгүй Засгийн газрын хийдэг ажил. Ард түмний нуруун дээр юм үүрүүлнэ гэдэг чинь. Тэр битгий хэл эрүүл мэндийн даатгал дээр  16 хүртэл насны хүүхдийг бас өөрсдөө хариуцах хэрэгтэй. Нөгөө л нэг хямралд хамгийн их өртчихөөд байгаа малчид чинь бас орчихсон явж байх юм. Болиоч дээ, ийм юм өргөн барьж болохгүй шүү дээ. Энэ чинь нөгөө түүхий эдийн чинь үнэ хямдарсан байгаа, орлого нь буурчихсан байгаа ийм үед нь бас малчдыг, хүүхдийнхээ эрүүл мэндийг та нар хариуцаа гээд ийм хууль өргөн бариад, энэ болохгүй ээ. Цаг үеэ олоогүй асуудал.

Ер нь бол яг ний нуугүй хэлэхэд одоо үнэхээр амьдрал мэдэхгүй, амьдралаас тасархай шийдвэр гарахаар үр дүнгээ өгдөггүй юм.  Мэдээж тэрбум, тэрбум төгрөгний орлоготой баян сайд дарга нар бол амьдрал мэдэхгүй ээ. Ямар хүн банкнаас зээл авдаг вэ гэхээр зээлийн барьцааны хөрөнгөтэй хүн зээл авдаг юм шүү дээ. Зээлийн барьцааны хөрөнгөтэй хүн банкнаас зээл авдаг юм.  Тэгэхээр бид нар жижиг, дунд үйлдвэрийн  30 хэдэн тэрбум төгрөгийг ноднин батлуулах гэж байхдаа банкаар дамжуулахгүй шүү гэж гэж батлуулсан чинь нөгөө дэх нь банкаар дамжаад очсон. Энэ бол ажилгүйдэл, ядуурлыг нимгэлэхэд нэмэр болоогүй шүү дээ, ямар ч нэмэр болоогүй. Амьдралаас тасархай шийдвэр гэдэг чинь үүнийг хэлдэг юм. 

Эдийн засгийн үр дүн яагаад ард түмэнд хүрэхгүй байна вэ гэдэг чинь үүнийг л хэлээд байгаа шүү дээ.  Гэтэл өнөөдөр ганцхан гэрэл гэгээтэй хөдөлмөр эрхлэлтийг дэмжих сан миний ганц олзуурхаж байгаа юм энэ шүү дээ, Сангийн сайд аа.  Нэг сая хүртэл төгрөгний зээлийг хүүгүй өгдөг юм шүү дээ, энэ сан чинь.  Нэг сая хүртэл төгрөгний зээлийг хүүгүй өгдөг сан Хөдөлмөр эрхлэлтийг дэмжих тухай хуульд заалт байдаг юм. Та үүнийг бүр сайн бичиж, тэмдэглэж аваарай. 

Гэтэл үүнийг гадаадын иргэдийг ажиллуусны орлогоос авдаг эх үүсвэрийнх нь  90 хувийг жижиг, дунд үйлдвэрийн сан руу шилжүүлэхээр хуулийн төсөл орж ирж байх юм. Ганц олигтой, амьдралд жаахан ойртож очсон хөдөлмөр эрхлэлтийг дэмжих санг битгий ингэж бусниулаач ээ. Энэ чинь нэг сая хүртэл төгрөгний жижиг, зээлийн эрэлт монголд хамгийн өндөр байдаг.  Тэгээд түүнийг авдаг хүүгүй зээл бол зөвхөн энд байдаг юм. Тийм учраас энэ хуулийг буцаах саналтай байгаа юм. Хөдөлмөр эрхлэлтийг дэмжих санд 4 жил хүртэл хөнгөлөлт үзүүлээч гээд хуулийн төсөл боловсруулж байгаа.  Гэтэл Засгийн газар шинэчилсэн найруулга оруулах гэж байгаа учраас би хараад хүлээгээд байна л даа. Тэгэхээр яг нарийндаа бол амьдралаас тасархай юм битгий хий. Тэр жижиг, дунд үйлдвэрийг дэмжих сангийн 30 хэдэн тэрбум төгрөг бол энэ жил үр дүнгээ өгсөнгүй. Ажилгүй ядуу иргэдэд үр дүнгээ өгсөнгүй гэж хэлж байгаа юм.

Гэтэл сая харин 4,5 тэрбум төгрөгийг барьцаа болгоход нэг шинэ статъя энэ ирэх жилийн хуульд орж ирэх гэж байгаа. Энэ чинь бол бас их бага мөнгө шүү дээ. Хөдөлмөр эрхлэлтийг дэмжих сангийн тэр яг хэрэгжээд явж байгаа тэр гайгүй хөнгөлөлттэй юмыг хэвээр нь байлгах юм бол  харин энэ  4,5 тэрбум төгрөг цөөхөн хүмүүст бас үр дүн өгч магадгүй. Зээлийн барьцаа хөрөнгөгүй улсуудын тухай ярьж байгаа юм. Ажилгүйдэл, ядуурал гэдэг чинь асар том проблем байдаг юм шүү дээ, сайд аа.  Таны толгойлж байгаа Сангийн яамны эрхэм зорилго бол амьжиргааны түвшинг дээшлүүлэх л гол зорилготой байх ёстой шүү дээ. Гэтэл 2 сайдын яг оруулж ирж байгаа юм чинь амьжиргааны түвшинг бууруулах гээд байнаа. Тийм учраас буцааж, татаж аваач.

С.Баярцогт: Ганбямба гишүүний саналыг сонслоо. Тэгээд асуултанд хариулъя.  Аливаа юмыг шүүмжлэхэд их амар.  Тэгээд хийж байгаа үр дүн, гарч байгаа арга хэмжээ, хэрвээ асуудлыг шийдүүлэхгүй байх юм бол тодорхой хугацааны дараа илүү хүндрэл авчирна гээд олон зүйл байгаа. З хууль ярьж байна. Нийгмийн даатгалын сангийн хуулин дээр олонхиороо дэмжихгүй байлаа гэж бодоход энэ мөнгө дахиад татвар төлөгчдийн нуруун дээр суунаа. Улсын төсвөөс энэ зөрүүгий нь санхүүжүүлдэг. Би дахиад хэлж байна. Энэ төсөв орсны дараагаар энэ жилийн нийгмийн даатгалын сангийн хуульд тодотгол хийхээр өргөн барьж байгаа. Энэ жилийн хувьд бол дахиад  12,9 тэрбум төгрөгний алдагдалтай, 2008 онд  24 тэрбум төгрөгний алдагдалтай гарсан шүү дээ. Тэгээд бодит байдал өөрөө үүнийг шахаад байгаа юм. Асуудлыг зөв зохистойгоор шийдэх арга нь энэ байгаа юм гэж оруулж ирж байгаа юм.

Эрүүл мэндийн даатгалын тухай хуульд, төр яагаад 1,4 сая хүүхдүүдийнхийг болон төрөөс тэтгэмж авдаг хүмүүсийнхийг даадаг вэ? яагаад эцэг, эхэд нь үүнийг хамруулъя гэж байгаа вэ гэхээр, одоо гадаад, дотоод яваад энэ нийгмийн даатгал, эрүүл мэндийн даатгалын тогтолцоонд хамрагдсан бүх  хүмүүс мэдэж байгаа. Бүгд сонголттой байдаг. Зөвхөн өөрийгөө даатгая гэвэл арай хямд, гэр бүлийнхээ хүнийг даатгая гэвэл арай үнэтэй, хүүхдүүдээ оруулаад даатгая гэвэл илүү их үнэтэй. Ийм л системд шилждэг.

Гэтэл манайх хуулиа  2003 онд гаргачихаад одоо болтол шилжээгүй байгаа. Харин эсрэгээрээ одоо энэ оруулж байгаа өөрчлөлт маань ажил хийж, эрүүл мэндийнхээ даатгалыг өөрөө төлдөг болъё. Хүүхдүүдийнхийгээ өөрөө төлдөг болъё. Манай гэр бүлд бүхэлд нь ашигтай юм байна гэдэг энэ зүйл рүү явах ийм чиглэл байгаа гэдгийг хэлмээр байна.  Энэ бол  Эрүүл мэндийн яамнаас эрүүл мэндийн даатгалын системд хийж байгаа маш том реформтой давхцаж хийгдэж байгаа ач холбогдолтой өөрчлөлт байгаа гэдгийг хэлмээр байна.

Хөдөлмөр эрхлэлтийн сангийн тухайд бол аль аль нь ажлын байрыг бий болгоход чиглэгдэж байгаа. Би түрүүн хэлсэн. Та зөв ярьж байна. Хөдөлмөр эрхлэлтийн сангаас хүүгүй зээл олгодог. Жижиг, дунд үйлдвэрийн сангаас бол тодорхой хэмжээний хүүтэй зээл олгодог. Тийм учраас зээлийн баталгааны сан, барьцаа хөрөнгийн сан гэсэн үг шүү дээ. Түүнийг гаргаж байж бид нар жижиг, дунд үйлдвэрийн сангаас өгүүлэх ийм арга хэмжээг энэ жилээс эхэлж хэрэгжүүлэх гэж байгаа юм.  Тэгэхээр үйл ажиллагааны чиглэл нь аль аль нь ажлын байр бий болгоход чиглэгдэж байгаа юм. Тийм учраас энэ хоёрыг бие биенд нь сөргүүлж тавих шаардлагагүй ээ. Харин эсрэгээр нь аль яамандаа энэ нь харъяалагдаж байх юм бэ? Нэг байх ёстой гэсэн байр суурьтай байна.  Тэгэхгүй тэнд жижиг, дунд үйлдвэрийг эрхлэх сан гэж байгуулаад, аппарат ажиллаад, үйл ажиллагаа явуулаад байдаг. Хөдөлмөр эрхлэлтийн сан гэж байдаг. Аппарат ажиллаад, үйл ажиллагаа явуулаад байдаг.  Тийм учраас энэ хоёрын үйл ажиллагаа бол нэг байх хэрэгтэй. Дараа нь аль яамандаа харъяалагдаж үйл ажиллагаа явуулах вэ гэдэг нь сонголтын асуудал. Түүнээс үүрэг функц нь ижилхэн байгаа юм.  Ийм үүднээс л энэ асуудлыг тавьж оруулж ирж байгаа.

Энэ бол дан ганц Засгийн газар санаачилж оруулж ирж байгаа зүйл бишээ, Ганбямба гишүүн ээ.  2007 онд Улсын Их Хурлын 52 дугаар тогтоол гараад, энэ чиглэлээр үйл ажиллагаа явуулдаг бүх сан, бүх нэгж,  бүх мөнгийг нэгтгэ гээд ийм үүрэг өгчихсөн. Тэгээд үүнийг үе шаттайгаар хийж байгаа асуудал. Баярлалаа.

Т.Ганди: Бид нар Нийгмийн даатгалын хувь хэмжээ нэмэгдүүлэх асуудал тулгамдчихаад байгаа юм. 10 хувийн шимтгэлийн бууралтын сөрөг үр дүн өнөөдөр гарч байна гэж үзэж байгаа. Хуримтлалын сан нимгэрэх, тэтгэврээ тавьж чадахгүйд хүрэх ийм асуудал хүссэн ч хүсээгүй ч 2011 оноос эхлэх нь ээ. Тэгээд энэ дээр шат дараатай арга хэмжээ авч хэрэгжүүлэх 2-З хувилбаруудыг бид нар тооцож гаргасан юм. Үндсэндээ нийтдээ 60 тэрбум төгрөг даатгалын сангийн энэ хуримтлалт сох дутаж байгаа. Хамрах хүрээгий нь нэмэгдүүлснээр одоо бүхий л ажил олгогч, шимтгэл төлөгч юу байна вэ? бүгдийг нь хамрах хүрээг нэмэгдүүлэх тийм хүч дайчилж ажилласан, З0 гаруй тэрбум төгрөгийг нэмэгдүүлж чадсан.  30 гаруй тэрбум төгрөг үндсэндээ сох дутаж байгаа. Үүнийг ямар байдлаар нэмэгдүүлэх вэ гээд арга аваад үзэхэд, өгөө еэвэнгийн хоёр тал гэдэг шиг л аргачлал харагдаж байгаа юм. 

Нэгдүгээрт нь, одоо энэ тэтгэмжийн даатгалын сангаас тэтгэмж авах одоогийн нөхцөл бололцоонд болзлуудаа өөрчлөлт оруулаад, нөгөө ядарсан, жирэмсний, амаржсаны тэтгэмж тооцох хувь хэмжээг тодорхой хэмжээгээр бууруулахаар, нөгөө амьжиргааны түвшин тэртэй тэргүй доор байгаа улсууд маань дахиад л доошилно гэсэн үг. Яагаад гэхээр нөгөө авч байгаа тэтгэмжийн хэмжээ буурч байна гэсэн үг. Эсхүл ерөөсөө 4 хүүхэдтэй, 50 нас хүрсэн ийм тэтгэвэр тогтоолгож авч байгаа иргэдийн 52,4 тэрбум төгрөгийг төр даая, улсын төсвөөс санхүүжүүлье. Тэгэхээр улсын төсвөөс санхүүжүүлж байгаа мөнгө маань өөрөө ажил олгогчдын мөнгө. Дээрээс нь татвар төлөгчдийн мөнгө, татвар төлөгчид буюу ажил олгогчдод цаад утгаараа дахиад ачаалал бий болж байна гэсэн үг. 

Тийм учраас ерөөсөө тэтгэврийн өөрийнх нь харилцаа, нийгмийн даатгалын тогтолцоо боловсронгуй байгаа энэ нөхцөлд төсвөөс тодорхой хэмжээний төсөв дээр ачаалал бий болгоно гэдэг маань ер нь даатгалын сангийн энэ алдагдлыг нөхөхийн хажуугаар эргүүлээд татвар олгогчдод ачаалал бий болгож байгаа учраас энэ дээр нь жижиг, жижиг хэмжээгээр үл мэдэг хувь хэмжээгий нь нэмэгдүүлэх замаар энэ хамрах хүрээ дутагдаж байгаа мөнгөө  эхний удаад шийдээд авъя. Тэгээд  даатгалын тогтолцоог боловсронгуй болгох, тэтгэврийн шинэчлэлийг хийх энэ асуудлыг энэ Их Хурлаар реформын шинжтэй асуудал бий болгож, ерөөсөө тогтолцооныхоо асуудал руу орохгүй бол болохгүй нь ээ гэсэн байдлаар ингэж хандаж, 4 вариантаар судалгаа хийсэн.

Д.Дэмбэрэл: Баярлалаа. Гантөмөр гишүүн асуултаа асууя.

Л.Гантөмөр:  Баярлалаа. Аливаа шийдвэр гарахдаа  тийм нэг дэс дараалал байдаг гэж би хувьдаа боддог юм. Зорилго тавих хэрэгтэй л дээ. 2010 оны төсвийг батлахдаа бид бол хамгийн том тавих зорилго хямралаас яаж гарах вэ гэдэг асуулт байгаа юм. Энэ оны хямрал өөрөө энэ нийгмийн даатгалын сангийн хуримтлалыг алга хийж байгаа юм. Түүнийг манай сайд нар олж хармаар байгаа юм. Хямралаас гарахын тулд энэ улс орнууд ямар бодлого явуулаад байна вэ гэдгийг хармаар байна. Бараг ирэх оны нийгмийн даатгалын бүх төлбөрийг засаг нь зээл аваад хариуцаж байгаа. Аль болохоор иргэдийнхээ, хүмүүсийнхээ гар дээр байгаа мөнгийг хурааж авах биш, нэмэгдүүлэх л бодлого аль болохоор хэрэгжүүлэхийг оролдоод байна шүү дээ. Манай энэ нийгмийн даатгалтай холбоотой, Засгийн газраас оруулж ирж байгаа бодлого юу вэ гэхээр төсвийнхөө тэнцлийг л хадгалахын тулд, төсвөө эрүүл саруул харагдуулахын тулд хүмүүсээсээ мөнгө хурааж авах тухай л бодоод байгаа юм. Одоо та нар нийгмийн даатгалын шимтгэлд 40 тэрбум төгрөг дутлаа. Одоо хуульд өөрчлөлт орохоор нэмэгдэнэ гэж байна. Энэ нэмэгдэхгүй. Яагаад нэмэгдэхгүй вэ гэхээр, ирэх жил дахиад  30-40 мянган хүн ажилгүй болно. Нийгмийн даатгал төлдөг хүний тоо  30-40 мянгаар буурна.  Ингээд буураад ирэхээр дахиад энэ тоо чинь дутуу гарна. Тэтгэмж авдаг, тэтгэвэр авдаг хүний тоо чинь хэвээрээ, өсөөд л явна.

Тэгэхээр сэтгэхүйгээ өөрчлөөд, нөгөө талаас нь хараач ээ гэж хүсмээр байгаа юм. 2010 он бол зорилго, хямралаас гарах. Бодит эдийн засгийг сэргээх, банк санхүүг хөл дээр нь бат зогсоох. Ингэхийн тулд хамгийн эхлээд энэ 2 сая 600 мянган хүний хармаанд мөнгө хэрэгтэй. Тэр мөнгө хаана байна вэ гэдэг асуултыг нэгдүгээрт тавьж, хариултынх нь араас яваач ээ, Засгийн газраа.  Асуултаа буруу тавиад байна. Төсвөө яаж эрүүл байлгах вэ? эрүүл байлгаснаараа бид гадны 200-300 сая долларын тусламжийг авч төсвийн алдагдлаа яаж нөхөх тухай хараад байгаа юм. Буруу талаас нь харж байнаа.  Ингээд та нарын энэ оруулж ирж байгаа төсөвтэй холбоотой З-4 хуулийн өөрчлөлт чинь юу хэлээд байна вэ гэхээр Засгийн газар ерөөсөө энэ эдийн засгийн хямралыг барьж авахгүй байна, харахгүй байна.  Үнэхээр энэ талаар ойлголт чинь буруу байна гэдгийг л энэ удаад дахин нотлоод байна, Баярцогт сайд аа. Үнэхээр буруу байна.  Яавал эрэлтийг нэмэгдүүлэх вэ? яавал хэрэглээг нэмэгдүүлэх вэ? яавал хүмүүсийн гар дээр байгаа мөнгийг илүү их байж, энэ эдийн засгийн эргэлтээ яаж сайжруулах тухай бодлого бодохоос илүү төсвийнхөө алдагдлыг яаж багасгах тухай бодоод олон улсын Валютын сан, Дэлхийн банкны дэмжлэгийг яаж хадгалах тухай бодоод байгаа юм. Энэ бодлого бол буруу байнаа. Тийм учраас Их Хурлын гишүүд  энэ дээр анхааралтай хандаад  энэ 3 хуулийг ерөөсөө дэмжиж болохгүй гэдгийг уриалмаар байна. Ялангуяа тэр хөдөлмөр эрхлэлтийн сан. Хөдөлмөр эрхлэлтийг хямралаас гарахын тулд улс орнууд яаж байна вэ гэхээр хүмүүсээ бие даасан бизнес явуулах боловсролтой болгох сургалт хийж байна. Ирэх жил энэ сургалтын мөнгийг алга хийх гэж байгаа.6 тэрбум төгрөгийг одоо байхгүй болгох гэж байгаа юм. 

Ганбямба гишүүн хэлсэн. Тэр 1 сая төгрөгний хүүгүй зээл байдаг юм гэж. 1 сая төгрөгний хүүгүй зээлийг хэнд өгдөг вэ гэхээр хичээл заагаад, бизнес эрхлэх анхны мэдэгдэхүүнтэй болгоод, энкубаторын орчинд нь оруулаад, тэр оруулсан хүндээ сертификат олгочихоод араас нь нэг сая төгрөгөө өгдөг байхгүй юу? Манай засаг. Үүний хүчинд жилд  20-30 мянган хүн бичил бизнес, тэр гараараа юм оёдог, нэхдэг, гэртээ гутал үйлдвэрлэдэг, тэр хэрэгцээтэй зуух хийдэг, яндан үйлдвэрлэдэг. Ийм бичил ажил хийж, өөрөө өөрийнхөө амьдралыг тэтгэдэг ажил хийдэг. Үүнийгээ устгаад байхгүй болгочихоор ирэх онд яаж энэ ядуурлын эсрэг . . /минут дуусав./

Д.Дэмбэрэл: Гантөмөр нэмээд асууя.

Л.Гантөмөр: Би бол Байнгын хороо энэ саналыг дэмжиж орж ирж байгаад үнэхээр гайхаж байна. Яагаад бид нар  бодитой байгаа тэр ардын амьдралыг олж харахгүй байна гэж хэлээд байгаа юм. Одоо Ганди сайд сургалт, хөдөлмөр эрхлэгчдэд хийдэг сургалтыг өөрөөсөө холдуулаад, тэр жижиг, дунд үйлдвэрлэлийн төв рүү өгөх гэж байна.  Өглөө, өгсний дараа тэр улсуудад өнөөдөр тэр сургадаг, явдаг бүтэц, бүрэлдэхүүн байгаа юм уу? Энэ чинь сүүлийн 7 жилийн хугацаанд хийж ирсэн ажил шүү дээ. 7 жил хийсэн ажлаа 2007 оны Их Хурлын тогтоолтой холбоотойгоор байхгүй болгож болохгүй ээ. Ядаж хямралаас гарлаа.  Эдийн засгийн өсөлт 8 хувь хүрлээ. Энэ үедээ энэ реформ гэдэг юмаа хийгээч ээ гэж би та нараас хүсмээр байгаа юм. Санхүүгийн бодлогын реформоо хийгээгүй, гаднаас мөнгө босгох ухаанаа олоогүй байж, дотооддоо орж ирж байгаа тэр төсвийнхөө хэдэн төгрөгний орлогыг яаж иргэдээсээ булааж авах тухай л ийм бодлого боловсруулаад суугаад байж бид нар болохгүй шүү дээ. Одоо дэлхий дахин нэг юм руу шилжиж байна шүү дээ. Төр бол ядуурлаас гаргана гэдэг нь төр бол иргэд. . ./хугацаа дуусав/.

С.Баярцогт: Гантөмөр гишүүний саналыг сонслоо. Асуудлын гол нь төсвийн алдагдалтай холбогдож байгаа зүйл бишээ. Би энэ З хуулийг гурвууланд нь тусад нь хэлээд өгье. 

Нийгмийн даатгалын сангийн 41 тэрбум байгаа. Түүний  31 тэрбум нь улсын төсвөөсөө гарч байгаа мөнгө. Зөрүү бол  10 тэрбум байна.  10 тэрбум гэдэг бол төсвийн алдагдлын 0,11 хувь. Том тоо бишээ.  Тийм учраас үүнийг төсвийн алдагдалтай битгий холбо, нэгд.

Эрүүл мэндийн даатгалын сан. Эрүүл мэндийн даатгалын сангийн хувьд  оруулж ирж байгаа мөнгө бол харин төсвөөс маш их хэмжээний мөнгө гаргаж байгаа. 1,4 сая хүний сарын 500-гаар өгдөг байсныг сарын 1000 болгож, зардлыг нь 2 дахин нэмж байна. Энэ бол төсвөөс гарч байгаа. Тийм учраас төсвийн алдагдалтай холбогдож байгаа зүйл энэ дээр байхгүй. Илүү сонголтын, илүү хувь хүний өрхийн орлогод нөлөөлөх сонголтоороо ач холбогдолтой ийм тогтолцоо байгаа, эрүүл мэндийн сан.

Хөдөлмөр эрхлэлтийн сан, жижиг, дунд үйлдвэрийн сангийн хувьд бол тодорхой асуудлуудыг нийлүүлж байгаа болохоос биш мөнгөний хувьд бол нийлбэрийн дүн өөрчлөгдөхгүй байгаа. Хаана хэн дээр байж, ямар асуудлаа хэрэгжүүлэх вэ гэдэг л асуудал байгаа юм. Бодлогын өөрчлөлтийн асуудал. Түүнээс биш энэ нь өөрөө төсвийн алдагдлаа нөхөхийн тулд зориуд оруулж ирж байгаа ийм зүйл бишээ. Бид нарт боломж бол байнаа. Хамгийн гол нь тогтолцоогоо зөв болгох уу? Үгүй юу гэдэг асуудал хажууд нь чухлаар тавигдаад байгаа юм. Ингээд өнжөөгөөд яваад байж болно. Дараа жил яригдах хэмжээ улам ихсэнэ. Түүний дараа жил яригдах хэмжээ улам ихсэнэ, ийм л асуудал байгаа юм. Баярлалаа.

С.Эрдэнэ: Баярлалаа. Би түрүүчийн ярьсан гишүүдтэй санал нэг байгаа. Энэ дээр Баярцогт сайдад хэдэн асуулт тавъя. Энэ асуудлаар Ардчилсан намын бүлэг дээр бид нар ярилцаад энэ асуудлыг энэ удаадаа боливол яасан юм бэ гэж ярилцсан. Та бас энэ дээр тухай үед ямар санал ярьж байлаа, өнөөдөр яагаад энэ асуудлыг оруулж ирэв? 

Хоёрдугаарт, тэтгэвэр, тэтгэмжийн сангийн хуримтлалд эрсдэл үүсэх байдал үүсчихлээ, алдагдал бий боллоо, үүнээс шалтгаалж, тэтгэвэр, тэтгэмжийн шинэтгэлийг нэмэгдүүлье гэсэн ийм юм яриад байна. Гэтэл тэтгэвэр, тэтгэмжийн талаарх  2021 он хүртэл баримтлах үндсэн чиглэлд үндсэндээ Засгийн газрын барих үндсэн чиглэл байгаа. Энд  2007 оноос эхлээд хагас  хуримтлалын тогтолцоонд шилжүүлэх тухай ийм зорилтын заалт байгаа. Гэтэл  2007 оноос өнөөдрийг хүртэл энэ хагас хуримтлалын тогтолцоонд шилжих ямар ч алхам хийсэнгүй. Тэгээд нэг бол тэтгэвэр тэтгэмжийн санд эргүүлж байршуулах хөрөнгө мөнгөний асуудлыг энэ  2007 оноос  үндсэндээ З жил төсвийн төсөлд ерөөсөө суулгахгүй явж ирсэн. Энэ оны төсөвт ч байхгүй ингээд орж ирж байгаа. Тэгээд энэ алдагдлаа ажил олгогч, даатгуулагч хоёрын нуруун дээр үүрүүлэх гэж оруулж ирж байгаа нь үнэхээр эдийн засгийн ийм хямралтай цаг үед хамгийн цагаа олоогүй ийм шийд гэж ингэж ойлгож байгаа. 

Дээр нь  энэ татвар, шимтгэл хоёрынхоо ялгааг ялгаж, салгаж яриач ээ. Нийгмийн даатгалын шимтгэл чинь татвар биш шүү дээ. Тэгээд ер нь Нийгмийн даатгалын шимтгэл, нийгмийн даатгалын сангийн хөрөнгийг төсвийн хөрөнгөтэй андуурч татварын  зориулалттай андуурч дандаа асуудлыг тавьдгаа болих хэрэгтэй. Энэ бол иргэдийн ирээдүйд эрсдлээс хамгаалах гэж, ажил олгогч даатгуулагчаас тэр эрсдлээ хамгаалах үүднээс төлж байгаа шимтгэлийн мөнгө болохоос биш, энэ бол татварын мөнгө биш шүү. Энэ тал дээр бас цаашдаа хууль эрх зүйн хүрээнд бодлоготой хандаж байгаач ээ.

Дээр нь  нийгмийн даатгалын санд төсөв өгөөд баталсан. Энэ төрийн сангаас энэ нийгмийн даатгалын санг хэзээ тусгаарлах юм бэ? Энэ чинь өнөөдөр өрийн санд жилийн 0,6 хувийн хүүтэйгээр нийгмийн даатгалын сангийн хөрөнгийг байршуулаад үндсэндээ  2002 оноос хойш яваад ирсэн. Тэгээд энэ жишээ нь нийгмийн даатгалын сангийн хөрөнгөд зөв менежмент хийх замаар нийгмийн даатгалын сангийн хуримтлалыг арвижуулах, өсгөх бүрэн боломж байсаар байтал өнөөдөр харин эсрэгээр нь төрийн санд ингээд сонссон ч сонсоогүй юм шиг өнөөдрийг хүртэл байлгаад байгаа нь ямар учиртай юм бэ? Наад зах нь, найдвартай арилжааны банкуудад энэ мөнгийг шилжүүлж байршуулахад хүүгийн орлогоор  10 дахин илүү орлого олох, хуримтлалыг  10 дахин илүү өсгөх ийм бүрэн боломж байсаар байтал энэ боломжийг яагаад өнөөдрийг хүртэл ашиглахгүй байгаа юм бэ гэсэн ийм асуудал байгаа.

Ер нь хөдөлмөр эрхлэлтийн санг жижиг, дунд үйлдвэрлэлийн сан руу нэгтгэх тухай асуудал үнэхээр яагаад ч байж болохгүй асуудал. Эдийн засгийн ийм хямралтай цаг үед энэ үнэхээр асуудлын хувьд оновчтой биш, ийм шийдэл орж ирж байгаа юм. Тийм учраас  би Гантөмөр гишүүнтэй адил саналтай байна. Энэ оруулж ирж байгаа З хуулийн төслийг буцаах саналтай байна. Ядаж  2011 он хүртэл энэ асуудлыг хойшлуулаач ээ. 

Дээр нь Баярцогт сайд нэг зүйл дээр худлаа яриад байна. Эрүүл мэндийн даатгалыг эцэг, эхэд нь хариуцуулснаар даатгалын мөнгийг гэр бүл дотроо шилжүүлж ашиглаж болох мэтээр яриад байх юм. Эрх зүйн зохицуулалт нь хийгдээгүй байхад ийм юм яриад байж болж байна уу? Энэ чинь эрх зүйн зохицуулалт хийж байж, энэ эрх чинь үүснэ шүү дээ. Өнөөдөр ажил хийж байгаа иргэдээр хүүхдийн эрүүл мэндийн даатгалыг төлүүлээд, ажил хийдэггүй хэсэгт нь  1000 төгрөг болгож өгөх гээд байгаа. Түүнийгээ нэмж байгаа юм шиг яриад байх юм.  Ийм байдлаар бид нар бие биенийгээ хуурч тоглодгоо болъё. 

Ламбаа сайдтай эртүүд ярихад энэ эрүүл мэндийн даатгалын эрх зүйн орчинг иж бүрэн шинэчилж оруулж ирье. Эрх зүйн зохицуулалтыг нь төгс төгөлдөр болгож байж, дараа нь эрүүл мэндийн даатгалын асуудлыг шийдье гэж ингэж ярьсан. Одоо болохоор өнөөдөр ажил хийж байгаа эцэг эх нь төлөөд эхлэхээр ашигтай байх мэтээр яриад байдгаа боливол яасан юм бэ гэсэн ийм асуудал байна.

Шинэтгэлтийн тодотгол, энэ асуудлуудаа бүрмөсөн  больдоггүй юмаа гэхэд  2011 он хүртэл энэ асуудлыг хойшлуулаач ээ. Эдийн засгийн ийм хямралтай, ард иргэд нь  амьдралын хүнд байгаа нөхцөлд энэ яагаад ч болохгүй асуудлаа гэдгийг зориуд хэлмээр байна.

С.Баярцогт: Эрдэнэ гишүүний асуултанд хариулъя. Асуудал нь шийдэгдэх ёстой гэдэгтэй Эрдэнэ гишүүн  санал нэг байна. Хугацааны хувьд хойшлуулах тухай санал ярьж байна. Энэ бол улс төрийн шийдэл учраас Улсын Их Хурал бол шийдэх байхаа. 

Эрүүл мэндийн тогтолцооны хувьд бол гэр бүлийн даатгалын тогтолцоонд шилжүүлж болно гэсэн хууль эрх зүйн орчин нь  6 жилийн өмнө бүрдчихсэн. Энэ бол гэр бүлийн тогтолцоонд шилжүүлэхээсээ өмнө төр өөрөө мөнгийг нь төлдөг учраас энэ тогтолцоо болохгүй байгаа юм.  Гэр бүлийн тогтолцоонд шилжихэд, гэр бүлийн тогтолцоонд шилжиж байгаа өрх гэр бүл өөрөө энэ дээрээ тодорхой хэмжээний хариуцлага хүлээдэг энэ тогтолцоо руу шилжүүлье гэж байгаа юм.  Баярлалаа.

Ц.Дашдорж: Асуултууд ерөнхийдөө нэлээн давтагдчихлаа. Гэхдээ би хоёр сангийн талаар юм ярих гэж байна. Нэгтгэж болохгүй гэж, ер нь нэг зорилготой хоёр санг зайлшгүй нэгтгэх ёстой. Бид ерөөсөө  асуудлыг шийдэхдээ тодорхой хөдөлмөр эрхлэлтийг дэмжих сангийн тодорхой чиг үүргийг шилжүүлэх биш, бүхэлд нь шилжүүлэх асуудлыг өнөөдөр ярих ёстой гэж ойлгож байгаа юм. Энэ дээр эцсийнх нь шатны асуудал буюу ажлын байр бий болгох, зээл олгох асуудлыг нь тэр жижиг, дунд үйлдвэрийн агентлаги руу шилжүүлээд үлдсэн сургалтынх нь асуудлууд энэ дээр орхигдсон байж байгаа юм. Нэгтгэхдээ бол бүр үүнтэй нь хамт нэгтгэх ёстой. Ерөөсөө л ажлын байр нэмэгдүүлж, бизнес эрхлүүлье гэж бодож байгаа бол эхлээд хүнээ сургах хэрэгтэй. Тэр энкубаторт нь орж бойжуулах хэрэгтэй, төслийг нь бичих хэрэгтэй. Эцэст нь зээлийг нь олгох хэрэгтэй, ингэж байж үүнийг цогцолбор болгох ёстой юм.  Тэр агуулгаар нь нийлүүлэх хэрэгтэй. Нийлүүлэхдээ тэр хөдөлмөр эрхлэлтийг дэмжих тухай хуулийн  10 дугаар зүйлийн бүх заалтуудад орж байгаа тэр дэмжлэгийнх нь асуудлуудыг нь энэ тодорхой чиг үүрэг биш, бүхэлд нь энэ рүү оруулах ёстой гэж, нэгдүгээрт нь.

Хоёрдугаарт нь,  зарим давхардсан юмнуудыг үүгээрээ дамжуулаад болиулчих хэрэгтэй. Жишээлбэл, жижиг, дунд үйлдвэрийн агентлагид энкубатор-аж ахуйн нэгж гээд бизнес төв гээд 5 бизнес төвийг төсвийн хөрөнгө оруулалт болон бусад юмаараа байгуулаад өгчихсөн.  Тэр Нийгмийн хамгааллын яаманд байж байгаа агентлагийн түвшинд ч бас энэ энкубатор аж ахуйг байгуулаад өгчихсөн байж байгаа. Үүнийг нь хүртэл нэгтгэх хэрэгтэй.

Гуравдугаарт нь, тэр хөл гарыг нь хүртэл нийлүүлж өгөх ёстой.  Хөдөө аймаг, орон нутагт үүний хөл, гарынх нь асуудлыг шийдэж өгөх ёстой. Нийгмийн хамгааллын яамны харъяа бүхэл бүтэн хэлтэс байдаг. Жижиг, дунд үйлдвэрийн хувьд бол аймаг дээр хоёр мэргэжилтэн, хоёр саланги, нэг нь агентлаги дээр нь, нэг нь захиргаанд нь байж байгаа. Баярцогт сайд аа, эд нарыг нь хүртэл нэгтгэж оруулж ирэх асуудлыг  нэг мөр энд нь тусгаж өгч байж оруулж ирээ. Нэг зорилготой ажлын байр бий болгох,  бизнес эрхлэх боломжийг нь олгож байгаа энэ хоёр тусдаа байгаа санг нийлүүлээд. Нийлүүлэхдээ нийлүүлсэн шиг нийлүүлж л асуудлыг нь тусгаж оруулж ирэх зайлшгүй шаардлагатай гэж ингэж үзэж байна.

Нийгмийн даатгалын шимтгэлийн хувьд би Гантөмөр гишүүнтэй адил саналтай байна. Асуудлын мөн чанар, өнөөгийн байж байгаа нөхцөл байдал ямар байгаа билээ? Үүнээс гарах үр дагавар нь юу билээ? Яг л үнэн шүү дээ, тэр бол. Тэгэхээр тэнд дэмжихэд нэлээн хүндрэлтэй болчихоод байна. Дэмжихгүй гээд ингээд явчихлаа гэхэд одоо төсвийн ажлын хэсэг гараад, юмаа боогоод  явчихсан байдаг. Энэ чинь задрахаар З0 тэрбумаа ер нь яах болж байна вэ гэдэг асуудал байна.

С.Баярцогт:  Дашдорж гишүүний асуултанд хариулъя.  Яамдуудын тэгээд янз бүрийн  төслүүдийн шугамаар байгаа энэ мөнгө, нэгжүүдийг нэгтгэх нь  ер нь зөв алхам байгаа юм. Энэ бодлогыг нь Улсын Их Хурал өөрөө тодорхойлчихсон.  2007 оны 52 дугаар тогтоолоор. Эд нарыгаа нэгтгээд, нэг болгоо. Тэгж байж үр дүн гарна гэдэг. Үүний дагуу л үе шаттайгаар хийгдэж байгаа асуудал. Энэ хоёр шийдэгдчихвэл дараагийн сангийн тухай асуудал үндсэндээ байхгүй.  Тийм болохоор энэ шийдлийн л тухай асуудал. Өмнө гаргасан шийдлийн дагуу явж байгаа.

Нийгмийн даатгалын шимтгэлийн хувьд бол жишээ нь Гантөмөр гишүүний хэлснийг өөр дээр нь иш татаж байвал болж байна уу? Үгүй юу?  Тэртэй тэргүй тэтгэврийн сан чинь өөрөө дийлэхээ болиод багасч байгаа шүү гээд, ингээд логикийн зөрчилтэй байгаа юм. Тэгэхээр бид нар яаж түүнийгээ нөхөх юм бэ? Эсхүл төсвөөсөө нөхнө. Эсхүл нийгмийн даатгалын сангийн тогтолцоог зөв болгож л нөхөх тухай асуудал байгаа юм. 

Тэр бол урт хугацаанд хийгдэх асуудал. Бид нар энэ жилийн төсөв, ирэх жилийн төсвийн тухайд ярьж байгаа юм.  Түүнээс эдийн засагт гарч байгаа үр дүн тодорхой хугацааны дараа л үр дүнгээ өгдөг шүү дээ. Түүнээс нэг бодлого хийнгүүт ирэх жилд нь орлого тодорхой хувиар шууд шууд нэмэгдээд  явдаг ийм асуудал байхгүй ээ. Тэгэхээр энэ удаа оруулж ирж байгаа зарчим маань  бол суурь зарчмуудаа зөв болгоё  гэсэн асуудал байгаа юм. Түүнээс өөр зарчмын зөрөлдөөнтэй тийм асуудал байхгүй ээ. /12,00-13,00 цагт Д.Цэндсүрэн\

Д.Дэмбэрэл: -Ганди сайд.


Т.Ганди: -Баярлалаа. Тэгэхээр гишүүдийн яг яриад байгаа зүйлийн гол үзэл баримтлалыг ойлгож байна. Их Хурал тодорхой хэмжээнд татварын реформыг хийж, ажил олгогч юм уу татвар төлөгчдөд ачааллыг бий болгохгүй гэсэн үзэл баримтлалын хүрээндээ энэ асуудлаа шийдье гэдэгтэй санал нэг байна. Гэхдээ өнөөдөр яг тулгамдаж байгаа асуудал маань юу юм бэ гэхээр ерөөсөө нийгмийн даатгалын энэ одоо тогтолцоо маань шинэчлэгдэх үү, үгүй юу гэдэг энэ торгон ирмэг дээр байгаа юм. Тийм учраас шинэчлэгдэх үү, үгүй юу гэдэг тодорхой хугацаа, орон зай шаардагдаж байгаа энэ реформын бодлогын өмнө тэтгэврийн хуримтлалын сан маань өөрөө тодорхой хэмжээгээр энэ бодлого гаргагчдын, бодлогын үр дүнгээр нимгэрсэн, бааз суурь нь нэмэгдэхгүй байгаа, ажил олгох тийм хүрээ нь нэмэгдэхгүй байгаа, шимтгэл төлөгчдийн хүрээ нэмэгдэхгүй байгаа энэ нөхцөлд бид нар ямар аргаар нэмэгдүүлэх вэ гэдэг арга зам маань хэрвээ өнөөдөр ингээд дэмжигдэхгүй ээ, шийдэгдэхгүй ээ гэх юм бол төсвөөс дахиад тодотгол дээрээ 41 аравны төдөн тэрбум төгрөгөөр дахиад л нэмэгдүүлэхээр оруулж ирэхээс өөр аргагүй байдалд орно.


Тийм учраас хэрвээ энийг ерөөсөө 2-ланг нь шийдэхгүй гэх юм бол үндсэндээ 2011 оны тэтгэврийн, тэтгэвэр тавилтын асуудал маш том тийм гажуудал үүснэ. Тэгээд байгаа байдал маань үнэн байгаа байдал маань ийм л байгаа учраас энэ тодорхой хэмжээгээр 0.5, 1 хувийн гэсэн нэг дарамтгүй энэ аргачлалыг Засгийн газар хоёр, гурван хувилбараар бодож байж оруулж ирсэн юм. Энийг дэмжиж өгөөчээ гэж хүсэх гэж байна.


Хөдөлмөр эрхлэлтийг дэмжих сангийна асуудал арай өөр. Энэ бол өрхийн амьжиргааг дэмжих, орлогогүй иргэдийг орлоготой болгох, айл өрхийг хөгжлийн бодлого руу бас нэг тодорхой хэмжээгээр ийм хүчин зүйл болдог учраас хөдөлмөр эрхлэлтийг дэмжих санг энэ жижиг, дунд үйлдвэрийг дэмжих сантай хольж хутгах асуудал арай өөр юм. Тийм учраас энэ хэлэлцүүлэх түвшиндөө энэ хөдөлмөр эрхлэлтийг дэмжих сангийн бааз суурийг нь нэмэгдүүлээд, оногдох хүрээ нь аж ахуйн нэгж, компани биш, өрхийн амьжиргааг дэмжих тэр бодлогоор нь дэмжиж өгөөч ээ л гэж хүсэх гэж байна. Баярлалаа.


Д.Дэмбэрэл: -Баярлалаа. Гишүүд илтгэгчээс асуулт асууж, хариулт авлаа. Одоо Мөнх-Оргил гишүүн Байнгын хорооны санал, дүгнэлт уншчихаад асуух уу. Байнгын хорооны санал, дүгнэлтийг сонсъё. Байнгын хорооны санал, дүгнэлтийг УИХ-ын гишүүн Очирбат танилцуулна. Очирбат гишүүнийг индэрт урьж байна. Хэн, Батсуурь унших юм уу. Батсуурь гишүүн уншъя. Батсуурь гишүүнийг индэрт урьж байна.


Ж.Батсуурь: -УИХ-ын дарга, эрхэм гишүүд ээ,


Засгийн газраас 2009 оны 9 дүгээр сарын 30-ны өдөр УИХ-д өргөн мэдүүлсэн Засгийн газрын Тусгай сангийн тухай хуульд нэмэлт оруулах тухай, Хөдөлмөр эрхлэлтийг дэмжих тухай хуульд нэмэлт, өөрчлөлт оруулах тухай, Иргэний эрүүл мэндийн тухай хуульд өөрчлөлт оруулах тухай, Нийгмийн даатгалын тухай хуульд өөрчлөлт оруулах тухай хуулийн төслүүдийн хэлэлцэх тухай асуудлыг Нийгмийн бодлого, боловсрол, соёл, шинжлэх ухааны байнгын хороо 2009 оны 11 дүгээр сарын 11-ний өдрийн хуралдаанаар хэлэлцлээ.


Тус Байнгын хороо нийгмийн хамгаалал, хөдөлмөрийн асуудал эрхэлсэн төрийн захиргааны төв байгууллагын эрхэлдэг хөдөлмөр эрхлэлтийг дэмжих сангийн тодорхой чиг үүргийг жижиг, дунд үйлдвэрлэлийг хөгжүүлэх сангийн чиг үүрэгт хамруулах болон даатгуулагчийн өрхийн даатгалд 16, ерөнхий боловсролын сургуульд суралцаж байгаа бол 18 хүртэлх насны хүүхдийн шимтгэлийг эцэг эх, хууль ёсны асран хамгаалагч нь төлөх, нийгмийн даатгалын хувь хэмжээг нэмэгдүүлэх талаар дээрх хуулиудын төсөлд тусгасныг дэмжиж, улмаар анхны хэлэлцүүлгийг нухацтай хийх нь зүйтэй гэж үзлээ.


Дээрх хуулийн төслүүдийг Байнгын хорооны хуралдаанд оролцсон бүх гишүүд санал нэгтэйгээр чуулганы нэгдсэн хуралдаанаар оруулж хэлэлцүүлэх нь зүйтэй гэж үзлээ.


УИХ-ын эрхэм гишүүд ээ,


Засгийн газрын тусгай сангийн тухай хуульд нэмэлт оруулах тухай, Хөдөлмөр эрхлэлтийг дэмжих тухай хуульд өөрчлөлт оруулах тухай, Иргэний эрүүл мэндийн тухай хуульд өөрчлөлт оруулах тухай, Нийгмийн даатгалын тухай хуульд өөрчлөлт оруулах тухай хуулийн төслүүдийн талаар Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье.


Анхаарал тавьсанд баярлалаа.


Д.Дэмбэрэл: -Батсуурь гишүүнд баярлалаа. Байнгын хорооны санал, дүгнэлтээс асуух асуулттай гишүүн байна уу. За Наранхүү гишүүнээр тасалж байна. Гончигдоржийг оруулчихъя. Байнгын хорооны санал, дүгнэлтээс энийг гишүүдээ дуусгачихвал яасан юм. Тэгээд чуулганаа, тийм харин тэгээд асуулт, саналаа хэлээд энийг дуусгачихвал яасан юм. Энэ бол нөгөө төсөв хэлэлцэх асуудалд бид нар нэлээд асуудлаа шийдээгүй, хэлэлцэнэ гэвэл энэ чинь анхны хэлэлцүүлэг бас хийх ёстой. Цаг маш их явсан. Бидний юм шийдэгдээгүй юм олон шүү. За Сэдванчиг гишүүн асуултаа тавья.


Ц.Сэдванчиг: -Баярлалаа. Байнгын хороо энэ хуулийн төслийг дэмжиж шийдэж оруулж ирж байгаа юм байна л даа. Тэгээд би Оюунхорол даргаас ганц хоёр зүйл тодруулах гэсэн юм. Энэ асуудлыг ярилцахдаа ер нь аль зэрэг нухацтай хэлэлцсэн юм бэ. Нухацтай гэдэг нь одоо тодорхой судалгаа, дүгнэлтийг авч ярилцсан уу? Эсвэл ерөөсөө Засгийн газраас өргөн барьж байгаа юм байна, дэмжээд явуулъя гэдэг хэлбэрээр асуудалд хандаад оруулаад ирэв үү. Нийгмийн даатгалын шимтгэлд өөрчлөлт оруулах тухай асуудал бол нэлээн нухацтай ярих асуудал гэж би  ойлгож байгаа.


Энэ дотроо Хөдөлмөр эрхлэлтийг дэмжих санг нийлүүлэх тухай асуудал яригдаад байгаа. Тэгэхээр энэ сангаас олгож байгаа зээлийн үр дүнгийн талаар ер нь ярилцсан, өмнө нь судалгаа хийж байсан юм байна уу. Энэ асуудлыг хариуцдаг Байнгын хорооны даргын хувьд. Энэ уг нь нэлээн үр дүнтэй яваад ирсэн юм байна гэж би ойлгосон. Зургаа, долоо, найман жилийн хугацаанд 27, 28 тэрбум төгрөг, 20 гаруй мянган хүнд олгосон. Нэлээн олон ажлын байр бий болсон. Зээлийн эргэн төлөлт их сайн хамгийн гол нь. Зээлээ буцаагаад төлчихдөг юм байна энэ улсууд чинь. Тэгээд энэ 27 тэрбум төгрөг гэдэг 6 жилийн хугацаанд олгосон зээл шүү дээ. 

Гэтэл одоо 1 банкнаас энэ хэмжээний мөнгө аваад, буцааж төлдөггүй луйвардаад л, тэгээд банкийг дампууруулж байгаа жишээ их олон байгаа шүү дээ. Тэгээд одоо тэр алдагдлыг нь төр хариуцдаг ийм л жишиг манайд тогтсон байгаа, цаашдаа ч ийм жишгээр явах юм шиг байна. Яахаараа ийм үр дүнтэй олгож ирсэн бичил зээл гэдэг юм байна. Зээлийн эргэн төлөлт нь сайн, ажилгүйдлийг бууруулах, ядуурлыг бууруулах, иргэдийг орлоготой болгох, болгож ирсэн энэ сангийн үйл ажиллагааг ингээд нэгтгээд байгаа юм бэ. Жижиг, дунд үйлдвэрлэлийг хөгжүүлэх сан гишүүдийн санаачилгаар бий болсон, 1 жилийн хугацаанд ажиллаж байгаа ийм л санал шүү дээ. 50 сая хүртэл төгрөг олгоно. 3 жилийн хугацаатай. Тэгээд энэ жижиг, дунд үйлдвэрлэлийг дэмжих энэ санг энэнтэй нэгтгэж байгаа нь ер нь тийм зөв хувилбар юм уу. Энэ дээр ер нь хэр нухацтай ярилцсан юм бэ?

Д.Дэмбэрэл: -Оюунхорол дарга хариулна.

Д.Оюунхорол: -Сэдванчиг гишүүний асуултанд хариулъя. Энэ асуудал Төсвийн хуультай хамт орж ирсэн. Төсвийг хэлэлцэж байх үед энэ асуудлыг манай Байнгын хороон дээр ярилцахдаа хэлэлцэх эсэхийг нь УИХ дээр ярилцах нь зүйтэй юм байна, нухацтай. Тийм учраас хэлэлцэх эсэхийг нь дэмжээд, энэ чуулганд оруулъя гэдэг ерөнхийдөө зарчмын байр суурь барьсан. Тийм учраас гишүүд бол энэ дээр манай Байнгын хорооныхны хувьд нэг их олон зүйлийг ярьж хэлэлцээгүй. Ерөөсөө л хэлэлцэх эсэхийг нь шийдэх үү, эсвэл энийг буцаах уу гэдгийг нэгэнт УИХ дээр шийдвэрлэх учраас хэлэлцэх эсэхийг нь дэмжье гэдгээр оруулаад, тэгээд өнөөдөр нэгдсэн чуулган дээр ярилцъя гэдэг ийм байр суурийг баримталсан.

Ер нь Ганди сайдаас манай Байнгын хорооны гишүүд зарим нэг зүйлийг тодруулж, үндсэн чиглэл хэлэлцэж байх үед асууж байсан. Хүүхдийн эрүүл мэндийн даатгалыг эцэг эхээр нь даалгадаг болгох тухай оруулж ирж байгаа энэ хууль чинь өөрөө өнөөдрийн яг одоо цаг үед болж байна уу, үгүй юу, эдийн засгийн хямралтай байна, хөдөлмөрийн байрыг нэмж бий болгож чадахгүй байна, тийм учраас өнөөдөр бол эцэг эхээр нь хүүхдийн эрүүл мэндийн даатгалыг даалгах нь боломжгүй байх аа гэдэг байр суурийг бид илэрхийлсэн. Тэгээд энэ асуудлыг бол ер нь ҮЭ-ийн байгууллагуудаас тавьсан саналтай уялдуулаад татаж авахаар бид бас ярьж байгаа гэж хариулт, тайлбарыг өгч байсан. Өнөөдөр  Ганди сайдын ярьж байгаагаар энэ бол боломжгүй байгаа юм байна гэж үзэж байна. 

Ер нь манай Засгийн газар нэг асуудалд онцгой анхаарах ёстой. Эрүүл мэндийн даатгалын тогтолцоогоо боловсронгуй болгох, Нийгмийн даатгалын шимтгэлийг боловсронгуй болгох чиглэлээр тодорхой арга хэмжээг авч шийдвэрлэж, хэрэгжүүлж чадахгүй байгаа. Цаг хугацааны хувьд маш их алдаж байгаа. Судалгааг бол их олон жил хийсэн, үр дүн гаргаж чадаагүй, одоо болтол ер нь УИХ-ын тогтоолоор гаргаж өгсөн шийдвэрүүдийг Засгийн газар хэрэгжүүлээгүй байгаа гэдэг дээр би тантай санал нэг байна.

Энэ 2 санг нэгтгэх асуудлыг манай Байнгын хороон дээр хэлэлцүүлэгт шилжүүлбэл нэлээн нухацтай ярих байх. Би өнөөдрийн зүгээр яг хувь хүнийхээ хувьд бодож байгаагаараа хариулахад энэ 2 санг нэгтгэхэд нэг нь тэртэй тэргүй ажил хөдөлмөрийн байр бий болгох зориулалттай байгаа учраас нэгтгэхэд буруу юм байхгүй ээ, зарим нэгэн манай сангуудаас үйлчилгээ үзүүлж байгаа арга хэлбэрийн хувьд бид бас бодолцох, өөрчлөх тийм шаардлагатай юмнууд байгаа. Нэгдсэн зохицуулалт бол хэрэгтэй байдаг юм байна гэсэн тийм ойлголттой байгаа.

Бид өнөөдөр 360 сумандаа жижиг, дунд үйлдвэрийг хөгжүүлэх тухай яриад, тэр нь дорвитой, зорилготой, бодлоготойгоор хэрэгжиж чадахгүй байгааг нүдээрээ харж байгаа. Монгол Улсын төсвөөс өгч байгаа тэр их хэмжээний хөрөнгө мөнгө бол бодлогогүйгээр бас яваад сум болгонд борлуулагдахгүй бараа бүтээгдэхүүн хийдэг тийм жижиг, дунд үйлдвэр хөгжчих юм бол эргээд төсвөөс гарч байгаа энэ их мөнгийг бид ямар ч үр дүнгүй зарцуулчихжээ гэж нэг өдөр хэлэлцэж ярилцах тийм цаг болох байх аа гэж ойлгож байгаа. Тийм учраас энэ 2 санг нэгтгэх тухай асуудал дээр бол сайн Их Хурал дээр ярилцаад шийдэх байх, ер нь дэмжвэл яасан юм бэ гэсэн байр суурьтай байгаа.

Д.Дэмбэрэл: -Мөнх-Оргил гишүүн яасан, гараад явчихсан уу. Мөнх-Оргил гишүүн уг нь асууна гэж байсан юм. За Сүхбаатар гишүүн асуултаа тавья.

Ж.Сүхбаатар: -Би энэ Байнгын хорооны санал, дүгнэлтийг дэмжиж байгаа юм. Ер нь хөдөлмөр эрхлэлтийг дэмжих сангийн асуудлыг бас бид нар сүржин яриад, ажилгүй улсууд их олон байна. Хөдөлмөр эрхлэлтийг дэмжих ёстой гээд. Тэгээд энэ сан байгуулаад ажилласан. Энэ бол яахав зарим тохиолдолд үр дүнгээ өгч байгааг үгүйсгэхгүй. Жишээ нь одоо олон нийтийг хамарсан тодорхой ажлууд дээр онох ч юм байдаг орон нутагт харж байхад. Гэхдээ ерөнхийдөө Хөдөлмөр эрхлэлтийг дэмжих сангийн ажил үр бүтээлтэй болж чаддаггүй. Тэр нэг сургалтанд хамруулсан нэртэй. Би өөрийнхөө байр суурийг л хэлж байна шүү дээ.

Ер нь Хөдөлмөр эрхлэлтийг дэмжих сангийн сүүлийн жилүүдэд явуулж байгаа үйл ажиллагаан дээр хяналт шинжилгээ, энэ аудит хийсэн юман дээр би бол сайнгүй дүн байна гэж харж байгаа. Хөдөлмөр эрхлэлтийг дэмжих сангийн тэгэхээр тодорхой чиг үүргийг жижиг, дунд үйлдвэрлэлийг хөгжүүлэх сангийн чиг үүрэгт хамруулахыг ийм учраас дэмжиж байгаа юм. Ганц тодруулах зүйл байгаа юм. Энэ бол нөгөө ерөнхий боловсролын сургуульд суралцаж байгаа бол  18 хүртэлх насны хүүхдийн шимтгэлийг эцэг эх хууль ёсны асран хамгаалагч нь төлнө гэдэг чинь би энэ нөхцөлийг нь ойлгохгүй байна. Ерөнхий боловсролын сургуульд суралцаж байгаа бол эцэг эх хууль ёсны асран хамгаалагч нь төлдөг, ерөнхий боловсролын сургуульд суралцаагүй бол эцэг хууль ёсны асран хамгаалагч төлөхгүй юм шиг ингэж энд тусгаж, энэ оруулж ирж байгаа, энийг бол бодлогын талаас нь бодит үндэслэлийн талаас нь огт ойлгохгүй байна. Энийг тодруулж өгөөч ээ?

Тэр нийгмийн даатгалын хувь хэмжээг нэмэгдүүлэх асуудлыг бол яах аргагүй дэмжихээс өөр аргагүй байгаа юм. Сүүлийн хэдэн жилийн ер нь нэлээн хэдэн жилийн хугацаанд Засгийн газар мөнгөгүй, гачаатайн улмаас төсөв бүрдүүлж чадахгүй байсан учраас яах аргагүй Нийгмийн даатгалын санг улсын төсвийн бүрэлдэхүүн хэсэг болгож, Төрийн санд татаж авч, Засгийн газар маневрлах ийм бололцоог авах шаардлага байсныг үгүйсгэхгүй. Тэгэхээр одоо Сангийн сайд өөрөө хүлээн зөвшөөрч байгаа ч гэсэн ер нь Нийгмийн даатгалын санг цаашдаа тэр төсвөөс төрийн сангаас гаргах чиглэл рүү яаралтай арга хэмжээ авах энэ чиглэлээр явахгүй бол өнөөдөр энэ хийгээгүй арга хэмжээнүүд чинь дараа дараачийн жилүүдэд Нийгмийн даатгалын санг бид нар бие даалгах бололцоогүй байдалд хүргэнэ. Тэгэхээр энийг бас анхаарч ажилламаар байна гэдгийг энэ санал, дүгнэлттэй холбогдуулж хэлж байгаа юм. Тэгээд би Оюунхорол даргад хандаж хэлж байгаа нь бол энэ дотроо энэ ерөнхий боловсролын сургуульд суралцаж байгаа бол гэдэг энэ үндэслэлийг та бүхэн яагаад одоо энэ Хууль зүйн байнгын хорооны санал, дүгнэлтэнд дэмжиж тусгасан юм бэ гэдэг энийг асуух гэсэн юм. 

Д.Дэмбэрэл: -Оюунхорол дарга хариулъя.

Д.Оюунхорол: -Энэ Эрүүл мэндийн тухай хуулиндаа ийм томъёоллоор байдаг юм байна лээ. Яг ингэж суусан байдаг. Тэгэхдээ ер нь бол асран хамгаалагч, ер нь бол төрөөс хүүхдийн 0-16, 0-18 насны хүүхдийн эрүүл мэндийн даатгалыг төрөөс даана гэсэн Эрүүл мэндийн даатгалын тухай хууль байдаг. Тэгээд энэ хуулиа яахав ер нь зөрчөөд орж ирж байгаа энэ санал бол. Тийм учраас энэ санал дээр нь бид нар Байнгын хороо үндсэн чиглэл хэлэлцэж байхад Ганди сайдтай нэлээн тодорхой саналуудыг тавьсан юм. Тэгээд энийгээ бол татаж авна гээд яриад байсан байхгүй юу. Гэтэл төсвийн хэлэлцүүлэг явж байх үед энийгээ татаж авахгүй, ер нь төсөв нь өөрөө бас боломж багатай байнаа гээд оруулж ирж байгаа юм байна гэсэн ойлголттой.

Тэгэхээр би Байнгын хорооны дүгнэлтэнд нухацтайгаар УИХ-ын нэгдсэн чуулган дээрээ ярьж байж эцсийн шийдвэрээ гаргах нь зөв юм байнаа гэсэн байр суурийг томъёолж оруулж ирсэн юм.

Д.Дэмбэрэл: -Баярлалаа. Мөнх-Оргил, дараа нь Баярсайхан.

Ц.Мөнх-Оргил: -Баярлалаа, энэ хууль санаачлагчдаас асууя гэж бодож байсан юм. Тэгээд өнгөрчихлөө, одоо Байнгын хороо, хууль санаачлагч хоёроос хоёулангаас нь асууя даа. Энэ Нийгмийн даатгалын шимтгэлийг нэмэх асуудлыг 3 талт хэлэлцээрийн хүрээнд ажил олгогчидтой тохирсон зүйл байна уу, байхгүй юу. Бичиг сачигаар гарын үсэг зуралцсан юм байна уу, амаараа тохирсон юм байна уу. Миний ойлгосноор ажил олгогчдод энэ нийгмийн даатгалын шимтгэлийг нэмж байгааг эсэргүүцсэн, энэ тухайгаа протокол хөтөлж үлдээсэн юм байна гэж ойлгосон.

Хоёрт, алдагдлыг энэ бид нар сая хуулийг нь баталчихсан Хүний хөгжлийн сангаас нөхөж өгдөг ийм хувилбарыг судалж үзсэн юм байна уу? Татвар нэмэх замаар биш, Хүний хөгжлийн сангаасаа тэнд хуримтлуулсан мөнгөөрөө бид нар чинь хуулинд заачихсан шүү дээ. Нийгмийн даатгалын шимтгэл, Эрүүл мэндийн даатгалын шимтгэлийг төлж болноо гээд. Тэр Хүний хөгжлийн сангийнхаа хөрөнгөөр. Энэ зохицуулалт дээр цаашаа явах арга замыг ер нь судалж үзсэн үү. Энэ зөв юм биш үү гэсэн ийм 2 асуултыг л асуух гэсэн юм.


Д.Дэмбэрэл: -Баярцогт сайд хариулаад орхиё, Оюунхорол дарга нэмье.


С.Баярцогт: -Мөнх-Оргил гишүүний асуултанд хариулъя. 2010 оны төсвийн төслийг боловсруулах явцдаа бид нар дагалдах хуулиудын хамт 2009 оны 9 дүгээр сарын 11-ний өдрийн 1/2222 гэдэг тоотоор Нийгмийн даатгалын үндэсний зөвлөлд хэлэлцүүлэхээр хүргүүлсэн байгаа. Дээрээс нь 2009 оны 9 дүгээр сарын 8-ны өдрийн 3 талт зөвшлийн үндэсний хорооны хуралд энэ 2010 оны төсөв, эдийн засаг, нийгмийг хөгжүүлэх үндсэн чиглэлийн талаараа бас ингэж мэдээлэл хийсэн. Энэ бол анх удаагаа төсөв хэлэлцэхийн өмнө ийм хэлбэрт шилжиж танилцуулсан байгаа. Баярлалаа.


Ярьсан ярьсан, одоо энэ бүх хуулиа л, ногоон номоо л тэр чигээр нь өгөөд л ярьж байгаа гэсэн үг шүү дээ ер нь. Яагаад вэ гэвэл төсөв дагалдаж орж байгаа 3 хуулиа ийм ийм хуулийн өөрчлөлтүүд орно, орлого, зарлага ийм байдалтай байна, энэ жилийн хувьд цалин, тэтгэвэр тэтгэмжийг нэмж чадахгүй ээ, ийм байдалтай байгаа шүү гэдгээ танилцуулсан. 

Угаасаа тэгдэггүй, угаасаа зөвшөөрөл бол авдаггүй. Үгүй ээ, 3 талт хэлэлцээр чинь бол тодорхой төрлийн зүйлүүдийг л хоорондоо ярьж зохицдог, харин анх удаагаа бид нар төсвийг хэлэлцэхийн өмнө багц төсвөө бол албан ёсоор хүргүүлээд, хэлэлцүүлэг хийлгэсэн байхгүй юу. Тэрнээс заавал ч үгүй одоо 3 талт хэлэлцээрийн дүнд зөвшөөрсөн юмыг төсөвт оруулж ирнэ гэсэн тийм зүйл заалт бол байхгүй л дээ. Хоёрдугаар асуудлын хувьд бол Хүний хөгжлийн сангийн хууль бол өнөөдөр ингээд батлагдаж байна. Ингээд тодорхой хэмжээний зохицуулалтууд хийх боломж байгаа бол бид нар ажлын хэсэг дээрээ ярилцъя гэж үзэж байгаа юм.

Ер нь бид нарын зарчим бол энэ Эрүүл мэндийн даатгал, Нийгмийн даатгалын тогтолцооныхоо суурийг нь, өөрийг нь зөв болгох ёстой л гэдэг байр суурь байгаа юм. Тэрнээс нэг удаа одоо хүндрэлийг давж гарах тухай асуудал бол жижиг асуудлаа. Үнэхээр одоо энэ жилийн хувьд шаардлагатай, энийгээ давж гар гэвэл. Дараа жил суурь чинь, сууриа засах хүндрэл чинь өөрөө хэцүү болно шүү гэдэг ийм л байдалтай байгаа.

Д.Дэмбэрэл: -Оюунхорол нэмэх юм байна уу?

Д.Оюунхорол: -Ганди сайд уг нь энэ асуултанд Баярцогт сайдаас илүү хариулах ёстой байсан байх. Яагаад гэвэл үйлдвэрчний байгууллагуудтай зөвшилцөөд, ер нь ямар шийдвэрт хүрсэн юм бэ гэдгээ. Миний ойлгож байгаагаар бол би хүүхдийн эрүүл мэндийн даатгалыг төрөөс эцэг эх хариуцдаг болгоно, тэгэхдээ төлбөрийн хэмжээ нь 1000 төгрөг хэвээрээ. Энийг эцэг эх даана, гэр бүлийн даатгалын системд хамруулна гэдгээ хуульчилсан шийдвэр гарсан юм байхгүй шүү дээ. Тийм учраас энэ дээр одоо үйлдвэрчний байгууллагатай ямар гэрээ хэлцэл, шийдвэр хийж, энэ гудамжинд жагсаал цуглаан хийгээд л, тэгээд ер нь тохиролцчихлоо гээд яриад л, татахаар болсон гэж би ойлгоод байсан хэвлэлээс уншихдаа. Гэтэл энийгээ яаж шийдсэнийг нь мэдэхгүй, Ганди сайд хариулах байх.

Ер нь бол Эрүүл мэндийн даатгалын тогтолцоог боловсронгуй болгох асуудлыг ажлын хэсэг гараад, нэлээн гайгүй ажиллаж байгаа гэж ойлгож байгаа. Гэхдээ яг Засгийн газар албан ёсоор энэ асуудалд анхаарлаа төдийлөн сайн хандуулж чадлахгүй байгаа. Би түрүүн хэлсэн. Нийгмийн даатгалын шимтгэлийг боловсронгуй болгох, Эрүүл мэндийн даатгалын шимтгэлийг боловсронгуй болгох асуудлаар Засгийн газар холбогдох яам бол энэ чиглэлээр ажиллахгүй байгаа. УИХ-аас 6 сард энэ асуудлаа ер нь оруулж ирээч ээ гэсэн тогтоол гаргасан байгаа. Энэ тогтоолыг бол хэрэгжүүлэхгүй байгаа гэж ойлгож байгаа. Бид нар Байнгын хороон дээр дэмжих нэг үндэслэлээ 2008 оноос алдагдалтай ажиллах ийм нөхцөл үүссэн байна гэж байгаа юм. Нийгмийн даатгалын санг бол. 

Ер нь бол Нийгмийн даатгалын сангийн менежментийг боловсронгуй болгох, Нийгмийн даатгалын сангийн хөрөнгийг арвижуулж байгаа одоогийн тогтолцоог өөрчлөхгүй юм бол ирээдүйд тэр Нийгмийн даатгалын санд мөнгөө хуримтлуулж байгаа иргэд хохирох магадлал өндөр байгаа. Хэдийгээр бид Арилжааны банкнуудад байршуулаад мөнгөө өсгөж, үржүүлж, арвижуулж байнаа гэж ярьж байгаа боловч өнөөдөр зарим нэгэн арилжааны банкнуудын дампуурч байгаа тэр банктай хамт Нийгмийн даатгалын сангийн хөрөнгийг байршуулсан мөнгө бас цаашаа яваад алга болж байгаа гэдгийг анхаарах ёстой. Энэ бол бас нэлээн ноцтой асуудал байгаа гэж ойлгож байгаа.

Д.Дэмбэрэл: -Баярсайхан гишүүн асуултаа тавья.

Ц.Баярсайхан: -Энэ 2004-2008 онд ажилласан Парламентын хувьд бол хийсэн нэг томоохон шинэчлэл энэ татвар, нийгмийн даатгалын тогтолцоонд хийсэн эрх зүйн шинэчлэл шүү дээ. Одоо бидний ярьдагаар таван, арвын тогтолцоонд шилжсэн гэж ингэж байгаа. Харамсалтай нь энэ шинэчлэлийн дараа бол энэ санхүү, эдийн засгийн хямрал залгачихлаа л даа. Тийм учраас сангууд энэ хямралтай нөхцөл байдал бас тодорхой хэмжээнд нөлөөлж байгаа. Тэгэхдээ харин ч одоо бидний тооцож байснаас илүү харьцангуй гайгүй байна гэж дүгнэхээр байгаа юм. Тухайлбал одоо Хувь хүний орлогын албан татварын хувь хэмжээ төлөвлөснөөс 7.5 тэрбум төгрөгөөр давж биелсэн байгаа юм. 66800 хүн түрүү жилтэй харьцуулахад энэ өнгөрсөн 2009 онд нэмэгдэж, энэ татварын тогтолцоонд хамрагдсан байгаа юм.

Тэгээд энэнээс дүгнэлт хийгээд үзэх юм бол үндсэндээ Нийгмийн даатгалын санг алдагдалтай байна гэж хэлэх үндэслэл байхгүй. 1993 оноос хойш бид нар энэ тогтолцоонд шилжээд явж байгаа.  Тэгэхээр өнөөдөр Засгийн газар хүлээсэн үүргээ дутуу биелүүлсэнтэй нэгдүгээрт холбоотой. Хоёрдугаарт, тэтгэвэр тэтгэмжийг олгож байгаа өнөөгийн систем маань бас бүрэн төгс болж чадаагүй байна. Тийм учраас одоо нэрийн дансанд бичилт хийгдсэн боловч мөнгө нь өнөөгийн тэтгэвэр авагчдад тараагдаад өгчихсөн. Хоёрт нь, Засгийн газар 95 оноос өмнө тэтгэвэрт гарсан хүмүүсийн тэтгэврийг 100 хувь хариуцах байтал зөвхөн орлого, зарлагын зөрүүгээс санхүүжилт хийсэнтэй холбогдуулаад ийм өр, авлага үүсчихсэн яваад байгаа юм.

Тэгэхээр нэг удаагийн төсвийн жилд зориулаад энэ хийсэн шинэчлэлээ үгүйсгээд, хувь хэмжээг бол орлого зарлагад нь бариулахын тулд баланслуулах маягаар тооцох нь эргээд тогтолцооныхоо хувьд ч тэр, эдийн засгийн хувьдаа ч тэр үр ашиг муу өгнө. Ирэх жилээс эдийн засаг сэргээд ирэх юм бол энэ нийгмийн даатгалын шимтгэл чинь хуулийнхаа дагуу төлөгдөөд ирэхээр зэрэг орлого, зарлага нь ямар болох нь вэ гэдгийг бид нар урьдчилж харж чадахгүй байна шүү дээ. Тийм учраас Нийгмийн бодлогын байнгын хороон дээр бид нар ер нь энэ шинэтгэлийг дахиад нэг хэдэн хувиар нэмэгдүүлж, татвар төлөгч дээр ачаа өгөх нь зөв байна уу, эсвэл өнөөдөр тэртэй тэргүй улс Нийгмийн даатгалын санд тодорхой хэмжээний өртэй, өглөгтэй гэдэг нь тодорхой учраас төсвөөсөө санхүүжилтийг нь хийгээд, эдийн засаг сэргээд явчих, аж ахуйн нэгжүүд үйл ажиллагаа явуулах, хувь хүний орлогын шимтгэлээрээ ямар хэмжээнд төлөх нь вэ гэдгийгээ харж явах нь зүй зохистой юм гэдгийгээ балансжуулж харах ёстой гэсэн ийм байр суурьтай байгаа юм.

Тийм учраас энэ орж байгаа өөрчлөлтийг би дэмжих бодолгүй байна л даа. Тийм учраас мэргэжлийн Байнгын хороо бол нэгдүгээрт энэ тогтолцоо юугаа хадгалж явах юм бол цаашдаа сан дээр яах нь вэ, цаашдаа шинэчлэлийг яаж хийх нь вэ гэдэг тэр байр сууриа харахын тулд улсын төсвөөс одоогийн тэр 30 тэрбум төгрөгнийхөө алдагдлыг нь санхүүжүүлээд, хуучин тогтолцоогоороо явах нь эдийн засагтаа илүү үр дүнтэй байхаа. Явуулж байгаа нийгмийн бодлого талдаа тогтвортой харагдах талдаа зөв болов уу гэж бодож байгаа юм.

Эрүүл мэндийн даатгалын хувьд бол ер нь бид нар цаашдаа энэ эрүүл мэндийн салбарыг даатгалын тогтолцоогоор л авч явна шүү дээ. Тийм учраас тэр рүүгээ хийсэн нэг алхам хийх нь зүйтэй гэж би бодож байгаа юм. Тийм учраас харин хүүхдийг эцэг эх нь ажил хийж байгаа нь хийж байна, хийхгүй байгаа гэдгээр нь ялгаварлах нь буруу байх. Үнэхээр халамжийн тэр тогтолцоогоо зөв хадгалаад,  эрүүл мэндийн даатгалдаа бас нэг ч гэсэн ийм алхам хийх нь бол би энийг харин… (минут дуусав)

Д.Дэмбэрэл: -Баярсайхан гишүүн нэмээд асуучихъя.

Ц.Баярсайхан: -Тийм учраас энэ өргөн баригдсан 3 хуулийн төсөл дээр ялгавартайгаар Нийгмийн бодлогын байнгын хороо бас авч үзээч ээ. Хөдөлмөр эрхлэлтийг дэмжих сангийн хөрөнгийг бол жижиг, дунд үйлдвэрлэлийн сан руу шилжүүлчих юм бол яамныхаа нэрийг л өөрчлөх байх даа. Ер нь хөдөлмөрийн чиглэлээр, өрхийг дэмжих чиглэлээр, ядуурлыг бууруулах чиглэлээр яг хүндээ хүрч байгаа зүйл бол энэ хөдөлмөр эрхлэлтийн сангийн хөрөнгө байгаа шүү дээ. Хуультай, улсын төсвийн орлогын 3 хувийг энэ санд хуваарилах хуультай шүү дээ. Гэтэл энэ хуулиа хэрэгжүүлэхгүйгээр зөвхөн нэг ажлын байрны төлбөрийг л одоо шилжүүлэх маягаар яваад байгаа юм. Тийм учраас энийгээ бас ер нь бодолтой авч үзэж, Байнгын хороон дээрээ илүү нухацтай ярих ёстой байхаа гэж ийм л бодолтой байна.

Тийм учраас Нийгмийн бодлогын байнгын хорооны гишүүд тогтолцооных нь хувьд ер нь зөв гольдрил руугаа явах тэр алхмыг нь дэмжвэл яасан юм бэ. Тэгэхгүйгээр сан тус бүр дээр учирч байгаа бэрхшээл хүндрэлийг нь шийдчих маягаар…(минут дуусав)

Д.Дэмбэрэл: -Оюунхорол дарга хариулъя.

Д.Оюунхорол: -Баярсайхан гишүүний саналуудыг бас авъя. Ер нь бол Байнгын хороон дээр энэ асуудлыг бид нэгдүгээрт нухацтай хэлэлцэх шаардлагатай байнаа гэдэг дээр санал нэг байна. Ер нь нийгмийн даатгалын шимтгэлийн хувь хэмжээг бууруулсан дөрөв арав гэдэг зарчмаар яваад, 10 хувь болгосон явдал нь өөрөө нэлээн одоо тийм улс төрийн чиг хандлагатайгаар шийдвэрээ гаргасан юм биш биз дээ гэсэн тийм бодол энэ материалуудыг уншиж байх явцад надад төрж байсан. Бид тэр үед энэ дөрөв арвын зарчмыг энэ нийгмийн даатгалын шимтгэлийн тухай хувь хэмжээг 10 хувь болгож байх үед бол байгаагүй. Зүгээр амьдрал дээр өнөөдөр бол бид чинь тэтгэвэр тэтгэмжийн орон болтлоо энэ их мөнгө  халамжийг тараадаг болсон үед энэ чинь өөрөө тооныхоо хувьд бас нэлээн тооцоо судалгаа муутай хийгдсэн  хууль юм болов уу даа би одоогийн оруулж ирж байгаа Засгийн газрын саналыг тэгж ойлгож байгаа юм.

Тийм учраас цаашдаа өөрөөр хэлбэл даатгалын шимтгэлээ төлж байгаа иргэд маань тэр санд мөнгө хуримтлагдаж чадахгүй, арвижиж өсөж үржиж чадахгүй бол хохирох магадлал бас гарч магадгүй учраас болгоомжилж хийж байгаа анхны алхам нь энэ юм байна гэж ойлгосон. Тийм учраас энийг Байнгын хороон дээрээ бид бол сая таны хэлсэн саналыг нэлээн нухацтай бас ярилцъя гэж ойлгож байна. Тэр нийгмийн даатгалын шимтгэлийг тогтолцооных нь хувьд боловсронгуй болгох чиглэлээр Нийгмийн хамгаалал, хөдөлмөрийн яам нэлээн одоо тодорхой хурд ихтэй ажиллах шаардлагатай байнаа гэдэг дээр тантай санал нэг байна. Энэ тогтолцоог өөрчлөх асуудал дээр манай Байнгын хороо, манай УИХ-ын гишүүд нэлээн дэмжлэг үзүүлээд, ер нь хийчихье гэсэн бодол бол байгаа. Харамсалтай нь энэ асуудлаа боловсронгуй болгож оруулж ирэх асуудал удаашралтай байгаа гэдэг дээр би санал хэлье гэж бодож байна.

Тэгээд энэ 3 хуулийг мэдээж хэрвээ хэлэлцэх ёстой гээд УИХ шийдвэрлэчихвэл хэлэлцүүлгийн явц дунд бид ялгавартайгаар уг асуудлуудыг бас авч үзээд ярилцах тийм боломж бололцоо байгаа гэж ойлгож байна.

Д.Дэмбэрэл: -Гантөмөр гишүүн асуултаа тавья.

Л.Гантөмөр: -Баярлалаа. Би тэгэхээр Хөдөлмөр эрхлэлтийн сангийн чиг үүргийг жижиг, дунд үйлдвэрийн сан руу нийлүүлж байгааг бол дэмжихгүй байгаа юм. Зүгээр асуудлыг магадгүй нэг цэгийн үйлчилгээ рүү явъя гэж байгаа бол цаг хугацаа хэрэгтэй шүү. Жижиг, дунд үйлдвэрийг дэмжих сан чинь дөнгөж саяхан байгуулагдсан. Удирдлага нь ажилдаа туршлагажаагүй, яаж ажиллахаа мэдэхгүй, хөдөлмөр эрхлэлтийн сан чинь эрхбиш нэг 7, 8 жил ажиллачихсан, ажлаа мэддэг байхгүй юу. Хөдөлмөр эрхлэлтийг дэмжих сангийн үүрэг бол би Их Хурлын гишүүддээ дахин хэлмээр байгаа юм. Баярцогт сайдад би дахин хэлмээр байгаа юм. Ядуу хүнийг ядуу биш болгох тэр бодлогыг хэрэгжүүлдэг байгууллага байхгүй юу. Ядуу хүнд ажил хийж сургаж байгаа юм шүү дээ зайлуул. 50 хүрчихсэн эрэгтэйчүүдэд, өнөөдөр 40 хүрчихсэн эмэгтэйчүүдэд. Тэд нарыг хэн ажилд авах юм. Ямар жижиг, дунд үйлдвэр тэд нарыг ажилд авч байгаа юм. Ямар үйлчилгээний байгууллага ажилд авч байгаа юм. Тэтгэвэр байхгүй, тэр улсуудад бизнес хийдэг арга ухааныг нь заагаад, энковаторт оруулаад, хүмүүжүүлээд, бойжуулаад гаргадаг энэ ажлыг бол нийгмийн хамгааллын чиглэлийн мэргэжилтэнгүүд хийдэг юм байна лээ л дээ.

Би бол нэгтгэхийг эсэргүүцээд байгаа юм алга. Тэгэхдээ энэ чинь мэргэшсэн хүмүүс байна. Хүнд юм сургачихсан юмсан гэсэн сэтгэлтэй улсуудын хийдэг ажил байна шүү л гэж хэлээд байгаа юм. Жижиг, дунд үйлдвэрийн сан руу нийлүүлчихээр жижиг, дунд үйлдвэр дотор өнөөдөр Гачуурт компани хүртэл тэрбум төгрөгний зээл аваад явж байгаа шүү дээ нөхдүүд ээ. Тэгвэл манай 7 буудлын Дулмаа эмээ Гачуурт компаний захирал Чинбаттай яаж өрсөлдөх юм бэ. Яагаад ч энэ чинь нэг тогоонд багтахгүй байгаа байхгүй юу даа. Бодлого нь тусдаа. Тэгэхээр энэ бодлогоо бол ялгаж ойлгооч ээ гэж би гишүүдээсээ гуймаар байгаа юм нэгдүгээрт.

Хоёрдугаарт, Нийгмийн даатгалын сангийн мөнгийг нэмэгдүүлнэ гэж байгаа юм. Нийгмийн даатгалын сангийн энэ жилийн орлого, зарлагыг баланслуулснаар Нийгмийн даатгалын сангийн өрийг Засгийн газар төлөхгүй шүү дээ Ганди сайд аа. Би өөрөө нийгмийн даатгалын шимтгэлийг 10 хувь болгохыг ажлын хэсгийг нь толгойлоод, Пүрэвдорж дарга гишүүн байсан. Пүрэвдорж даргатай бид 7 хоног наймаа хийж байгаад арай хийж хийсэн хүн байхгүй юу. Хийснээрээ би бахархаж байгаа. Энэ яавал энэ сан нэмэгдэх вэ гэхээр ажил  хөдөлмөр эрхлэгчид олон болоод, тэр шимтгэл төлөгчид олон болохоор л энэ сан арвижна. Олон болгох бодлого явуулахын оронд төрийн албаныхаа 140 мянган хүний шимтгэл дээр л тоглолт хийе гэж байгаа байхгүй юу. 

Баярцогт сайд бол төсөвт энэ 2 хуулинд өөрчлөлт орсноор төсөв хөнгөрөх юм шиг ярьсан. Гэтэл бид нар энэ 2 хуулийг нь буцаачих юм бол 40 тэрбум төгрөг дахиад төсвөөс гарах тухай Ганди сайд ярьж байгаа юм. Би тэгэхээр Оюунхорол даргаас асуумаар байгаа юм. Аль нь үнэн юм. Баярцогт сайд хэлсэн шүү дээ. Төсөв бол энэ 2 хуулийг баталснаар ачаалал нь нэмэгдэх болохоос биш багасахгүй юмаа. Ганди сайд бол энэ 2 хуулийг батлаад өгчих юм бол төсөв арай хөнгөрөх юм. Батлахгүй бол төсөв 41 тэрбум төгрөг дутах гээд байнаа гэж байна шүү дээ. Энэ хоёрын аль нь үнэн юм. Энэ 2 сайд хоёр өөр хариулт надад өгсөн шүү. 

Тэгээд би эцэст нь Дэмбэрэл даргаас нэг юм асуумаар байгаа юм. Эдийн засгийн  байнгын хороон дээр энэ хөдөлмөр эрхлэлтийг дэмжих сан, жижиг, дунд үйлдвэрийн санг нийлүүлэх асуудлыг энэ хуулийг хүлээж авах боломжгүй ээ гээд санал хураалгаад, Эдийн засгийн байнгын хороо дэмжчихсэн байгаа. Тэгээд одоо бол Нийгмийн бодлогын байнгын хороо бол Засгийн газрын оруулж ирж байгаа өргөн барьснаар нь дэмжээд ороод ирж байгаа. Хэдийгээр нийгмийн бодлогын асуудал боловч энэ чинь яг үндсэндээ хямралаас гарахын тулд бид нар тэр бичил бизнес эрхэлж байгаа хүмүүсийнхээ орлогыг арвижуулах тухай л бодлого бодмоор байгаа байхгүй юу даа. 

Бас нэг асуудал байгаа юм.  Өрхийн даатгал руу шилжихийн тулд эцэг эх нь төлдөг болчих гэж. Засаг төлөхөөр яагаад өрхийн даатгал руу шилжиж болдоггүй юм. Би тэрийг гайхаад байгаа байхгүй юу. Засгийн газар төлж байгаа ч гэсэн өрхийн даатгал руу нь шилжүүл л дээ. Ямар ялгаа байгаа юм?

Д.Дэмбэрэл: -Оюунхорол гишүүн хариулъя, Ганди нэмье.

Д.Оюунхорол: -Баярлалаа. Би түрүүн бас Гантөмөр гишүүн ээ, ер нь бол одоо өөрөө автор нь юм байна л даа. Нийгмийн даатгалын шимтгэлийг 10 хувь руу шилжүүлж оруулсан ажлын хэсгийн ахлагч нь юм байна шүү дээ. Тэгэхээр би зүгээр одоохондоо сайн ойлгоогүй байна. Өмнөх материалуудыг нь авч үзье. Одоогийн Засгийн газрын оруулж ирээд танилцуулж байгаа байр суурь бол тооцоо судалгаа муутайгаар тэр одоо хуулийн төсөл батлагдсан юм байнаа гээд. Манай парламентад зарим нэг хэлэлцэж байгаа хуулиуд бол нэг ийм жилийн дараа өөрчлөгддөг, эдийн засгийн тооцоо судалгаагаа муу хийгээд орж ирснээсээ болоод ийм юм ар араасаа их амархан орж ирдэг юм байнаа гэж би ойлгож суугаа юм.

Яг энэ асуудлыг манай Байнгын хороо саяын өөрийн чинь хэлдгээр нэлээн нухацтай хэлэлцэнэ. Нэлээн нухацтай хэлэлцэнэ. Ер нь Нийгмийн даатгалын сангийн үлдэгдэл хөрөнгө, түүний ашигласан, түүнийг зарцуулж байгаа одоогийн арга хэлбэрийг ярих юм бол Гантөмөр гишүүн ээ, би сэтгэл эмзэглэж байгаа. Үнэхээр би айж байгаа. Арилжааны банкнуудад байршуулаад Нийгмийн даатгалын сангийн үлдэгдэл хөрөнгө нэмэгддэгээ гэж бас бодохоосоо ч айж байгаа. Өнөөдөр арилжааны банкнуудын ийм их эрсдэлтэй байгаа, ийм их хямралд ороод өртөж байгаа энэ байдлыг нь харахаад тэр мөнгө төрд байвал 0.5 хувь байсан ч гэсэн байж байх юм байна даа гэдэг бас тийм сэтгэгдэл төрж байна шүү дээ. Хэрвээ менежмент нь өөрөө буруу боловсронгуй болоогүй байнаа гэж ярих гэж байгаа бол энэ бас тийм хоёр талаас нь харж үзэх ёстой тийм юм байгаа юм байна. 

Жишээлбэл, Анод банктай хамт дампуурсан 2 тэрбум төгрөгийн асуудлын өнөөдөр хэн төлөх юм. Анодын дампуурсан компаний эздээс бид төлүүлж чадахгүй. Хэн төлөх вэ, төр өөрөө төлнө. Хэний мөнгөөр татвар төлөгчдийн мөнгөөр. Тэгэхээр энэ юм чинь бас өөр хоорондоо уялдаж чадахгүй байгаа хуулиуд бид гаргасан гэдгийг би эндээс хэлэх гэж байгаа юм. 

Хоёрдугаарт, бид энэ асуудлыг нухацтай хэлэлцэнэ. Би ойлгож байна. Ер нь бол өнөөдөр ард түмний нуруун дээр татварын ачааллаа үүрүүлэхгүйгээр төр өөрөө хариуцлагатай … механизмаа өөрчил гэж байгаа таны саналтай нэг байна. Гэхдээ бид ирээдүйд нийгмийн даатгалын сан өөрөө үлдэгдэл хөрөнгөгүй болоод бидний үед очиход тэтгэврийн даатгалын сан хоосон болчихжээ гээд дампуураад сууж байсан олон улсын туршлага байдаг юм байна лээ. Энэ менежмент нь өөрөө буруу явж байгаад, тэр сангийн үлдэгдэл нь мөнгөгүй болоод дампуурчихсан тохиолдлууд байдаг учраас бас бид болгоомжтой хандах ёстой юм байгаа юм байнаа гэдэг дээр би бодож, тооцоолж бас суугаа энэ асуудлыг. 

Засгийн газрын гишүүдийн байр суурь өөр байгаа, би ч гэсэн яг өөртэй чинь адилхан сонсоод гайхсан. Баярцогт сайд тэнд бид өнөөдөр энд даатгалын тогтолцоогоо, энэ 3 хуулийг дагаж оруулж ирээд, шийдүүлэх гэж байгаа юм гэж Засгийн газрын хуралдаанаараа хэлэлцээд энэ кабинетын зарчмаар ажилладаг Засгийн газар оруулж ирсэн гэж бодож байна. Өнөөдөр энд сууж байгаа 2 сайд нь хөдөлмөр эрхлэлтийг дэмжих санг за яах вэ жичид нь дараа нь ярья гэж ярьж байгаа Ганди гишүүний байр суурийг би сая бас ойлгоогүй. Баярцогт сайдын хариулж байгаа тайлбарыг ч бас ойлгоогүй. Тийм учраас ер нь бол Монгол Улсын Засгийн газрын гишүүд оруулж ирж байгаа асуудлаа нэг байр суурьтайгаар, нэг амтайгаар, нэг бодлоготойгоор яриад, хэрвээ үнэхээр ингэж оруулж ирж Их Хурлын заалан дотор маргалдаанаа хагалуулах гэж оруулж ирдэг юм бол болимоор байна. Тийм учраас энэ 2 сайд өөрсдөө энэ асуултанд хариулж өгөх ёстой гэж ойлгож байна.

Д.Дэмбэрэл: -Ганди сайд.

Т.Ганди: -Тэгэхээр би ойлголтыг зөрөөг арилгаж өгье. Бас тайлбарлахдаа их товчхон тайлбарлахыг хичээгээд, ойлголтын зөрөө үүсгэсэндээ уучлалт хүсье. Засгийн газар нэг байр суурьтай байгаа. Энэ дээр дахиад нотлоход бэлэн байна. Хамгийн гол нь нийгмийн даатгал өөрөө маш том эдийн засгийн ойлголт оо. Нийгмийн даатгалыг 6 сард юм уу 1 жилийн дотор хийхээр төсвийн бодлого, нийт татварын бодлоготой шууд уялдаа, хамааралтай асуудал. Тэтгэврийн шинэчлэлтэй шууд хамааралтай асуудлаа. Тийм учраас тогтолцооных нь асуудлыг өнөөдөр одоо нэгэнтээ төсвөөс салгах, бие даалгах энэ зарчмыг барьж байгаа бүрэн хуримтлалын тогтолцоо маань оновчтой болж байна уу, үгүй юу гэдэг асуудлын хүрээнд нийгмийн хамгааллын салбар нэлээн ажил хийсэн. Энийг хэлье.

Хамгийн гол нь өнөөдрийн энэ тогтолцооны бид нарын санал болгож байгаа хэлбэр маань хэр ирээдүйтэй, оновчтой бөгөөд тэтгэврийн эрсдэлгүй, хүмүүсийн нийгмийн хамгааллын асуудлыг шууд шийдсэн асуудал болох вэ гэдэг дээр Их Хурлаар бид нар асуудлаа оруулж ирж, шийдвэр гаргуулна гэж ингэж төлөвлөж байна. Хамгийн гол нь ганцхан тэтгэврийн санг төсвөөс тусгаарласнаар амжилтанд хүрэхгүй байгаа. Яагаад гэхээр тэтгэврийг төсвөөс санг тусгаарласнаар фонд менежмент бүрдэж чадаагүй. Эдийн засгийн эргэлт хийх чадавхи бүрэн биш, арилжааны банкнуудаас гадна өөр эдийн засгийн эргэлтэнд оруулах ийм субъективный өөрчлөлт хийх эрх зүйн акт өнөөдөр байхгүй. Ийм чадавхи бүрдээгүй байгаа юм. Тийм учраас ганцхан төсвөөс тусгаарлаад, биеийг нь даалгачихаар ерөөсөө л энэ мөнгө арвижаад, одоо өргөжөөд байгаа юм шиг ийм хийсвэр ойлголтонд бас хүрээд яваад байна.

Тийм учраас энэ тогтолцооных нь хувьд өөрчлөлт хийх хамгийн оновчтой хувилбар дээр бид нар бас нэлээн их ачаалалтай ингээд ажиллаж байна. Нөгөө талаас арилжааны банкнуудад хадгалагдаж байгаа мөнгөний эрсдэлийн асуудал дээр Сангийн сайд, Хөдөлмөр нийгмийн хамгааллын сайдтай хамтарсан тушаал гаргаж, урд нь хийж байсан үйл ажиллагаан дээр дүн шинжилгээ хийсний үндсэн дээр энэ арилжааны банкнуудад банк, санхүүгийн тодорхой эрсдэлгүй, зохистой харьцааг бүрдүүлсэн банкнуудад байршуулах ийм журмуудыг гаргасан. Хүүгийн хувь хэмжээ, хугацаа, тодорхой төрийн үйлчилгээний хэлбэрүүдийг үйлчилгээ авах эрхүүдийг нь гэрээ хэлцлийг нь бүгдийг нь өөрчилж ингээд хэрэгжүүлээд явж байгаа. Энэний үндсэн дээр сүүлийн 8 сарын хугацаанд энэ хүүнээс олох орлогын хувь эрс нэмэгдэж байгаа гэдгийг бас хэлье.

Яагаад өнөөдөр заавал энэ хувь хэмжээг нэмэх асуудлаар ингээд зүтгүүлээд байгаа юм бэ гэдэг асуудлыг та бүхэн асууж байна. Тэгэхээр 2011 он хүртэл эдийн засгийн энэ бууралтын үед тодорхой ажил олгогч дээр үүсч байгаа энэ ачааллыг бууруулах үүднээс тодорхой гурав, дөрвөн хуулийн төслийг бид нар Их Хуралтайгаа хамтран хийгээд хэрэгжүүлж эхэлж байгаа. Энэ нь юу юм бэ гэхээр ажил олгогчдод энэ шимтгэлийн хувь хэмжээ төлөхгүй байснаас оногдож байгаа энэ торгууль, алдангийг чөлөөлөх, ажилгүйдлийн сангаас олгох хугацаа, тэтгэмжийг нэмэгдүүлэх гэхчилэн ямар нэгэн байдлаар эрсдлийг бууруулах ийм түр зуурын энэ хямралын үед хэрэгжих энэ бодлогын арга хэмжээнүүдийг аваад ажиллаж байгаа юм.

2011 оноос энэ нийгмийн халамжийн шинэчлэлийн хүрээнд нийгмийн даатгалын тодорхой харилцаанууд орж эхэлнэ. Гэхдээ яг энэ хугацаанд хуримтлалын фондыг бүрдүүлэх арга зам маань өөрөө өнөөдөр эрх зүйн акт нь оновчтой биш тогтолцооны асуудал нь оновчтой биш байгаа тохиолдолд энэ арга хэмжээг авахгүй бол 2011 онд үүсэх ачаалал илүү нэмэгдэнэ. Дахиад ажил олгогч дээр. Шимтгэл төлөгч дээр ирэх ачаалал өнөөдрийн байгаа нөхцөлөөс даруй хоёр, гурав дахин нэмэгдэнэ гэдгийг л хэлэх гэж байна.

Хөдөлмөр эрхлэлтийг дэмжих сангийн асуудлаар бас санал нэгтэй байгаа юм. Хамгийн гол нь УИХ-аас өнгөрсөн хавар өгсөн 59 дүгээр тогтоолын зүйлд юу гэж гэсэн гэхээр энэ маш олон сангуудын үйл ажиллагаа, үзэл баримтлалыг нэгтгээ гэсэн ийм чиглэл даалгавар өгсөн юм. Энэ хүрээнд нь ямар үйл ажиллагаагий нь нэгтгэх вэ, ямрыг нь оновчтой болгох вэ гэдэг ийм зохицуулалтын механизмыг нь бодож, одоо Сангийн сайд оруулж ирж байгаа, энэ өргөн барьж байгаа субъект. Энэ дотроо өрхөд үйлчлэх хүрээ, өрхөд оногдож байгаа мөнгөний хэмжээ, хүүгийн асуудал дээр хэлэлцүүлгийн түвшинд нь арай илүү нухацтай, гишүүдийн өргөн барьсан хуулийн үзэл баримтлалтай консенсус нэгдэх асуудлыг Их Хурлын Дэгийн тухай хуулийн дагуу зохицуулах бололцоотой юмаа гэж би ингэж үзсэн юм. Баярлалаа.

Д.Дэмбэрэл: -Эрдэнээ асуултаа тавь, Оюунхорол гишүүн Эрдэнээгийн асуултанд хариулах ёстой.

С.Эрдэнэ: -Баярлалаа. Сая Нийгмийн даатгалын сангийн менежментийн асуудлаар нэлээн ярилаа. Би Байнгын хорооны дарга Оюунхоролын яриан дээр зарим нэг зүйл дээр гайхаж байна. Арилжааны банкуудаас айж байна, арилжааны банкинд мөнгө байршуулахаасаа айж байна гээд таны наад үг чинь нийгэм рүү гарах юм бол өнөөдрийн энэ банк, санхүүгийн тогтворгүй байгаа нөхцөлд наадах чинь маш том үг болж очино шүү. Яахаараа иргэдийн хадгаламж болохоороо арилжааны банкинд байршиж болдог, нийгмийн даатгалын сангийн мөнгө болохоор байршиж болдоггүй гэсэн ийм логикоор та энэ асуудлыг ярьж байгааг чинь би гайхаж байна. 

Өнөөдөр арилжааны банкуудын баталгаатай эсэх асуудлыг Монгол банк хариуцах ёстой. Бүр нарийн ярих юм бол иргэдийн хадгаламжийн баталгааг төр хариуцна гээд хууль баталчихсан шүү дээ сая. Юунд нь ингээд асуудлыг айгаад байгаагаа би бас жаахан логиктой яриач ээ л гэж. Хоёрдугаарт гэх юм бол нийгмийн даатгалын сангийн чөлөөт үлдэгдэл, хөрөнгийг төрийн санд байршуулснаар жилд учирдаг хүүгийн алдагдлыг тооцож үзсэн үү, 2007 онд дунджаар жилд 0.5 хувийн хүүтэй төрийн санд байршуулсан арилжааны банкуудад нийгмийн даатгалын сангийн чөлөөт үлдэгдлийг байршуулсны дундаас дунджаар 24-34 тэрбум төгрөгийг жилдээ хүүгийн орлогоос олох энэ ашгийг алдаж байгаа юм нийгмийн даатгалаасаа, алдаж байсан тооцоо гарч байсан. 

Тэгэхээр 10 хувьд шилжүүлэх хуулийн төслийн автор нь би бас өөрөө байгаа. Би тухайн үед Нийгмийн даатгалын ерөнхий газрын даргаар ажиллаж байсан. Тэгэхээр 2007 оноос яагаад 10 хувьд шилжүүлсэн юм бэ гэхээр нийгмийн даатгалын буюу тэтгэвэр тэтгэмжийн талаар төрөөс баримтлах үндсэн чиглэл дотор дурдсанаар 2007 оноос эхлээд Нийгмийн даатгалын сан тэр дотроо Тэтгэврийн даатгалын сангийн нэрийн данс хагас хуримтлалын тогтолцоонд шилжих зорилт бол орчихсон байгаа.Тэгэхээр 2007 оноос эхлээд хагас хуримтлалын тогтолцоонд шилжих тохиолдолд Тэтгэврийн даатгалын сангийн хуримтлал нэмэгдэх юм байна, төрөөс тэр ялангуяа 95 оноос өмнө тэтгэвэр тэтгэмж авч байсан иргэдэд дутуу олгосон 236 тэрбум, нийт Нийгмийн даатгалын санд эргэж байршуулах ёстой 1.7 триллион төгрөг гээд энэ олон мөнгөний чинь эхнээсээ ингээд буцаад байршиж эхлэх юм байнаа гэсэн энэ тооцооллын үндсэн дээр энэ 10 хувийг хийсэн шүү. Тэрнээс биш тооцоо судалгаагүй хийчихсэн юм энд байхгүй.

Дээр нь ер нь зүгээр Нийгмийн даатгалын сангийн хөрөнгийг одоо зүй бусаар хэн нэгэн этгээд ашиглачихсан ч юм шиг, эсвэл буруу зөрүү яваад энэ хариуцлагын ачааг төр өөрөө хүлээнэ. Төр өөрөө хүлээх ёстой. Ер нь 95 оноос хойш, 95 оноос өмнө тэтгэвэр тэтгэмжинд гарсан иргэдийн тэр тэтгэвэр тэтгэмжийг төр хариуцах үүргээ нэгдүгээрт төр өөрөө биелүүлээгүй. Өнөөдрийн байдлаар 236 тэрбум төгрөг дутуу олгосон, энэ чинь 2007 оны тооцоо шүү. 2008, 2009 оныг нэмэх юм бол наадах чинь гурав, дөрвөн зуун тэрбум төгрөг болоод явчихна. Дээр нь Нийгмийн даатгалын сангийн тэр хөрөнгийн менежментийн асуудлыг анхнаасаа төр өөрөө буруу хийж ирсэн. Тэгээд өнөөдөр 95 оноос хойш гэхээ больё, 2000 оноос хойш өнөөдөр 2009 он хүртэл Нийгмийн даатгалын сангийн чөлөөт үлдэгдлийг Төрийн санд байршуулснаас учирсан хохирлыг тооцох юм бол зүгээр багаар бодоход 100 гаруй тэрбум төгрөг болно шүү гэдгийг би бүр энд хариуцлагатайгаар хэлмээр байна.

Тэгээд энэ 100 гаруй тэрбум төгрөгөө олох ийм боломжийг алдсан, энэ чинь өөрөө эргээд нарийн ярих юм бол бас л гэмт хэрэг шүү дээ. Иргэдийн тэр хадгаламжинд байгаа иргэдийн тэр ирээдүйн эрсдлээс өөрийгөө хамгаалуулах гэж өгсөн мөнгийг яагаад үнэгүйдүүлж байгаа юм. Мөнгөн үнэлэмжийг үнэгүйдүүлнэ гэдэг чинь өөрөө бас гэмт хэрэг шүү дээ. Тэгээд арилжааны банкуудад байршуулах асуудлыг болохоор хүүхдийг хадны мангаагаар айлгаж байгаа юм шиг юм яриад суугаад байх юм. Өнөөдөр хэрвээ Нийгмийн даатгалын сангийн энэ зөрүү 40 тэрбум төгрөгийг төр өөрөө хариуцаж чадахгүй гэж байгаа бол эдийн засаг бүхэлдээ дампуурснаа Засгийн газар хүлээн зөвшөөрчих л хэрэгтэй шүү дээ…(минут дуусав)

Д.Дэмбэрэл: -Эрдэнээ гишүүн гүйцээгээд асуучихъя.

С.Эрдэнэ: -Тэрийгээ ил тод зарлачихын оронд нийгмийн даатгалын сангийн тэр зөрүү 40 тэрбум төгрөгийг ард иргэдийн нуруун дээр, ажил олгогчдын нуруун дээр үүрүүлэх гээд, тэгээд тэрийгээ хувь хэмжээгий нь бага багаар гэж яриад байх юм. Энэ та нарт 1 хувь, 1.5 хувь бага байж магадгүй. Ажил олгогч даатгуулагчдад 1 хувь, 1.5 хувь гэдэг чинь асар том хувь шүү. Энэ 41 тэрбум төгрөгийг та нар даатгуулагчийн нуруун дээр, ажил олгогчийн нуруун дээр үүрүүлэх гэж байгаагаа бага гэж хэлээд байгаа юм уу. Тэгээд ийм байдлаар битгий яваач ээ, ний нуугүй хэлэхэд өнөөдөр энэ Нийгмийн даатгалын сангийн асуудлаар зөв бодлого явуулаач гэж ингэж л хэлмээр байна. 

Хөдөлмөр эрхлэлтийн сангийн асуудлаар үнэхээр өнөөдөр бас зайлшгүй бодох ёстой. Жижиг, дунд үйлдвэрлэлийн сангийн зорилго нэг өөр, хөдөлмөр эрхлэлтийн сангийн бодлого, зорилго бас нэг өөр шүү. Ялангуяа Ганди сайд энэ дээр Хөдөлмөр эрхлэлтийн санг та бол улаан цээжээрээ хамгаалах ёстой. Яагаад гэвэл энэ Хөдөлмөр эрхлэлтийн сан чинь мэргэжлийн хүмүүсийн хийдэг ажил. Жижиг, дунд үйлдвэрлэлийн тэнд хэдэн эдийн засагч суугаад хийчихдэг ажил…(минут дуусав)

Д.Дэмбэрэл: -Оюунхорол гишүүн, дараа нь Ганди сайд нэмж болно.

Д.Оюунхорол: -Эрдэнээ гишүүний асуултанд хариулъя. Нийгмийн бодлогын байнгын хороо, эсвэл УИХ энэ татваруудыг чинь нэмье гэж яриагүй, оруулж ирээгүй ээ. Хууль санаачлагч нь өөрөө Засгийн газар, Монгол Улсын Засгийн газрын санаачилж оруулж ирсэн хуулийг хэлэлцэх үү, эсэх үү гэдгээ бид одоо шийдэх гэж байна. Тийм учраас эндээ энэ асуудлаа ярих нь илүү зохимжтой байх. Татварыг нэмэгдүүлэх асуудлаар санаачлагч нь эсвэл Их Хурал, эсвэл Байнгын хороо юм шиг хаяглаж яримааргүй байнаа гэж энэ 2 их гишүүнд бас анхааруулж хэлмээр байна.

Нийгмийн даатгалын сангийн менежментийг боловсронгуй болгох ёстой. Энэ Нийгмийн даатгалын сангийн хөрөнгө үрэгдэж байна, нийгэмд энэ чиглэлийн итгэл алдагдаж байгаа, нийгмийн даатгалаа төлдөг хүмүүсийн тоо буурч байгаа, сангийн хэмжээ нь буурсан үндэс нь бас энд байсан гэдэгтэй маргахгүй байх гэж бодож байна. Нийгмийн бодлогын байнгын хорооноос 2008 онд ажлын хэсэг гаргаад, Нийгмийн даатгалын сангийн үйл ажиллагаатай танилцаж, ажлын хэсэг гарч дүгнэлт гаргасан. Нийгмийн даатгалын сангийн хөрөнгө зарим нэг талаар зүй бусаар зарцуулагдсан, зарим нэг арилжааны банкнуудад байршуулсан мөнгө төгрөг эрсдэлд орсон. Өнөөдөр зарим нэг нийгмийн даатгалын сангийн нийгмийн даатгалаа төлөөгүй байгаа байгууллагуудаас хурааж авсан өмч хөрөнгийг хууль бусаар, өөрөөр хэлбэл худалдаж авсан, үнэгүйдүүлж авсан, энэ чиглэлийн олон алдаа дутагдлууд манай ажлын хэсгийн дүгнэлтэнд орсон юм. 

Бид өнөөдөр Нийгмийн даатгалын сангийн менежментийг хийж байнаа гээд арилжааны банкнуудад байрлуулахдаа тэр үед гурав, дөрвөн хувийн хүүтэйгээр байрлуулсан байсан. Тэр мөнгөний чинь зарим хэсэг нь өнөөдөр алга болсон. Бид харин УИХ-ын Байнгын хорооны тогтоол гаргаад, Нийгмийн даатгалын сангийн үлдэгдэл хөрөнгийг арилжааны банкнуудад байрлуулахдаа нэгдүгээрт, Монгол банктай зөвшилцөөд, үнэхээр өнөөдөр Монгол Улсад банкинд тавигддаг шаардлагыг хамгийн өндөр хэмжээнд хангасан банкиндаа нэгдүгээрт байршуулаач, хоёрдугаарт, Монгол банкны дундаж хүүгээр зээлийг бодооч ээ гэсэн энэ шийдвэр гарснаас хойш жилийн 8-9 хувь, одоо 11 хувийн хүүтэйгээр арилжааны банкнуудад Нийгмийн даатгалын сангийн үлдэгдэл хөрөнгийг байрлуулдаг болсон. Ингэснээрээ жишээлбэл 3 тэрбум төгрөгийг нэмж оруулж ирсээн Эрдэнээ даргаа. Өөрөө тэр үед Нийгмийн даатгалын сангийн дарга байх үед бол 3-4 хувиар байршуулж байсан юм билээ. 

Бид өнөөдөр Байнгын хорооны тогтоол гаргаснаараа 11 хувьд хүргэсэн. Өөрөөр хэлбэл арилжааны банкинд байршуулдаг мөнгөний хэмжээг тэгж өсгөсөн юм. Тийм учраас энэ бол нэлээн хэдэн тэрбум төгрөгөөр нэмэгдсэн. Гэхдээ зарим банк нь бол өнөөдөр Монгол банкны тавьж байгаа шалгуур үзүүлэлтийг хангадаггүй, ойлгож байгаа биз. Хангадаггүй, өнөөдөр банк гэж хэлэхэд нэлээн хэцүү банкнуудад ч мөнгө байршуулах тухай асуудал ний нуугүй хэлэхэд байсан юм. Тийм учраас тэрэнд нь болгоомжтой хандах ёстой гэж хэлж байгаа. Манай ажлын хэсгийн гаргасан санал, дүгнэлт бол тэр байсан юм. 

Бид өнөөдөр хариуцлагын тухай ярих гэж байгаа бол Нийгмийн даатгалын сангийн хөрөнгийг тухайн үед ажиллаж байсан бүх дарга нарынх нь үед гаргаж байсан алдаа дутагдлыг Аудитын ерөнхий газраас гаргасан дүгнэлтээс уншаад үзэхэд маш ойлгомжтой харагддаг юм. Би ямар нэгэн хүний нэрийг хэлэхгүй байна. Ямар нэг өнөөдөр асуудлыг ярих гээгүй байна. Тогтолцоонд нь өөрт нь байгаа асуудлыг би яриад байгаа юм. Тийм учраас Нийгмийн даатгалын сангийн хөрөнгийг ер нь бол тогтолцоогий нь өөрчилж, зөв болгох асуудал дээр бид онцгой анхаарах ёстой гэдэг дээр санал нэг байна.

Өнөөдөр би одоогийн байдлаар ч гэсэн зүгээр байршсан хөрөнгийг энэ жилийн хувьд ямар банкнуудад байршуулж, хэдэн төгрөгөөр, яаж байршуулсан бэ гэдэг асуудлыг судлаагүй байна. Манайх энэ асуудлыг аяндаа судлаад, энэ хууль хэлэлцэх үед олоод авчихаж чадна. Нийгмийн даатгалын шимтгэлээ төлж байгаагүй хүмүүсийг бид өнөөдөр ямар ч хариуцлага тооцдоггүй. Хамгийн идэвхтэй ажилладаг, хамгийн өөрөөр хэлбэл хариуцлагатай бизнес эрхэлдэг хувийн хэвшлийн аж ахуйн нэгжүүд мөнгөө төлдөг юм байна. Ер нь бол Нийгмийн даатгалын шимтгэлээ ажилчдынхаа нэрийн өмнөөс төлдөггүй байгууллага байхад төр өнөөдөр ямар ч хариуцлага бас тооцдоггүй юм байна лээ. Би энийг бас гайхдаг. Өөрөөр хэлбэл хууль жигд, тэгш, шударга үйлчлэхгүй энэ механизм чинь Монголын төрд байна гэж хэлэх гэж байгаа юм. 

Тийм учраас өнөөдөр зарим хэсэг нь ярьдаг. Үгүй ээ төлсөн ч төлөөгүй ч яадах юм Өршөөлийн тухай хууль гаргаад төлөөгүй байвал энэ асуудлыг ингээд шийдчихэж болдог юм байнаа гэж, Гантөмөр гишүүн ээ, та нар Өршөөлийн тухай хуулийг гаргаж байсан шүү. Энэ асуудлыг чинь тэгж одоо ярьдаг бас хэсэг байна. Тийм учраас асуудалд та нар 2 талаас нь хандаж ярих биш, яг уг зарчмаа бол бас ярьж баривал зүгээр. Түүх бол бичигдээд үлддэг учраас та нарын хийж байсан тэр асуудлууд өнөөдөр бас ямар их лай болж байгааг харж байгаа биз дээ. Яагаад энэ нэг хувиар татвараа нэмэгдүүлэх тухай яриад сууж байгаа юм. Нийгмийн даатгалын…(минут дуусав)

Д.Дэмбэрэл: -За Оюунхорол нэмээд хариулчихъя.

Д.Оюунхорол: -Нийгмийн даатгалын санд хуримтлагдах хөрөнгийг Өршөөлийн тухай хууль гаргаад бид бас үгүй болгож байсан. Татварыг 10 хувь болгож байна гэж бид ярьсан. Миний бодож байгаагаар өнөөдөр танай намын сангийн сайд Нийгмийн даатгалын санг одоо хөрөнгө нь хуримтлагдахгүй нь ээ, боломж нөөцгүй болж байна. Тийм учраас энийгээ нэмье гэж оруулж ирж байгаа асуудал нь хувь хүнийх нь асуудал би биш байх гэж ойлгож байна. Ер нь цаашдаа ирээдүйдээ бид Нийгмийн даатгалын санг тэтгэвэр авагчдад үнэхээр энийгээ нэг тогтолцоогий нь зөв болгож өгөх юм бол сан нь хоосроод явчих вий гэдэг энэ болгоомжлол байгаа юм байна гэдэг дээр бид нар аль аль талдаа улс төрчдийнхөө хувьд хариуцлагатай хандах ёстой гэж ойлгож байна.

Д.Дэмбэрэл: -Ганди товчхон хариул.

Т.Ганди: -Энэ онолын маргаан мэдээж гарах байхаа гэж би бодож байна. Хамгийн гол нь өнөөдөр бид нар юунд санаа зовох ёстой юм бэ гэхээр ер нь эв нэгдлийн зарчмаас тодорхой бүтцийн томоохон өөрчлөлт рүү орж байна. Энэ дээр бүрэн хуримтлалын тогтолцоо юм уу, хагас хуримтлалын тогтолцоогоороо явах уу, эсвэл нэрийн дансны одоо бүрэн хуримтлалын тогтолцоо зөв гэж үзэх үү гэдэг асуудлын ирмэг дээр байгаа юм. Ийм учраас гишүүд маань яг энэ тогтолцооны шилжилтийн үед аль нь зөв бэ гэдгийг хувь гишүүний дүгнэлт хийхэд арай чадавхи дутна. Тийм учраас бид олон улсын санхүүчдийн багаар  өнөөдрийн манай нийгмийн даатгалын тогтолцоо, доторхи дотоод менежмент, эдийн засагтай харилцан хамаарлын асуудлуудаар ийм анализ хийлгэж үзэж байна. Ингээд үзэхэд нэрийн дансны тогтолцоо маань төдийлөн оновчтой биш байнаа гэдгийг ерөнхий дүгнэлт бас явж байна. Ингээд эргээд бид нар энэ маань эв нэгдлийн зарчим руу орлоо гэхэд ямар байдлаар энэ тогтолцооны шилжилтийн өөрчлөлтөнд орсон шимтгэл нь дутуу төлөгдөж байсан улсуудынхаа асуудлыг шийдэх вэ, бүрэн өөрөө өөрийнхөө төлөө шимтгэлээ төлөөд ирсэн улсуудын асуудлыг яах вэ гэдэг зүйлийн тогтолцооны бодлого гарч ирнэ гэж ингэж бодож байгаа.

Өөр нэг зүйлийг хэлье. Бид нар олон давхарга тогтолцоо руу орохгүй бол нийтдээ шимтгэлээ төлөхгүй байгаа, нийгмийн даатгалын харилцаанд хамааралгүй байгаа 500 мянгаад иргэн байна. Энэ дээр газар тариаланчид байна, малчид байна, хувиараа хөдөлмөр эрхлэгчид байна, зарим оюутнууд байна. Тэгэхээр энэ  манай шимтгэлийн суурь хүрээ. Тэгэхээр энийг давхар даатгалын тогтолцоонд хүчээр оруулснаараа энэ бааз сууриа нэмэгдүүлэх нэг хүчин зүйл болно. Энэ хууль гараагүй үед бид хүнээр, хүчээр энэ шимтгэлийн хувийг авах эрх зүйн акт байхгүй байгаа юм. Энэ бол хамгийн гол нь ньюанс. Гэхдээ энэ хуулийг гартал энэ хуримтлалын сангийн нимгэрлийн асуудлыг өнөөдөр тэр буруу, энэ буруу гэхээсээ илүүгээр тодорхой хэмжээний төрөөс дэмжлэг үзүүлэхгүй бол тогтолцооны бурууг бид нар бие бие рүүгээ чихсээр байгаад хуримтлалын сангаа нэмэгдүүлж чадахгүйгээр эргээд тэтгэвэр авагчид хохирол үүсэх ийм төлөв байдал харагдаад байна. Энийг эрхэм гишүүд ээ ойлгож,  одоо бас яг өнөөдрийн ситуацид бас дүгнэлтээ хийж өгөөч ээ гэж би хүсэх гэж байна.

Эдийн засгийн эргэлт бол ганцхан банкинд хадгалуулсан мөнгөний чөлөөт үлдэгдэл бишээ. Энэ бол өчүүхөн хүчин зүйл. Өчүүхэн хүчин зүйл. Тийм учраас өнөөдөр Засгийн газраас нэхээд байгаа 236 тэрбум төгрөгийг эдийн засгийн эргэлтэнд оруулах төрийн үйлчилгээний эрх зүйн актыг бид нар боловсруулж чадсан уу, энэ дээр одоо төр ямар оролцоотой байх юм, даатгалынхан ямар оролцоотой байх юм, фонд менежмент нь бүрдсэн үү гэхээр бүрдээгүй байгаа юм. Тийм учраас энэ ганцхан чөлөөт үлдэгдлийн асуудал анхаарлын төвд байхаасаа гадна яаж эдийн засгийн эргэлтэнд олон хэлбэрээр оруулах вэ гэдэг асуудлыг даруй Их Хурлаараа хэлэлцээд бид нар оруулж ирэхгүй бол болохгүй байнаа гэдэгтэй санал нэг байна. 

Нэг ойлголтыг би залруулъя гэж бодож байна. Энэ дээр Анод банкны харилцах дээр байсан тэтгэврийн сангийн 2 тэрбум төгрөгийг төр иргэдийнхээ мөнгийг даатгалд хамруулсан энэ шийдийг Засгийн газар гаргасан. Энэний хүрээндээ бид нар одоо эргэж байршуулахаар ингээд Монгол банктай тэр Анод банкны бүрэн эрхэт төлөөлөгчидтэй зөвшилцөлд хүрсэн. Тийм учраас эрсдэлд хүрсэн мөнгө одоохондоо байхгүй байгаа гэдгийг би бас хэлье. Баярлалаа. 

Д.Дэмбэрэл: -Баярлалаа. Наранхүү гишүүн асуултаа тавья.

Х.Наранхүү: -Бид өнөөдөр аль нэг нь 100 хувь зөв, нөгөөдөх шийдэл нь 100 хувь буруу нэг ийм хоёр юмны хооронд сонголт хийх гээд байгаа биш байх л даа. Ер нь Их Хуралд ярьж байгаа аливаа асуудал ерөөсөө л нэг тав, арван хувийн наана цаана, бүр муу шийдэл байх уу, арай жаахан гайгүй муу байх уу гэсэн ийм л шийдэл байна. Ялангуяа хямралын үед ийм л шийдэл байгаа. Тийм учраас энд юу гэдэг юм нэг нь шал буруу юм яриад, нөгөөдөх нь аймаар зөв юм яриад байгаа ийм юм бол биш шүү дээ. Өнөөдөр бид нар бараг онолын шахуу юм яриад байна. Судалгаа хийгдээгүй юм яриад байна. Яг үнэн хэрэг дээрээ Засгийн газрын хувьд, Их Хурлын хувьд өнөө маргаашийн улсын төсөв байдал ямар байна гэдэг тухай энэ бол хариуцлагатай яриа. Сая бид нар төсөв яриад баахан юм л нэмнэ гэж ярьсан болохоос биш яаж бүсээ чангалж, яаж төсвөө яана гэдгээ хэн ч яриагүй. 

Тийм учраас энэ бол бодитой яриа. Миний өөрийн ойлголт тэр бүх татварыг адилхан 10 хувь болгоно гэдэг бол энэ зүгээр нэг тийм хэлбэр төдий байсан болохоос биш дор дор нь яагаад бүгдээрээ 10 болчихсон гэдэг нарийн судалгаа юу байсан бол? 2007 онд авсан  арга хэмжээ шүү дээ. Тэгээд хоёрхон жилийн дараа дэлхий нийтийн одоо энэ эдийн засгийн хөгжил ч гэсэн зүгээр нэг дандаа нэг тийм дардан замаараа явна, дээшээ доошоо болохгүй гэсэн ийм, ядахдаа эргэлзээ ч байгаагүй шууд 10 болгочихдог. Нөгөө талаар монголчууд бид бүгдээрээ ерөөсөө маш их ажил хийдэг, ажил хэрэгч, бизнесийн овсгоотой, ийм юм шиг бас нэг тийм дандаа хийсвэрдүү, идеалист, популист маягийн ийм шийдвэр гарсан нь одоо харагдаж байх шиг байна.

Тийм учраас бид нар тийм маргааш, нөгөөдрийн асуудлаа шийдэж байх нь илүү оновчтой. Тэр онолын маргаануудаа хийх ёстой. Сая энэ дээр яригдсан олон судалгаа, саналуудыг бас давхар, энэ асуудлаа 2 жилийн дараа төсөв ямар ч байсан дампуурчихсан байх ёсгүй. Энийгээ эхэлж хангачихаад, дээр нь саяны ярьсан тэр менежментээ сайжруулах, тэр бусад сайжруулах, залруулах, шаардлагатай бол энэ хуулиа тогтолцоогоо бүхэлд нь сайжруулах асуудлаа энэ хооронд ярьж байх ёстой. Тэрнээс наанаа юмаа задгай тавьчихаад, тэгээд дээр нь еще маргаад суугаад байна гэвэл бүр их хамгийн хариуцлагагүй вариант энэ бол. Ийм учраас энэ асуудал яригдах ёстой гэж бодож байна. 

Д.Дэмбэрэл: -Оюунхорол гишүүн.

Д.Оюунхорол: -Ер нь бол Наранхүү гишүүний саналуудыг бас хүлээж авмаар саналууд байна. Тэр нийгмийн даатгалын шимтгэлийн ер нь бол Нийгмийн даатгалын сангийн үлдэгдэл хөрөнгийг Ганди сайд сая банкинд байршуулаад Анод банкинд алдсан 2 тэрбум төгрөгөө авахаар болчихсон байгаа. Төр хариуцаж байгаа гээд яриад байна л даа. Ер нь Монгол Улсын Их Хурлын гаргасан хамгийн хариуцлагагүй бас нэг шийдвэр байж магадгүй гэж боддогоо бас энд хэлмээр байна. Ер нь хамгийн арчаагүй аргаар төрийн мөнгийг, ард түмний мөнгийг идсэн хүмүүсийн өмнөөс төр тэр хариуцлагыг үүрдэг байх нь тогтолцооныхоо хувьд буруу гэж боддог. Иймэрхүү маягаар ер нь эдийн засгийн хямралын үед авч байгаа арга хэмжээ шүү гэж УИХ-аар энэ асуудлыг нэлээн оруулж ирж шийдвэрлүүлсэн нэг ноцтой асуудал мөн. Гантөмөр гишүүн ээ.

Тийм учраас та бол эдийн засагч хүнийхээ хувьд эдийн засгийн асуудал дээр гарч байгаа алдаа дутагдлыг эзэн биетэй холбож ярьж сурах нь бидний ард түмний хүсч байгаа хүлээлт шүү. Эзэнтэй холбогдолтой, идсэн уусан гэмт хэргүүдийг бид ямар нэг байдлаар төр ачаагий нь үүрч гардаг нь буруу тогтолцоо, буруу жишгийг бий болгох магадлал өндөр байгаа. Магадгүй өнөөдөр цаашдаа ч гэсэн дахиад банкны асуудлууд гарч ирэхэд харилцагчдын хадгаламж эзэмшигчдийн бүх мөнгийг төр даадаг байнаа гэвэл бид нар татвар төлөгчдийнхөө өмнө бол нүгэл хийгээд суух болноо гэж ойлгодог юм шүү дээ. Тийм учраас энд бол бид нар бас хариуцлагатай хандах ёстой байх аа гэж.

Нийгмийн даатгалын шимтгэлд хамрагдаад мөнгөө төлөх ёстой хүмүүстэй сурталчилгаагаа бид хийж чадахгүй байна. Чиний төлж байгаа мөнгө өнөөдөр чиний ирээдүйн тэтгэвэр авах мөнгө чинь юм шүү гэдгээ бид нар сурталчилж, ойлгуулж чадахгүй байгаа учраас энэ даатгалын санд хамрагдах хүрээгээ бас тэлж чадахгүй байгаа. Ганди сайд өнөөдөр сая 500 мянган хүнийг бид хамруулж чадахгүй байна, одоо  чадахгүй байгаа энийгээ яах вэ гэдгийгээ л яриад байгаа болохоос энийгээ хамруулах чиглэлээр ойлгуулах юм бол иргэд, малчид, бүх хүн энийг хамрагдах юмсан гэж бас хүсч чадна. Яагаад вэ гэвэл би ирээдүйд тэтгэврээ авахын тулд өөрийнхөө төлөө би хариуцлагатай хандах ёстой гэдгээ ойлгож байгаа шүү дээ. Тийм учраас энэ чиглэлийн сурталчилгааны ажил нэлээн муу явж байгаа гэдгийг манай Нийгмийн хамгаалал, хөдөлмөрийн яам бас онцгой анхаарах ёстой.

Тийм учраас хуулийн тогтолцооны өөрчлөлтийг яаралтай хиймээр байна гэж яриад суух биш, Монгол Улсын Засгийн газар энэ асуудлаа УИХ-д яаралтай, цаг хугацаа алдалгүй оруулж ирэх ёстой гэж ойлгож байна. 

Д.Дэмбэрэл: -Баярлалаа. Гишүүд Байнгын хорооны санал, дүгнэлтээс асуулт асууж, саналаа хэллээ. Одоо ингээд завсарлая даа. 15.00 цагаас үргэлжлүүлчихье. Баярлалаа гишүүдэд, тавтай хооллоорой. Яаж ийм бүрэлдэхүүнтэй санал хураах юм. Та нар янз янзын байр суурь байж байна шүү дээ. 15.00 цагт гишүүдийн бүрэлдэхүүнийг сайжруул.






(13.00-14.05 Д.Энэбиш)

Өглөөний хуралдаан 14 цаг 05 минутад завсарлаж, үдээс хойшхи хуралдаан 18 цаг 15 минутад эхлэв.

Д.Дэмбэрэл: -Хуралдаанаа үргэлжлүүлээд асуудлаа нэг талдаа ойлголттой болчихъё. Гишүүдийг сайн зарлаад, энэ үүдээр байгаа гишүүдийг наашаа оруулчихъя. Хуралдаанаа эхэлье. Гишүүд суудалдаа сууцгаачихъя. Тэр цаагуур байгаа гишүүд наашаа суудлаа эзэлчихье. 

Санал хураалт, сууцгаая. …явуулах гэж байгаа. Бүлгүүд бас энэ талаар санал солилцох шиг боллоо. Ингээд бүлгүүдийнхээ саналыг сонсчихоод саналаа хураая. Эхлээд МАХН-ын бүлэг Занданшатар. 

Г.Занданшатар: -Баярлалаа. 2010 оны Улсын төсвийн төслийг хэлэлцэх явцад Нийгмийн даатгалын тухай хуульд нэмэлт, өөрчлөлт оруулахаар орж ирсэн. Нийгмийн даатгалын тухай хуульд нэмэлт, өөрчлөлт оруулж, нийгмийн даатгалын шимтгэлийг нэмэх зайлшгүй шаардлага байнаа гэж Сангийн яам судлан үзээд, улсын төсөвтөө оруулж ирснийг бид бас судалж үзээд, эдийн засгийн хямралтай энэ үед эдийн засгийн хямралтай, аж ахуйн нэгжүүдийн үйл ажиллагаа жигдрээгүй байгаа энэ үед нийгмийн даатгалын шимтгэлийг нэмэх нь бас сөрөг талтай байна гэсэн саналууд бас гарсан. Өдөр чуулган дээр бас гишүүдээс олон санал гарсан. Хэдийгээр одоо нийгмийн даатгалын сангийн байдал хүндэрч, дөрөв аравын зарчмын дор 19 хувь байсан нийгмийн аж ахуйн нэгжийн төлөлтийг нийгмийн даатгал шимтгэлийг 10 хувь болгож бууруулж, аж ахуйн нэгжүүд нэлээн тааламжтай нөхцөлүүд бас бий болсон.

Цаашдаа нийгмийн даатгалын шимтгэлийг нэмэгдүүлэх зайлшгүй шаардлага урган гарч байгаа. Тэгээд энэ 2 зайлшгүй  нөхцөл байдлыг бас бүлгээр олон саналууд гарч байгаа учраас судлан үзэх шаардлагатай байна. Тийм учраас МАХН-ын бүлэг энэ асуудлаар завсарлага авч, дахин ярилцаж зөвлөлдөх нь зүйтэй гэсэн саналтай байна.

Д.Дэмбэрэл: -Сайханбилэг дарга. 

Ч.Сайханбилэг: -За Хувьсгалт намын бүлэг хуулийн дагуу завсарлага авч байгааг  хүндэтгэн үзэж байна. Бид нар бас АН-ын бүлэг энэ асуудлыг хоёр ч удаагийнхаа бүлгийн хуралдаанаар хэлэлцсэн. Тэгээд түрүүний Занданшатар гишүүний ярьж байгаа бүх үндэслэлүүдийг бас бүлгийн гишүүд ярьсан. Тэгээд энэ бүх үндэслэлүүдээ дэнсэлж байгаад бүлгийн гишүүдийн олонхи нь үнэхээр энэ хуулиудын төслийг дэмжих боломжгүй юм байна гэдэг дээр бүлгийн гишүүд санал нэгдсэн байгаа. Тэгээд энийг Их Хурлын даргад бас мэдээлчихье.

Д.Дэмбэрэл: -Тэгвэл ингэе. Гишүүд ээ. Тэгэхээр нэлээн ярьцгаасан юм байна. Маргааш ингэе. Энэ бол санал  хураалтын түвшинд байж байгаа. Энэ санал хураалтыг нэг мөр болгож байж төсөв цаашаа бас Төсвийн байнгын хороо асуудлаа авч хэлэлцэх шаардлага байгаа. Маргааш 10.30-аас МАХН-ын бүлэг өглөө 9.30-аас цуглаад, энэ асуудлаараа дахин зөвшилцөөд ороод ирье. Тэгээд завсарлага өгч байна. Маргааш 10.30-аас чуулганаа үргэлжлүүлж, санал хураагаад, дараа нь Төсвийн байнгын хороо, Байнгын хороодыг хуралдуулна. 







                  (18.05-18.20 Д.Энэбиш)

Өнөөдрийн чуулганыг завсарлалаа.

Хуралдаан 18 цаг 20 минутад өндөрлөв.

Соронзон хальснаас буулгасан:

Хуралдааны тэмдэглэл хөтлөгч

